
Рахима СӘКЕНОВА,

Алматы қаласындағы   
Ш.Уәлиханов атындағы  

№12 гимназияның директоры, 
педагогика ғылымдарының кандидаты.

Сөз мәдениеті   
әдістемесінің 

педагогикалық 
ұстанымдары және басқа 

салалармен байланысы

Педагогика қоғамдық ғылымдар қатарына енеді, ол 
– жеке адамды тәрбиелеп қалыптастыру үшін белгілі 
мақсатқа бағытталған жүйелі тәрбие, білім беру 
туралы ғылым саласы. Педагогиканың бірнеше саласы 
бар. Біздің қарастыратынымыз – оқыту мен тәрбие 
әдістерін іске асырудың жолдары көрсетілген қазақ 
тілін оқытудың педагогикалық әдістеме саласының 
объектісі. Осы тұжырымды негізге ала отырып, оқушы 
дүниетанымын қалыптастыруда «Сөз мәдениеті» 
сабағының әдіснамалық қызметі – әлемге, қоршаған 
ортаға деген диалектикалық  көзқарасты қалыптастыру, 
оның тұтастығы және дамуы туралы қазіргі заманғы 
ұғым қалыптастыру, табиғатты, қоршаған ортаны 
жүйелі, интеграциялық идеялар мен әдістер арқылы 
таныту, лингвистикалық дүниетанымын кеңейту. Атап 
айтқанда:

1. Сөз мәдениеті сабағының білімділік функциясы-
ның көмегімен оқушы – жүйелілік, тереңдік, саналылық, 
белсенділік, мақсаттылық, бейімділік, т.б. сияқты 

заңдылықтар арқылы білім сапасына жетеді, тілдік 
ұғымды жан-жақты дамыта отырып, жалпы түсінік пен 
ұғымның байланысын кеңейтеді;

2. Сөз мәдениеті пәнінің тәрбиелік қызметі – оқыту 
мен тәрбиенің бірлігі, басқа пәндермен байланыста 
тәрбиенің кешенділігін жүзеге асырады;

3. Дамытушылық қызметі – оқушының 
дүниетанымын қалыптастыруда оның жүйелі және 
шығармашыл ойлауын қалыптастыру, танымдық 
қызметке қызығушылығын оятып, жеке пәндік 
таптаурындықты жою арқылы оқушының ой-өрісін, тіл 
мәдениетін дамытады.

Сөз мәдениеті сабағының әдістемесі – көптеген 
ғылымдардың түйісуі арқылы дамиды, мұғалімге 
психолог, лингвист, әдебиетші, дидакт, әдіскер болуға 
тура келеді. Сөз мәдениетін оқытудың педагогикалық 
негізі – тіл білімімен ұштасып жатыр. Сөз мәдениетінің 
әдістеме ғылымы тіл ғылымын оқыту пәні ретінде 
қарастырады. Оған  қазақ тіл  мәдениетінің  табиғаты,  
ерекшелігі, оның атқаратын қоғамдық-әлеуметтік 
қызметі, тілдің халықтың  тұрмыс-тіршілігімен, 
мәдениетімен байланысы, оның тіл салаларымен (тіл 
тарихы, фонетика,  лексика,  морфология,   грамматика,  
сөзжасам,  синтаксис,  т.б.) байланысы, сонымен қатар 
бөлімдері енеді.

Сөз мәдениеті пәнінің әдістемесі дамып отырған 
лингвистикалық теориямен тікелей байланысты. Соңғы 
уақытта сөзжасам, мәтінтану, тілдік қарым-қатынас 
мәселелері, лингвомәдениеттану саласына әдістемеде 
басымдылық берілді, орфографиялық нормаларды, 
ғылыми терминдерді сараптау, тіл тарихы, т.б. қазақ 
әліпбиі төңірегіндегі мәселелердің қайтадан қаралуы 
да жаңа көзқарасты талап етеді.

Сөз мәдениеті сабағында оқушы дүниетанымын 
қалыптастыру әдістемесі философиялық теориямен 
байланысып жатыр. Танымның философиялық 
теориясы дүниені ақиқатпен тануды сезімдік және 
рационалды (логикалық) таным арқылы іске асырып, 
практикада тексереді. Рационалды таным тіл арқылы 
іске асырылады, ұлттың жинаған ақпараттық байлығы 
тілдік бірліктер арқылы сақталады және тіл бірліктері 
– сөз, сөз тіркесі, сөйлем, мәтін, т.б. арқылы беріледі. 
Тілді игеру – ғасырлар (уақыт) байланысын жалғастыру, 
ата-бабадан қалған рухани қазынаны игеру болып 
табылады. Осы арқылы оқушылардың лингвистикалық 
дүниетанымы қалыптасады, оқушы әлеуметтік өмірге 
араласады, тіл – дүниетанымның негізгі құралы болып 
табылады. Рационалды таным тілдік формаларда көрініс 
табатындықтан, ол сезімдік танымға сүйеніп, өмір 
шындығымен байланыста болғандықтан, оқушының 
тілді игеруі де анық, дәл, нақты болып, жаттығулар, 
мәтіндер, сұрақтар өмірдегі фактімен байланыста 
алынады.

Философия заңдылығы бойынша, таным үрдісі 
практикада тексерілуден өтсе, сол сияқты тіл 
ғылымының бірліктері (сөз, сөйлем, монолог диалог, 
мәтін) оқушының жеке және қоғамдық практикасында 
қолданылып, танымдық, іскерлік, шығармашылық, 
т.б. қызметінде іске асады. Теория мен практиканың 
байланысы тіл мәдениетінде көрініс табады, оқушы 
тіл – қазынаның ең дұрыс, анық, әсерлі, таза, бай 
құралдарын талдап-таңдап пайдаланып, өз ойын 
ауызша да, жазбаша да дәл, еркін жеткізеді.

Тіл мәдениеті әдістемесі – психологиямен 
байланысты, өйткені білімді қабылдау, есте сақтау, 

қиял, әсер арқылы жаңғырту, оқушының ойлау қабілеті 
мен тілін дамыту, лингвистикалық дүниетанымды 
қалыптастыру қызметін белсендіру, танымдық 
қызығушылықты ояту, тілдік ұғымдарды тудырудағы 
ойлау   операцияларының   қызметі – анализ   бен   
синтез,   деректілік   және абстракциялау, ұғымды 
анықтау, салыстыру және қарама-қарсы қою, т.б. сияқты 
ұғымдар психологиядан алынған.

Тіл мәдениеті әдістемесі тіл салаларымен тек 
интегративті ғана емес, дифференциация жағынан да 
байланысады. Оның фонетика, синтаксис, лексика, 
морфология, сөзжасам, тіл тарихымен, т.б. байланысы 
жоғарыдағы екі байланысты да қамтамасыз етеді. Тіл 
мәдениеті, сонымен катар әдебиеттану, мәтінтану, 
поэтика, логика, сахна тілі, шешендік өнердің, т.б. 
жанрларымен, стилистикасымен де байланысты.

Тіл мәдениетінің әдістемесі, әсіресе, гуманитарлық 
пәндермен байланысы алғашқы орынға қойылып 
отыр. Өйткені тәуелсіздік тұғырнамасы негізінде 
тарихи-қоғамдық құндылықтарымыздың қайта 
қаралуы нәтижесінде қоғамның жаңғыруы, соған сай 
мәдениетіміздің жаңғыруы, тіліміздің мемлекеттік 
дәрежеге көтерілуі – жеке тұлғаның рухани жаңаруына 
алып келді. Осыған байланысты, қоғамдық-әлеуметтік 
өмірімізде – тіл мәдениеті алдыңғы орынға шықты. 
Қазақ тілінен білім беру үрдісін қоғамдық-әлеуметтік 
өзгерістерге байланысты пәнаралық байланыс арқылы 
осылайша «қайта құру» оның нәтижесіне әсер етеді, 
білім жүйеленеді, білік-дағды әмбебап жинақталған 
сипат алады, оқушының тіл арқылы дүниетанымдық 
қызығушылығы кеңейеді, жеке тұлға жан-жақты 
дамиды, оның пікір алысу мәдениеті кеңиді.

Біріншіден, педагогикалық ұстанымдар логикалық 

жағынан қорытылған, ғылыми-теориялық құрылым 
болып табылады. Екінші жағынан, бұл ұстанымдар – 
педагогикалық қызметте іске асырып жетілдіргенде, 
әдістемеде пайдаланғанда ғана жемісті болады. Бұл 
ойымызды «Педагогические принципы – это принципы 
деятельности представляющие собой наиболее общее 
нормативное знание, которое педагогика получает, 
когда она реализует свою конструктивно-техническую 
функцию» деген ғалым В.В.Краевскийдің пікірі 
дәлелдейді [1,56]. 

Сөз мәдениетін оқытудың педагогикалық негіздері 
- оқыту мен тәрбиелеудің бірлігі арқылы оқушы 
дүниетанымын қалыптастырады. Педагогикалық 
ұстанымдарды басшылыққа ала отырып, педагогикалық 
ережелер жүзеге асады. Бұл туралы «Правила – 
переходное звено от теории к практике, основанные 
на общих принципах описания педагогической 
деятельности в определенных условиях для достижения 
намеченной цели» деген пікірмен санаса отырып, 
мұғалім педагогикалық ұстанымдарды жүзеге асырады 
[2 ,172-б.].

Ресей ғалымы Г.М.Коджаспирова [3,161 б.].  
педагогикалық үрдістің заңдылықтарын үш топқа бөліп 
қарастырады:

1. Әлеуметтік жағдайға байланысты заңдылықтар 
(қоғамдық жағдай мен сұранысқа байланысты оқыту 
мен тәрбиелеу міндеттері);

2. Адамның табиғатына байланысты заңдылықтар 
(жеке тұлғаны оқыту  мен тәрбиелеудің оқушының 
жасына, жеке басына, жынысына байланысты 
ерекшелігі, жеке тұлғаны дамытудың табиғилығы);

3. Жеке тұлғаға білім және тәрбие беру, оқыту мен 
дамытудың жүйелік салаларына талдау жасай отырып, 

алынған білімді біріктіріп, біртұтас ұғым алудың 
мүмкіндігі.

«Сөз мәдениеті» пәнінде ұстаз өзіндік білім алуға 
қабілетті, өз пікірін ашық айта алатын оқушыны 
тәрбиелеуді мақсат етеді, ол мақсатқа оқушының 
құқығын, бостандығын тану және оны қорғау, оған 
орынды талаптар қою, оқушының жақсы қасиеттерін 
дамыту, өмірде табысты болу жағдаятын жасау, 
жағымды көңіл-күй тудыру, т.б. арқылы жетеді.

Мұғалім – фасилитатор оқыту үрдісін оқушы – 
мұғалім гуманистік арақатынасына құра отырып, 
сабақта төмендегідей бағыт ұстайды:

-	 мұғалім мен оқушының бір-біріне сенімді 
гуманды психологиялық ауанын құруы;

-	 оқытудың ынталылық ресурстарын табу;
- оқушының – жеке бағдарлық құндылықтарына, 

оның ең жақын даму аймақтарына қарай дамыта оқыту;
- оқушыны мадақтау, оған сенім арту, сабақты 

педагогикалық оптимизмге құру, әр баланың қарым-
қабілетіне сенім арту.

Кеңес педагогикасында бұл ұстанымды әріптестік 
педагогикасы ретінде В.Ф.Шаталов, С.Н.Лысенкова, 
Е.Н.Ильин, В.А.Краковский, т.б. жалғастырса, қазақ 
әдістеме ғылымында А.А.Бейсенбаева тиянақтады. 

Сөз мәдениетін даму үстінде қарастыру – тарихи 
және логикалық әдісті талап етеді. Сөз мәдениеті – бір 
күнде пайда болған құбылыс емес. Сөз мәдениетінің 
қалыптасу және даму жолдарын, елеулі мәнді 
кезеңдерін, негізгі заңдылықтарын оқушылар тарихи-
логикалық әдіс арқылы бағамдайды.

Әрбір адамның қоғамдағы орыны туралы 
педагогикалық философияға сүйену, әр баланың еркін 
таңдау жасауына, дамуына, өз ісіне жауап беруіне 

тәрбиелеу, баланы басқа балалармен емес, өзімен-өзін 
салыстыру, яғни, оның бұрынғы, бұған дейінгі білім-
білік көрсеткіштерімен салыстыру керек. Сабақта 
әр түрлі әлеуметтік жағдаяттардан жол тауып шыға 
алатын, оң шешім қабылдай алатын, іскер, ойы ұшқыр, 
сөзі ұтқыр, білімі терең, шығармашыл қабілетті, 
әлеуметтік ортада мәдениетті қарым-қатынас жасай 
алатын жеке тұлғаның даралығын және болмыс 
мәдениетін танытатын тәрбиелік талаптар қою керек. 
Бүгінгі қоғамымызда орныққан демократиялық қоғам 
талаптары оқу үрдісінде де осы ұстанымды қажет етеді. 
Оқушының өзін-өзі дамытуға, өзін-өзі түзетуге, өзін-өзі 
тануына мүмкіндік беру үшін педагогикалық үрдістің 
жеке бағдарлық ерекшелігін пайдаланып, оқытудың 
ашықтығына, оқушы – мұғалім қарым-қатынасының 
тең әріптестік қарым-қатынасқа құрылуына баса назар 
аударған абзал.

Пайдаланылған әдебиеттер:
1. Педагогика. Педагогическое общество России.  

М., 2004. 599 с.
2. И.П.Подласый. Педагогика 100 вопросов, 100 

ответов. М.: изд.Владос-Пресс, 2004. 368 с.
3. Г.М.Коджаспирова. Педагогика / Оқулық. М.: 

Гуманитарный издательский центр Пладос, 2004. 253 б.
РЕЗЮМЕ

 В данной статье рассматривается  проблемы связи 
педагогических принципов и методики преподавания 
культуры речи при формировании лингвистических 
мировозрений учащихся.

Resume
In this article considered problems of connection of 

pedagogical principles and methodology of teaching of 
culture speech at forming of linguistic outlook of students.

Серікбай МАУСЫМБАЕВ, 
педагогика ғылымдарының докторы, 

Айжан Тілеуханқызы,
Қазақстан инновациялық 

университетінің 2-курс магистранты.
Семей қаласы.

Дамыта оқыту 
технологиясының  

теориялық-әдіснамалық 
негіздері

Қоғамның қалыпты даму  жағдайында өскелең 
ұрпақты тәрбиелеуде әр түрлі проблемалар туындайды. 
Адамзатты оқытып-тәрбиелеу – күрделі міндет. Оқу – 
адамның психикалық дамуының формасы, элементі. Кез 
келген оқыту белгілі бір мөлшерде адамды дамытады. 
«Даму» ұғымы сөздікте «... мөлшерлік өзгерістердің 
белгілі бір өлшем шегінен шығып, сапалық өзгерістерге 
айналуы» деп түсіндіріледі [1,141]. «Даму» ұғымының 
психологиялық анықтамасы – жаңарту үдерісі,    
жаңаның өмірге келіп, ескінің жоғалуы деген мағынаны 
береді. Барлық табиғат құбылыстары сияқты бала 
психикасы да үнемі диалектикалық жолмен дамып, 
өзгеріп, бір деңгейден екінші деңгейге өтіп отырады. 
Бүгінгі күнде оқыту технологиясының қарқынды 
дамуына байланысты көптеген бағыттардың пайда 
болуы оларды психологиялық, педагогикалық тұрғыдан 
саралауды қажет етеді.

Қазіргі педагогикалық жүйенің дерек көзі және 
құрайтын элементтеріне төмендегілерді жатқызуға 
болады: - әлеуметтік жаңару және  жаңа педагогикалық 
ойлау; - ғылыми-педагогикалық, психологиялық, 

қоғамдық ғылымдар; - алдыңғы педагогикалық 
тәжірибе; - өткен дәуірдің, отандық, шетелдік 
тәжірибелері; - халық педагогикасы.

	 Кез келген педагогикалық оқыту технологиясы 
белгілі (саналы немесе санасыз)  философиялық	
фундаментті тірек етеді. Философиялық қағидалар – 
педагогикалық технологияны әдіснамалық тұрғыдан 
қамтамасыздандыратын реттеуші. Философияда 
қоғамдық көзқарасты туындатушы бағыттар, мектептер, 
ағымдар өте көп. Соның ішінде, педагогикалық 
технология тұжырымына қатысты бірнеше 
альтернативті философиялық негізді көрсетуге болады. 
Олар: - материализм және идеализм; - диалектика 
және метафизика; -  сцентизм (ғылымилылық) 
және табиғилық; -  гуманизм және антигуманизм; 
-  антропософия және теософия; -  магматизм және 
экзистенциализм.

Бүгінде білім беру жүйесінде диалектикалық-
материалистік философиялық  негіздегі ақиқатты 
жүйелі танып-білудегі ұстанымдар:

- болмыстың материялығы ұстанымы, ол қағида 
бойынша материя санаға қарағанда бірінші;

- әлемді тану ұстанымы – бізді қоршаған ортаның 
барлығы танылады, таным өлшемі қоғамдық-өндірістік 
практика;

- даму ұстанымы – адамзаттың тарихи тәжірибелерін 
жинақтаушы, жаратылыстану, қоғамдық, техникалық 
ғылымдардың жетістіктерін және осы негізде әлем 
мен әлемде болып жатқан құбылыстар үзіліссіз 
диалектикалық дамиды, оны дамытушы қозғаушы күші 
– ішкі қарама-қайшылықтың пайда болуы мен шешілуі, 
ол өз кезегінде белгілі жағдайды  жоққа шығарып, жаңа 
сапалы құбылыс, үдерістің туындауына апарады.

Гуманизм (лат «гуманус») сөзі – адамилық, 
адамгершілік, адамшылықтың бастамасы деп 
түсіндіріледі. Осы ұстанымның мазмұны адамға 
деген сүйіспеншілік, сыйластық, сенім мен талап 
қоюшылық ұғымдарымен толықтырылады. Гуманизм 
философиясына мына бағыттар келіп қосылады: 
- антропософия; - педоцентризм; - ерікті тәрбие; - 
табиғилық; - неоптивизм; - позитивті экзистенциализм. 

Гуманизм идеясы діни жүйесінің негізінде құрылады. 
Теософия – діни бағыттың мазмұнды мектебі. 
Теософиялық гуманистік  парадигма тамырын халық 
педагогикасына жібере отырып, жастарда жақсылық 
пен зұлымдылық, мінез-құлық ережесі туралы дұрыс 
көзқарас қалыптастырады.

Антропософияда – діни емес, адамзат ақылы 
құнды.  Педоцентризм — баланың қызығушылығы 
мен қажеттілігі туындайды, педагогикадағы негізгі 
міндеті – бала дамуына жағдай жасау. Философияның 
экзистенциализм (өмір сүру) тұжырымдамасы өз 
бастамасын дат философы С.Кьеркегордың адам өз 
өмірінің себепкері, өзінің ауыртпалығын өзі көтеруші 
және өзі сияқты жекелеген, бірақ құдіретті құдайдың 
алдында қорқып тұратын тіршілік иесі деген ілімінен 
алады.

Прагматизм тұжырымдамасы бойынша жеке 
бастың интеллектуалдық және адамгершілік сапалары 
табиғаттан (жаратылыстан) берілген және олардың 
көрінісі адамның индивидуалдық тәжірибесімен 
байланысты.  Альтернативтік гуманистік бағытқа 
сцментистік — технократтық тұжырым, рационализм, 
демек, антигуманды теория (нәсілдік, ұлттық, т.б) 
жатады. Педагогика ғылымында жан-жақты негізі 

қаланған, психологиялық негізделген, тәжірибеде 
тексерілген оқыту теориялары бар. Олар:  	

- ассоциативті-рефлекторлық;
- ақыл-ой әрекетінің және ұғымдарды сатылап 

қалыптастыру;
- проблемалық-әрекеттік;
- В.В.Давыдов пен Д.Б.Элькониннің мазмұндық 

жалпылауы (дамыта оқыту);
- Бағдарламалап оқыту;
- Контекстік оқыту;
- Үйретудің бихеовиористік теориясы;
- Меңгерудегі гештальттеория;
- Оқытудың сугестопедагогикалық тұжырымы;
- Нейролинвистикалық бағдарлау негізіндегі оқыту.
Бихеовиоризм   және   прагматизм  оқып   білудің   

тәсілдерін   (тетіктерін түсіндіруге мүмкіндік 
жасайтын, оқытудың кең  таралған тұжырымдамалары. 
Бұл бағыттарға экзистенциализм және неотолизм де 
қосылады. Олар оқытудың  рөлін төмендетіп, сезімді 
тәрбиелеуге ақыл-ойды дамытуды тәуелдендіреді, бұл 
көзқарастың мәні тек жеке дәйектерді тануға, олардың 
заңдылықтарын ұғынуға болады деген заңдылықтардан 
шығады.

Жаңа бағыттардың ішінде ерекше назар аударуға 
тұратыны: Д.Бруннер  (АҚШ) жасаған «жаңалық 
ашу арқылы оқыту» тұжырымдамасы. Д.Бруннердің 
тұжырымдамасына сәйкес оқушылар дүниені, олардан 
барлық танымдық күштерін талап ететін және саналы 
ойлауға қабілетін дамытуға тікелей әсер ететін, өз 
бетінше жаңалық ашулары арқылы тануға білімді 
меңгеруге тиіс. Шығармашылықта оқытуға тән 
ерекшелік, Д.Бруннердің пікірі бойынша, белгілі бір 
тақырып бойынша мәліметтерді жинақтап, бағалау және 

осы негізде тиісті қорытынды жасау ғана емес, сонымен 
қатар, оқылып отырған материалдың шеңберінен 
тыс заңдылықтарды да анықтау. Баланы оқыту 
мен дамытудың арақатынасы мәселесінің шешімін 
түрлі  зерттеушілер әр түрлі тәсілдермен іздестірді. 
Мәселен, Д.Б.Эльконин мен В.В.Давыдов оқытудың 
мазмұнының өзгерісін іздестіру  керек деп есептеді 
[2]. Ғалымдар Н.А.Менчинская, Д.И.Богоявленская, 
Е.А.Кабанова-Миллер білімді, іскерлікті және дағдыны 
меңгеру тиімділігі ақыл-ой іс-әрекеттерінің тәсілдерін 
жетілдірудің көмегімен арттыруға болады деп есептеді. 
Ал, Б.Г.Ананьев, А.А.Люблинская оқытудың түрлі 
әдістерінің оқыту жағдайын зерттеуге мән берсе, 
Л.В.Занков оқытудың дамытушылық әдістеріне, ең 
бірінші, оқыту  үдерісінің өзін жетілдіру арқылы қол 
жеткізуге болады деп тұжырымдады [3].

П.Я.Гальперин, Н.Ф.Талызина баланың ой-өрісінің 
дамуына ақыл-ой әрекетінің кезеңдеп қалыптастыру 
әсерін зерттесе, Т.В.Кудрявцев,  А.М.Мотюшкин       
оқытудың       дамытушылық      әсері педагогикалық    
әрекеттер    мазмұнында  проблемалы    оқытудың    
рөлін арттырғанда ғана артатындығын дәлелдеді [4]. 
Психологиялық және педагогикалық теорияларды 
қорытындылау негізінде,  осы ұғымдардың әрқайсысы 
жөніндегі түсінік нақтылана түседі. Яғни:

- даму – бұл организмнің жүйке жүйесінің 
психикасының, тұлғаның сандық  және сапалық 
өзгерісінің көрінісі;

- оқыту – қоғамдық-тарихи тәжірибені мақсатты 
жеткізу, білімді, іскерлікті  және дағдыны меңгеруді 
ұйымдастыру үдерісі.

Қазіргі таңдағы дидактикалық жүйе, екі жақтылы 
оқыту мен оқу, оқытудың іс-әрекетін құрайды, ал 

олардың дидактикалық қарым-қатынасы дидактика 
пәнін  құрайды деген тұжырымдамадан негіз алады.

Ресей Білім министрлігі 1986 жылы Л.В.Занков, 
Д.Б.Эльконин, В.В.Давыдов технологияларын ресми 
түрде озық деп жариялады да, мәртебеге ие болды.  
Жалпы,  дамыта    оқыту    терминінің    дүниеге   келуі   
В.В.Давыдов идеяларынан басталады.

Енді ғалым көрсеткен, дамыта оқытудың бәріне 
ортақ алты белгісін атап өтейік:

1.  Дамыта    оқыту    педагогикадағы    түсіндірмелі-
иллюстративті   әдісті алмастырады. Бұл әдіс тұлға 
дамуымен тығыз байланысты. Тұлға ұғымы – 
диагностикалық ұғым,  өмірде  ол даму  деп  аталатын  
өзгеріске  ұшырап отырады.  Мұнда ілгерінді даму 
айтылады.  Ол дегеніміз   жеке бастың, уақытқа орай, 
дене және психикалық өзгеру үрдісі, онда тұлғаның кез 
келген қасиеті ілгерінді түрде өсіп, толығады.

2.  Дамыта оқыту дамудың барлық заңдылықтарын 
ескереді және жеке бастың өзіндік   деңгейі   мен   
ерекшелігіне   икемделіп   сәйкестендіріледі.   Оқыту 
дегеніміз – бұл адамның психикалық даму формасы 
және дамудың ең қажет элементі. Кез келген оқыту 
оқушы білімін байытады және дамытады. Сондықтан  
оқыту – дамудан бөліп қарауға болмайтын тұтас үрдіс.

Дамыта оқыту мақсаты аз, қысқа уақыт ішінде 
дамудың жоғарғы дәрежеге  жетуі болып табылады. Ол 
(Д.О.) тектік және жас ерекшеліктік алғышарттарды 
жоғары дәрежеде пайдалана отырып, дамудың алдында 
жүруі тиіс. Бұл тек дамыта оқытудың нәтижесінде 
ғана болмақ. Дамыта оқытудағы педагогикалық ықпал 
тұлғаның тұқым қуалаушылық қасиеттерінің   дамуына  
игі   әсер   етеді   және   тездетеді.   Дамыта оқытуда бала 
іс-әрекеттің толыққанды субъектісі болып табылады. 

Дамыта оқыту тұлғаның барлық қасиетін тұтас, яғни, әр 
жақты дамытуға негізделген. Ендеше, дамыта  оқытуды   
қысқаша  мынандай   формула  түрінде  беруге болады 
екен: ДО=ББД +АӘА -ТӨТ +ЭАС +ПӘС.

Мұндағы: ББД – білім, білік, дағды; АӘА – ақыл-
ой әрекеті амалы; ТӨТ – тұлғанын  өзін-өзі басқару 
тетігі; ЭАС – эмоциаялды-адамгершілік сферасы; ПӘС 
– практикалық әрекет сферасы.

Сонымен, педагогикалық технология ішіндегі ең 
маңыздысы, яғни, жетекшісі олардың  тұжырымдамалық 
негіздемесі деп саналады. Кез келген педагогикалық 
технологияның негізін тұжырымдамалық идея, оның 
мазмұнын оқу-тәрбие үрдісі субъектілерінің өзара 
әрекеттесу амалдары мен әрекет түрлері анықтайды. 
Педагогикалық технологияларды зерттеуші ғалым 
Д.И.Фельдштейннің пікірінше: «әр технология белгілі 
бір, яғни, тарихи-әлеуметтік, мәдени-әлеуметтік, 
когнитивтік, экономикалық, т.б. алғышарттар аясында 
қызмет етеді, дамиды және оған өзінің даму бағыты 
мен кезеңін анықтайтын заңдылықтардың болуы тән 
құбылыс» дейді [5,78].

Педагог пайымы
Гүлзағира ТАСТАҒАНОВА,

Алматы қаласындағы №32 жалпы 
білім беретін мектептің мұғалімі.

Қазақстан-2050: «мәңгілік              
ел – Мәңгілік тіл»

Қазақ тілі  XV ғасырдағы қазақ хандығы тұсында 
әбден қалыптасып болған еді. Ол 1989 жылдан 
бастап Қазақстан Республикасының мемлекеттік тілі 
мәртебесіне ие болды. Қазақ тілі – басқа мемлекеттерде 
тұратын қазақтардың да ана тілі. Тіл тарихы халық 
тарихына ұқсас. Қоғамның алға жылжып, өзгеруіне 
байланысты тіл де дамып, өзгеріп отырады. Қазақ 
тілі тарихта түрлі қиындықтар мен дағдарыстарды 
басынан кешірді. Қазақ халқы үш ғасырға жуық орыс 
отаршылдығының  қыспағында болып, ұлт ретінде 
жойылып кетудің бірнеше сатыларын бастан кешірді. 
Қазақ тілі мәселесі мемлекеттік  деңгейге көтерілген 
кейінгі жылдары бұқара жұртшылық та ана тілі үшін 
белсенділік танытуда. Бірақ әлі шешілмей жатқан 
түйінді мәселелер де баршылық. Отбасында ата-анамен  
балалардың орыс тілінде сөйлей салуы жазылмаған 
әдетке айналып кеткен. Елбасы  Н.Назарбаев «қазақ 
қазақпен қазақша сөйлессін», «Қазақстанның болашағы 
– қазақ тілінде» деген тұжырымдаманы үнемі айтып 
келеді. Қазақстан облыстарында іс жүргізуді толықтай 
мемлекеттік тілге көшіру қажеттігі көзделіп отыр, 
сондай-ақ  соңғы екі жылда орта мектептерде қазақ 
тілін оқыту сағаттары көбейтіліп, қазақ мектептері мен 
қазақ бала бақшаларының саны артты. 

Бүгінде біз қазақ мәдениетін қалыптасу үдерісінің 

куәгеріміз және елімізде барлық халықтардың мәдени 
ынтымақтастығын біріктіретін күш ретінде қазақ 
мәдениетінің дамуына ықпал ететін барлық қажетті 
жағдайлар жасалған. Азаматтардың қазақ тілін игеру 
деңгейіне қарай мемлекеттік қолдау мүмкіндігі жоғары 
салаларда қазақ тілінің қолданыс аясы едәуір кеңейіп 
келе жатыр деп айтуға толық негіз бар. 	 Басты мақсат 
– тілдік мұраны сақтау және қоғамдық өмірдің барлық 
саласында қазақ тілінің қолданылуын қамтамасыз 
етіп, оның барынша дамуына қол жеткізу. Осы 
мақсатта бірқатар ауқымды іс-шаралар қолға алынуда. 
Елбасы қазақ тілі – «МӘҢГІЛІК ТІЛ» деген. Бұл бізге 
болашаққа жол сілтеді. Бұрын жетпеген жетістіктерге 
қол жеткіздік. Басымызға бір жағынан ай, бір жағынан 
күн туған кез келді. Біз де қазақ тілі дамуына өз 
үлесімізді қосып жүрміз. 

Әр аптаның сәрсенбісі – тіл күні. Сол күні біз 
мектепте, ұжымда тек мемлекеттік тілде сөйлейміз. 
Мемлекеттік тілдің дамуына біздің мектептің қазақ тілі 
пәнінің мұғалімдері ат салысуда. Атап айтсақ, жоғарғы 
деңгейлі, жоғарғы білімділік санаты бар бірінші 
деңгейлік ұстаз Тілеуқабыл Жібек Төлеуқызы өз 
тәжірибиесін бөлісіп, алған білімін бізге үйретуде. Жібек 
Төлеуқызы аптаның үшінші күні «оқыту мен оқудағы 
жаңа тәсілдер» ұжымдық кеңесін, «Мұғалімдердің 
кәсіби қоғамдастығы», «Сын тұрғысынан ойлауға 
үйрету», «Оқуды басқару және көшбасшылық: талантты 
және дарынды балаларды оқыту» және коучинг өткізіп, 
осы тақырыптар бойынша қоғамдық мәселелерді 
қарастырады.

Осы жобалар арқылы, яғни, жеке кездесу, өзара 
коучинг, өзара сабақтар, семинарлар өткізу арқылы 
жұмыс істейді. 1-деңгейді оқып келген білімді 

ұстаз білім саласына үлкен өзгеріс жасауда. Оның 
ұйымдастыруымен түрлі коучингтер өткізіліп, жеті 
модуль практикасы кең қолданылуда.

«XXI ғасыр – ақпараттандыру ғасыры» деп аталады.
Жаңа ақпараттық технологияларды пайдаланудың 

басты мақсаты – оқушылардың оқу материалдарын 
толық меңгеруі үшін оқу материалдарын практикалық 
жағынан тиімді ұсынылуына мүмкіндік беру.

Тәжірибелік қазақ тілін дамытудың негізгі міндеті, 
бұл – ауызекі сөйлеу тілі мен жазба тілін қалыптастыру, 
дамыту болып табылады. Ал сөйлеу дағдысын 
қалыптастыру оқушылардың дұрыс жазу дағдысын 
меңгеруіне дайындық жасайды.

Қазіргі мектептің даму болашағы қоғамның даму 
үрдісімен үнемі өсіп отыратын ақпарат көлемінің әр 
түрлі тегімен анықталады. Оқушыларға білім беруде 
жаңа оқыту технологияларын қолдану, инновациялық 
бағытта жұмыс жасау заман талабына сай талап етілуде. 

Электрондық оқулық арқылы түрлі суреттер, 
бейнекөріністер, дыбыс және музыка тыңдатып 
көрсетуге болады. Бұл, әрине, мұғалімнің тақтаға жазып 
түсіндіргенінен әлдеқайда тиімді әрі әсерлі. Меңгерілуі 
қиын сабақтарды компьютердің көмегімен оқушыларға 
ұғындырса, жаңа талапқа деген баланың құштарлығы 
оянады деп ойлаймын.

Электрондық оқулықты қолдану барысында 
оқушылардың сабаққа деген қызығушылығы 
артқандығы байқалады. Сондай-ақ мұғалімдерге де 
құралдарды молынан ала алады. Электрондық оқулық 
бұл – дидактикалық әдіс-тәсілдер мен ақпараттық 
технологияны қолдануға негізделген түбегейлі жүйе.

Педагогикалық үрдістер өзгертіліп, білім берудің 
тиісті деп танылған технологиялары дүниеге келді. 

Оқыту барысында жаңа технологиялық әдістерді 
пайдалану шәкірттердің ойын білу қабілеттерін 
дамытады, олардың білім сапасын жақсартады, ой-
өрісін кеңейтеді, есте сақтау қабілетін өсіреді. Оқыту 
мен дамыту әдістерінің екеуі де жеке тұлғаның 
қалыптасуына үлкен ықпал ететін маңызды айғақтар 
болып саналады.

Қазіргі мектеп жағдайында білім берудің ұлттық 
моделіне өту оқыту мен тәрбиелеудің соңғы әдіс-
тәсілдерін, жаңа инновациялық-педагогикалық 
технологияны игерген, психологиялық – педагогикалық 
диагностиканы қабылдай алатын, нақты тәжірибелік іс-
әрекет үстінде өзіндік дағдылы жол салуға икемдейді, 
шығармашыл педагог – зерттеуші, ойшыл мұғалім 
болғанын қажет етеді. Мемлекеттік білім стандарты 
деңгейінде оқыту үрдісін ұйымдастыру жаңа 
педагогикалық технологияны ендіруді міндеттейді. 

Тек осындай оқыту ғана баланың зерделі көзін ашып, 
шығармашылығын дамытады.

Оқыту жүйесінде оқушылардың ойларын 
жетілдірудің маңызы зор. Оқытуда білім даяр күйінде 
берілмейді, оған оқушы өз оқу әрекеті арқылы қол 
жеткізеді. Оқытуда оқушы жоғары қиындықтағы 
мәселелерді шеше отырып, өзінің санасының 
саңылауларын ашады. Оқушының жеке басын 
дамытатын басты құрал – өзінің әрекеті. Сол себепті 
оқыту әдістері оқушыны белсенді жұмыс жағдайына 
қоя отырып, мәселелерді, қайшылықтарды шешу 
мақсатын қояды. Оқыту жүйесінің нәтижелі болуы 
оқушы мен мұғалімнің арасындағы жаңаша қарым-
қатынасы арқасында өз жемісін береді.

Қазақ тілі мен әдебиеті сабақтарын «Сын тұрғысынан 
ойлау» технологиясы негізінде құрып, яғни, сыни 

тұрғыдан ойлау тәсілін іс-тәжірибеме енгізу нәтижесі 
жеткіншектер бойында іскерліктер мен дағдыларды 
қалыптастыруға болатынын байқатты:

Мемлекеттік тіл – мемлекеттің бүкіл аумағында, 
қоғамдық қатынастардың барлық салаларында 
қолданылатын тіл болғандықтан, жүргізілетін барлық 
қағаздары мен құжаттар мемлекеттік тілде болуы тиіс. 
Өйткені өркениетке құлаш ұратын елдің өрісі қашанда 
білікті де, саналы ұрпақпен кеңеймек. ҚАЗАҚСТАН 
РЕСПУБЛИКАСЫНЫҢ МЕМЛЕКЕТТІК ТІЛІ – 
ҚАЗАҚ ТІЛІ. 

Тіл дағдыры – ел тағдыры екенін ешуақытта 
ұмытпайық. Әрбір адам өз ана тілін білуге тиіс және 
мемлекеттік тілін меңгеруге міндетті.

Мен ана тілімен мақтанамын және мемлекеттік тілді 
құрметтеймін!

«Сүйемін туған тілді – ана тілін,
Бесікте жатқанымда-ақ берген білім.
Шыр етіп жерге түскен минутымнан 
Құлағыма сіңірген таныс үнім» (Сұлтанмахмұт) 

деген жыр жолдары үнемі жүрегімнің түкпірінде 
жатады. 

Оралғалы АЙДАРХАНҰЛЫ,
Абай атындағы Республикалық

мамандандырылған дарынды балаларға арналған
қазақ тілі мен әдебиетін тереңдете оқытатын

орта мектеп-интернаттың мұғалімі.

Қазіргі қоғам және мұғалім
«Біз мұғалімнің мәртебесі мен абыройын қайтаруға 

міндеттіміз».                               Н.Назарбаев.

Ұстаз....  Осынша киелі ұғымның қаншалықты 
қасиетті екенін білсеңіз ғой!... «Мектеп – кеме, білім 
– теңіз» болса, мұғалім теңіздегі сол кеменің жөн 
сілтеушісі деп білемін. Мұғалім десек, ойымызға 
қазақтан шыққан тұңғыш ағартушы – Ыбырай атамыз 
түседі. Ұлы данамыз «Мұғалім – мектептің жүрегі» деп, 
дөп басып айтқаны қашан. Бұрынғы кезде «Мұғалім – 
ең сыйлы мамандық» болып саналғаны айғақ. Ал, қазір 
ше? Қазіргі таңда қоғамдағы мұғалімнің алар орыны 
мен беделі қандай? Осы тақырып төңірегінде әңгіме 
өрбітсек...

Қазақстан Республикасының «Білім туралы» заңында 
«білім беру жүйесінің басты міндеті – ұлттық және 
жалпы адамзаттық құндылықтар ғылым мен тәжірибе 
жетістіктері негізінде жеке адамды қалыптастыруға, 
дамытуға және кәсіби шыңдауға бағытталған білім алу 
үшін жағдайлар жасау» делінген.

Қазақстан Республикасында білім беруді дамытудың 
2011 – 2020 жылдарға арналған мемлекеттік 
бағдарламасында «экономиканың орнықты дамуы 
үшін сапалы білімнің қолжетімділігін қамтамасыз ету 
арқылы адами капиталды дамыту, білімнің бәсекеге 
қабілеттілігін арттыру, жеке тұлғаның қажеттілігін 
қанағаттандыратын және білім беру саласындағы 
үздік әлемдік тәжірибелерге сай келетін білім 
сапасының жоғары деңгейіне қол жеткізу» міндеті 
қойылып отыр. Демек, жаңару жолындағы Қазақстанға 
жаңаша ойлайтын, өмірге көзқарасы тың, ақыл-ой 
және шығармашылық әлеуеті қалыптасқан, рухани 
адамгершілік мәдениеті жоғары шығармашыл мұғалім 
қажет деген сөз.

Дамыған елу елдің қатарында болу – еліміздің даму 
стратегиясының басты саясаты. Елдің дамығандығының 

белгілері ғылым мен техниканың, экономиканың 
жетістіктері болса, мұның барып тірелер жері – білім, 
ал білім беру тетігі – мұғалім. Қазақта бұрындары 
балаларға берілер батаның үлкені – «айналайын, 
мұғалім бол!» болатын. Себебі, ауылда болсын, қалада 
болсын, мұғалім зиялы адам есептелетін. Мұғалімді 
ұстаз санап, әркім сыйлайтын, құрмет тұтатын. Қазіргі 
тұлғалардың қайсысын алсаңыз да білім берген 
мұғаліміне еліктеді, үлгі алды. Тіпті, мұғалім болуды 
армандады. Қазір мұғалім сол мәртебесінен, атақ-
абыройынан айырылып қалған сияқты.

Қоғамның алға жылжуы білімді жандардың іс-
әрекетіне тікелей байланысты. Ал, білімнің бастауы 
мектепте берілетіні анық. Өзінің білімі мен қадір-қасиеті 
арқылы алдындағы шәкіртін адам етуге ұмтылатын 
ұстаз деген ұлы есімнің алдында кім-кімнің де бас иетіні 
белгілі. Билік тарапынан қолдау мен көтермелеудің де 
кемдігі жоқ. Бірақ бүгінгі мұғалім беделінің төмендеп 
кетуіне не себеп? Ұстаз көтеріп жүрген жүктің салмағы 
қандай? Оның абыройын арттыра  түсу үшін әлі де не 
істеуіміз керек?

Бүгінгі қоғамдағы мұғалімнің алар орыны мен 
беделі жөнінде зерттеу жасап, бұқара көпшіліктен, 
ғалымдардан, әр саладағы мамандардан  сұрастырып 
көрген едік:

Бүгінгі мұғалімнің беделі қаншалықты дәрежеде?
Раушан – жоғары санаттағы маман: - Бұл – бүгінгі 

күн тәртібіндегі өткір мәселенің бірі. Беделді, сауатты, 
көзқарасы кең, ұрпақ  үшін еңбек ететін де,  сондай-ақ, 
ісіне жүрдім-бардым қарайтын, әдемі киініп, қымбат 
сөмке асынып, келіп-кетіп жүретін мұғалімдер де бар. 
Бұл – бүгінгі қоғамдағы ащы шындық.

Қалиасқар – физика пәнінің мұғалімі: - Мұғалім 
беделінің төмендеуіне бірнеше әсер бар. Соның ең 
бастысы –материалдық жағдай. Сыртқы бейнесі, киім 
киісі аудиторияға сай емес, сабаққа дайындығы нашар 
мұғалімдер аз емес. Сын жоғалды. Мектепті ата-ана 
билеген уақыт келді. Мәселені түсінбей тұрып сын 
айтса,  қолдау табады. Әр балаға тұлға ретінде қарамау 
да – бір кемшілік. Жоғары оқу орындарының ақылы 
болуы да маман сапасына әсер етуде.

Бәтима – балабақша әдіскері: - Қазіргі балаға көп 
мүмкіндік пен артықшылық беріп отырған сияқтымыз. 
Батысқа еліктеп, бала тәрбиесіндегі «демократиялық 
үрдісті» шамадан тыс ұлғайтып жібердік. «Балаға зекуге 
болмайды, үйтуге-бүйтуге болмайды» дейтін талаптар 
күшейді. Баланың аты – бала. Ол өзінің ісіне көбіне 
жауап бере алмайды. Сондықтан оған басы артық құқық 
беру түзелуіне емес, керісінше, оның бұзылуына әкеліп 
соғады. Бала құқығының аяққа тапталуына қарсымын, 
бірақ дәстүрлі тәрбиені де қатар қолданған жөн.

Бекнұр – болашақ заңгер: - Қаптаған жеке оқу 
орындарында педагог мамандарды қалай дайындап 
жатқанына ешкімнің басы ауырмайды. Диплом үшін 
оқығандар келеді де, оқушыларға күлкі болады. Жақсы 
мамандар солардың көлеңкесінде қалып қойып жатады. 
Осыдан кейін ата-аналар арызданып, мұғалімді 
оқушының аяғына жығып беруге дейін барады.

Мұғалім беделі қайткенде артады?
М.П.Ешимов, филология ғылымдарының 

кандидаты, доцент: - Бүгінгі мұғалімнің беделі 
мектеп реформасы мен үздіксіз білім беру 
тұжырымдамасындағы оқыту мен тәрбиелеудің 
сапасын үнемі арттырып отырған жағдайда ғана артады. 
Сонымен бірге, әр пәннің ғылыми дәрежесі сақталып, 

әр оқушыға ғылым негізін мұқият меңгерткен кезде 
және ата-анамен қарым-қатынаста әдептілік орын алып, 
баланы тәрбиелей отырып оқытқан жағдайда мұғалім 
беделі артпақ. Дайындаған дарынды оқушысы ғылыми 
жобаларға, түрлі сайыстарға қатысып, марапатқа ие 
болып жатса, абырой сонда келеді.

Қ.Тілеуберді, жас маман: - Мұғалім беделін 
көтеру үшін оған көбірек билік беру керек. Оның ата-
анаға тәуелділігін азайту маңызды. Оқу үлгерімінің 
нашарлығы да біржақты бағаланады.  Бізде қалай? Бала 
сабақ білмесе, мұғалім – жаман. Ол толықтай мұғалімге 
байланысты деп айтуға болмайды. Рас, ол дұрыс 
түсіндіруі керек. Ал, оны ұғына алмайтын, ұғынуға 
құлқы жоқ бала үшін неге мұғалім ғана жауапты?

Е.К.Карбозов, филология ғылымдарының 
кандидаты: - Үкімет тарапынан көрсетілетін көмек, 
марапаттар тек жиналған қағазға қарамай, сұхбаттасу 
арқылы, жалпы шынайы көзқараспен сараланса екен. 
Күнделікті атқаратын жұмыс  жүйелі бақыланып, 
мұқият сүзгіден өтуі керек. Әдістемелік көмектер 
күшейтіліп, берілетін оқу-тәрбие жұмысының сапасы 
арттырылуы тиіс. 

С.Құлманов, филология ғылымдарының 
кандидаты, доцент: - Жыл сайын әр мұғалімнің 
тынымсыз еңбегі сарапталып, қалалық, облыстық, 
республикалық білім басқармасы тарапынан 
марапатталып отырса, мақтау қағаздары беріліп, түрлі 
кеудеге тағатын белгілер ойластырылса, мұның бәрі 
беделін көтере түсері сөзсіз.

Сонымен қатар бір ауыз сөзбен қайтарған сын, пікір, 
талаптар да кездесіп жатты: - Мұғалім – қоғамдағы 
ең қажетті мамандық, оның мәртебесі бәрінен жоғары 
тұру керек.

Мұғалімге жағдай жасауды тоқтатпау керек (үкімет 
тарапынан).

Басында баспана жоқ педагог қандай сапалы білім 
беруі мүмкін?

Мәртебесінің төмендігінен басшылықтың 
қолшоқпары болып барады.

Мұғалім мәртебесі шәкірт деңгейімен өлшенеді, 
шәкірт нәтиже көрсетсе, мұғалім мәртебесі биіктейді.

Қазақстан Республикасының білім беруді 
дамытудың 2011-2020 жылдарға арналған мемлекеттік 
бағдарламасында: «Мұғалімнің кәсіби беделін 
көтеру мақсатында қоғамда педагогтың оң имиджін 
қалыптастыру жұмысы жүргізілетін болады» деп атап 
көрсетуі –мұғалімнің қоғамдағы мәртебесін көтеретін, 
өзіндік келбетін айқындайтын игі бастама болмақ.

Жаңа заманның мұғалімі – жасөспірімнің рухани 
дүниесінің мүсіншісі, қоғам өзінің ең қымбаттысы, ең 
құндысы – балаларды, өзінің үмітін, өзінің болашағын 
сеніп тапсыратын сенімді өкілі бола білуі тиіс.

Жаңа заманның мұғалімі: 
Болмыс-бітімі бөлек; 
Қоғамдық дамудың деңгейінен көрінетін; 
Жаңалыққа жаны сергек; 
Педагогикалық құбылыстардың барысын идеялық-

адамгершілік тұрғысынан шеше алатын; 
Жаңаша ойлау дағдысын меңгерген;
Шығармашылықпен еңбек ете алатын; 
Балалардың талапкерлігі мен қабілетін, өздігінен 

еркін дамуын ұйымдастыра алатын; 
Қоғамның әлеуметтік сұранысын қанағаттандыру;
Жеке тұлғаның жаңаша қалыптасуына ұйытқы 

болу; 
Ойлау еркіндігі мен сананың сауаттылығы артқан; 

Кәсіби шеберлігі шыңдалған; 
Өз уақыты мен оқушы мүмкіндігін тиімді көрсете 

білетін; 
Оқу үрдісіндегі жаңа ақпараттарды меңгеріп 

отыратын; 
Үнемі ізденісте, қоғам дамуымен бір жүретін; 
Өз ісіне ерекше  қызығушылық, ынтызарлықпен 

қарайтын болуы керек. 
Жаңару жолындағы Қазақстанға жаңаша ойлайтын, 

өмірге көзқарасы тың, ақыл-ойы және шығармашылық 
әлеуеті қалыптасқан, рухани адамгершілік мәдениеті 
жоғары шығармашыл мұғалім қажет. Ал қазіргі жаппай 
жаһандану заманында, ақпараттық технологияның 
дамыған уақытында қоғам алдындағы мұғалім міндеті 
артып, көтерер жүгі ауырламаса, жеңілдемесі анық.  
Осы тұста дана Абайдың сөздері еріксіз еске түседі: 

«...Ол қуатты орынын тауып, сарп қыларлық ғылым 
берді, оны оқымайсың. Ол ғылымды оқыса ұғарлық ақыл 
берді, қайда жібергеніңді кім біледі?...Сенікі - біреуден 
қорқытып алсаң, біреуден жалынып алсаң, біреуден 
алдап алсаң болғаны, іздегенің – сол...Ғылымсыз 
ахирет те жоқ, дүние де жоқ. Ғылымсыз оқыған намаз, 
тұтқан ораза, қылған қажылық ешбір ғибадат орынына 
жүрмейді...» (Абай. «Қарасөздері», оныншы сөз). Сол 
сияқты «Ұстаз – үйрену барысында ғана ұстаз, үйрену 
тоқтаған кезде ұстаздық та тоқтайды» депті кешегі дана 
халқым. Кейбір мамандықтарға қарағанда, статусы 
төмен болып тұрса да, Ұстаздықтан ұлы, Ұстаздықтан 
құдіретті, қадірлі мамандықтың жоқ екені тағы да рас...

Мұғалім мәртебесі - кешегі, бүгінгі және ертеңгі 
болашақ ұрпақтың мәртебесі екенін ұмытпайық, 
ағайын!

Назым ЖАҚАНҚЫЗЫ,
Алматы қаласындағы
№28 жалпы орта білім 

беретін мектептің мұғалімі.

ШОҚАН ӨМІРІ МЕН 
ШЫҒАРМАШЫЛЫҒЫ

Сабақ мақсаты: Шоқан (Мұхаммед-Қанафия) 
Уәлихановтың өмірі мен шығармашылығы туралы 
оқушыларға білім беру, елі мен әдебиетіне сіңірген 
еңбектерімен таныстырып, ой-өрісін тың деректермен 
кеңейту. Міндеттері: білімділік – бала Шоқанның «есті 
тентек» қасиеттеріне ерекше тоқталып, оның тәлімдік-
тәрбиелік өнегесіне назарын аудару; дамытушылық 
– оқушылардың ой-өрісі мен ойлау қабілетін дамыту, 
өз бетінше ізденуге дағдыландыру, сабаққа деген 
қызығушылығы мен белсенділіктерін түрлі фактілер 
арқылы дәлелдеу; тәрбиелік – патриоттық тәрбие 
бере отырып, адамгершілікке, қайырымдылыққа, 
имандылыққа, ізденімпаздыққа, шығармашылыққа 
баулу. Түрі: кіріккен сабақ. Көрнекілігі: интербелсенді 
тақта, арнайы слайдтар, карта, Сәбит Мұқановтың 
«Аққан жұлдыз» кітабы, «Аңыз адам» жұрналы, 
Шоқан Уәлихановтың портреті, бейнебаян, сөзжұмбақ. 
Әдіс-тәсілдері: әңгіме-лекция, сұрақ-жауап, баяндау, 
түсіндіру. Пәнаралық байланыс: тарих, география, 
психология.

Сабақты өткізу барысы 
I. Ұйымдастыру кезеңі: сәлемдесу, түгелдеу, 

оқушылардың назарын сабаққа аудару мақсатында 
қызығушылығын оятып, шаттық шеңберін құру (бір-
біріне тілек айту).

II.Үй тапсырмасын сұрақ-жауап арқылы сұрау:
1. Ы.Алтынсарин «Балалар әдебиетінің сүйікті 

атасы» деген ұғымды қалай түсінесің?
2. Ыбырайдың «Қазақ хрестоматиясын» жазудағы 

мақсаты не?
3. Ыбырайдың оқу-білімге, өнерге арналған қандай 

өлеңдерін білесің? Талдау жаса.
4. Ыбырайдың балаларға арнап жазған әңгімелерін 

ата.
5. «Дала қоңырауы» деп Ыбырайды неге атады?
III. Жаңа сабақ:
«Сүйер ұлың болса,
Сен де сүй!
Сүйінерге жарар ол» деп дана Абай атамыз қазақтың 

қай ұлына өз пікірін арнады? (Миға шабуыл арқылы 
жаңа сабақтың мағынасын тану).

Бала Шоқанның «есті тентек» қылықтарын әңгіме 
еткен С.Мұқановтың «Аққан жұлдызынан» үзінділер 
оқылып, оның тәрбиелік мәніне оқушылардың көңілін 
аударады. Әсіресе, алты-жеті жасында асау тайларды 
үйретіп бас білгізетін батылдығы туралы қызықты да 
тағылымды ойлар айтады. Бүгінгі балалардың өмірімен 
салыстырады. Тай үйретпек тұрмақ, құлын көрмей өскен 
балалардың тыныс-тіршілігі ойландырады. Балаларға 
«Аңыз адам» жұрналынан Шоқанның ғұмырымен 
танысып келу тапсырмасы беріледі.

Бейнебаян арқылы оқушыларға ғалымның өмірі 
және шығармашылығы жайлы түсінік беру.

Тірек-сызбадан Шоқанның қандай қызметтер 
атқарғаны және әр салада, яғни, тарих, география және 
психологияда қалдырған қолтаңбалары жайында пән 
мұғалімдерінің түсінік беруі.

Шоқанның орыс достары: П.П.Семенов-Тянь-

Шанский: «Қазақтан шыққан географ», Г.Н.Потанин: 
«Шығыстың құйрықты жұлдызы», Ф.М.Достаевский, 
С.Ф.Дуров.

Шоқан – суретші. Шоқаннан қалған мұраның бірі 
– бейнелеу өнеріндегі зерттеулері. Одан 150-дей сурет 
қалған.

Шоқан – саяхатшы, зерттеуші. 1858 жылғы 
Қашқарияға, Шығыс Түркістанға сапары.

IV. Жаңа сабақты «Сөзжұмбақпен» қорытын-
дылау:

1. Шоқан спорттың қай түрін ұнатқан?
2. Ол қай қаладағы кадет корпусында оқыды?
3. Оның сапары қай жаққа ұласты?
4. Әйелінің аты кім еді?
5. «Шығыстың құйрықты жұлдызы» деп айтқан ең 

жақын досы кім?

V. Үйге тапсырма:
Шоқан және халық ауыз әдебиеті жайында ой толғау.
Шоқан бейнесі бейнеленген ұлттық теңгеміз жайлы 

ақпарат жинау.
VI. Бағалау.

Бүгін сабақта
Өзіме 
қойған 
бағам

Қиын-
дықтар 
кездесті

Ескерту 

1 Өз ойымды толық жеткізе 
білдім.

                       

Ш      

о    

   қ     

   а   

    н   

 

Саяжан ЕРЖАНҚЫЗЫ,
Ы.Алтынсарин атындағы 

Қазақ орта мектебінің 
бастауыш сынып мұғалімі.

Атырау облысы,
Құрманғазы ауданы.

Білім берудегі жаңашылдық
«Мұғалім – өзінің білімін үздіксіз көтеріп отырғанда 

ғана мұғалім, ал оқудағы ізденуді тоқтатса, оның 
мұғалімдігі де жойылады».  К.Д.Ушинский.

Ұстаз – ұлағатты есім. Шәкірттерін білім нәрімен 
сусындатып, тәлім-тәрбие беру, жақсы қасиеттерді 
бойына дарытып, адамгершілік  рухта бағыт-бағдар 
беруде ұстаздың еңбегі ұшан-теңіз. Өйткені жас ұрпақ 
білімді де саналы болса, мемлекетіміздің іргетасы  да 
мықты болады. Оның негізі бастауыш мектеп пен 
ұстазда деп білемін.

Бүгінгі  таңдағы оқыту үрдісі жаңа әдіс-тәсілдерді, 
жаңаша идеяларды қолдануды талап етеді. Әр 
мұғалім өзінің педагогикалық іс-тәжірибесінде  түрлі 
қиындықтарға кездеседі. Сол кедергілерден өтіп, заман 
көшіне ілесетін – қазіргі заманға сай ұлттық білім беру 
жүйесінің қалыптасуына өз үлесін қосатын, әлеуметтік 
ортаны бағалай алатын, баланың жеке тұлғалық 
дамуына бағыт-бағдар бере алатын, үздіксіз өз білімін 
жетілдіріп, жаңа оқыту технологиясымен қаруланған, 
шығармашылықпен айналысатын жаңаша педагог 
екені даусыз. Осы бағытта қызығы мен қиындығы 
қатар жүретін ұстаздық мамандық иесі болғандықтан  
мен өзіме бекітілген әр 45 минутымды түрлендіріп, 
жаңаша ұйымдастырып, өзіндік тың ізденістерге 



32 33

талпынып, нәтижеге бағытталған жұмыс жасап жүрген 
ұстаздардың бірімін.    

45 минут мұғалім сабақты түсіндіріп, оқулықта 
берілген тапсырмаларды ғана орындатумен шектелген, 
мұғалім – орындатушы, ал оқушы – орындаушы 
ғана болған  дәстүрлі оқытудан шығып, оқушының 
ізденісіне, көшбасшылыққа жетелейтін оқытудағы 
жаңа бетбұрыс – сегіз ғасырдан астам тарихы бар 
Кембридж университетінің іс-тәжірибесін енгізу 
болды. Осы бағытта  біліктілікті арттырудың 
Қазақстан Ресубликасының педагог қызметкерлерінің 
үшінші(негізгі) деңгей курсынан алған әсерім өте 
жоғары. 

Бұл курстан күтілетін нәтиже – оқушылардың қалай 
оқу керектігін үйреніп, оның нәтижесінде білімді, 
өз ойын еркін дәлелмен, сенімді етіп жеткізе алатын, 
өзіне нық, ынталы, сыни көзқарастары жүйелі дамыған 
оқушы ретінде қалыптастыру. 

Сол бағыттағы жұмыстарда Қазақстанға Джордж 
Соростың қоры  арқылы келген сын тұрғысынан ойлау 
технологиясының оқушыларды жоғары дәрежеде 
және сынау деңгейінің шыңына жеткізе ойлауға 
үйрететін стратегияларының рөлі ерекше. Сыни ойлау 
дегеніміз – ой қозғай отырып, оқушының өз ойымен 
өзгелердің ойына сыни қарап, естіген, білгенін талдап, 
салыстырып, реттеп, сұрыптап, жүйелеп, білмегенін өзі 
зерттеп, дәлелдеп тұжырым жасау. 

Үшінші деңгей бағдарламасының түйінді идеялары 
мен мазмұны қазақстандық мұғалімдердің тиісті  
сапалық деңгейге қол жеткізуіне бағытталған. Ол 
сапалық деңгей мұғалім өзін кәсіби тұрғыдан ой 
толғауға қабілетті, өзінің оқыту мен оқу тәжірибесін 

өзгертуге, бағдарлама идеяларын іске асыруға, 
талдауға және бағалауға дайын маман ретінде таныту 
үшін қажет. Сондықтан осы үш айлық курстан өтіп, 
білім берудегі жаңашыл бетбұрысты көзімізбен көріп, 
меңгеріп, шыңдалып, жұмысымды бастаған кезде 
көңілімде, бір жағынан, осындай жаңашылдықтың 
жаршысы болған курсқа келгеніме қуанышты сезім 
болса, екінші жағынан, мектебімізге де, шәкірттеріме 
де, мектептегі әріптестеріме де беймәлім жобаны 
қолданып, оны жарыққа үйлестіріп шығаруға деген 
үрейдің болғандығын жасыра алмаймын. Дегенмен, 
салғаннан сабағымды бастап, оқушыларымды топтық 
жұмысқа бейімдей бастағанымнан-ақ олардың  
жаңашылдыққа деген қызығушылығын аңғарып, 
көңілім жайланып қалды. Сыныптағы қаз-қатар 
қойылған парталарды топтық жұмысқа лайықтап 
қойып, әр түрлі  тақырыпта постер құрудағы 
оқушыларымның белсенділігін көргенде қуандым. 
Сынып бөлмесінің қабырғаларына ілінген постерлерді, 
парталардың орналасу айырмашылығын байқаған 
жоғары сынып оқушыларының сыныбымызға келіп, 
асқан қызығушылыпен қарап жүргендерін, тіпті, 
мектепалды даярлық тобының үш тәрбиеленушілерінің 
есігімізден қарап, «мыналар күшті етіп оқып жатыр, 
қарашы басқаша» дегенін естігенде көңілім шаттыққа 
толды.    

Түрлі тәсілдерді пайдалана өткізген әр сабақтарымда 
оқушыларымның өздеріне деген сенімділіктері, «бүгін 
қандай өзгеріс болар екен?» деген қызығушылықтары 
артып, өз ойларын ортаға салғанда, тіпті, сабақта «үнсіз» 
отыратын оқушының өзі сабаққа араласқанын көргенде 
осы уақытқа дейін оқушылардың мүмкіндіктерін 

шектеп келгенбіз-ау деген түйін түйдім. Қазіргі 
сабақтарымда оқушылар – ізденуші, өз ойын, білімін 
дәлелдеуші  болса, ал мұғалім – тек бағыт беруші ғана 
болып келеді.

Сондықтан да елімізде білім берудегі жаңаша бет-
бұрыс – Қазақстан білім беру жүйесіне көшбасшы-
лық етіп отырған «Назарбаев Зияткерлік мектептері» 
ұсынып отырған мұғалімдер білімін жетілдірудегі 
жаңашылдықтың  оқушы үшін де, ұстаздар қауымы 
үшін де берері мол бетбұрыс деп білемін.

Аякөз МҰҚАНОВА,
Қызылорда политехникалық 

колледжінің оқытушысы.

Елі сүйген, елін сүйген 
Елбасы

Мақсаты: оқушыларды туған жерін, елін, Отанын 
сүюге, қазақ елінің рәміздерін қастерлеуге,жеріне, оның  
табиғаты мен байлық қазынасын қорғауға тәрбиелеу;

Оқушыларды өз елін, жерін қорғап, оны ойлай 
білетін ұлтжанды, патриот сезімі ұялаған, өз ойын 
көркем, толық жеткізе алатын толыққанды жеке тұлға 
етіп тәрбиелеу.

Көрнекілігі: Қазақстан Республикасының 
Президенті Нұрсұлтан Әбішұлының суреті, буклеттер, 
Қазақстан рәміздері, Қазақстан картасы, қанатты 
сөздер.

Жүргізуші: - Біз қай елдің ұланымыз?
Оқушылар: - Қазақстан Республикасының.

Жүргізуші: - Ендеше, Қазақстан Республикасы –
Туымен тұғырлы,
Елтаңбасымен елеулі,
Әнұранымен айбатты!

Әнұраным – жан ұраным,
Айтар әнім, сөйлер сөзім.
Туған жерім – сағынарым,
Жүрсем егер дүние кезіп.
Бақыт,бірлік – күн талабы,
Тоқтамайды дабыр әні.
Мәңгі бақи жыр қылады,
Республикам – Әнұраны.
Хор: Әнұран орындалады.
Жүргізуші: - Құрметті ата-аналар, оқушылар, 

ұстаздар, бүгінгі 6 «А» сыныбының «Елі сүйген, елін 
сүйген Елбасы» атты тәрбие сағатына қош келіпсіздер.

Құлақ түрем  елімнің шабысына,
Мақтанамын, қуанам табысына.
Елбасы мен халқымыз аман болса,
Айналады Орта Азия «Барысына!»
Барыс – биік тауларды мекендейтін, өзінің 

балалығымен, тектілігімен, мәрттілігімен бағаланған 
аң. Елбасымыз  барыс атауын текке қолданбаса керек.

Қазақстанды Орта Азия барысына айналдыру 
үшін жасалған Елбасымыздың «Қазақстан – 2030» 
стратегиялық бағдарламасы бұл күнде құс қанаты 
талатын кең байтақ өлкемізді шарлап кетті. 

«Елбасының жолдауы – егемендіктің кілтін ұстап, 
жастардың жарқын болашағына апарар алтын сүрлеу» 
дей келе, ендігі кезекті әдеби монтажға береміз.

1-оқушы: - «Халықтың бағы» деген Шыңғыс ағам,
                    Жер бетінде беделі шыңға ұқсаған.

             Жолбасшысы елімнің, көшбасшысы,
             Қазағымды ел қылған тұңғыш адам!
Тән оған білім менен біліктілік,
Оған тән ұлағат пен биік қылық.
Мақтанышы халқымның – Нұрсұлтаны,
Қазағыма берген бақ үйіп тұрып.
2-оқушы: - Жасаған тіршілік мол мақтанатын,
                    Мақсат та алда тұрған атқаратын.
                    Көп жұмыс жасап жатыр ұлы адам
                    Жадында ел-халқының сақталатын.
Тұлғаны таныдық біз дара туған,
Адамдық, даналықтан жаратылған.
Екі ғасыр куәсі –Елбасым бар,
Халқым деп, елім деумен таң атырған!
Ән: «Қазақ елі»
3-оқушы: - Абзал жан – азаматтың кемеңгері,
                    Халқымның тағдырына елеңдеді.
                    Қазағымды көрсетті күллі әлемге
                    Жиырма жыл, тәуелсіздік белеңдері.
Ие боп сеніміне ел-халықтың,
Жүрекке адымымен енді алыптың.
Нұрсұлтандай заңғардың арқасында,
Бұл күні жатыр, міне, кем қалып кім?!
4-оқушы: - Жайнатты сәнді қала жер төсіне,
                    Бақытты күнім туады ертесіне.
                    Халқымды болашаққа бағыттады,
                    Еге етіп тәуелсіздік делбесіне.
Бағы зор қуанышты бұл елімде
Бар менің Елбасындай тірегім де!
Астанам әлемге тұр мен мұндалап,
Орнаған Еуразия жүрегінде.
Ән: «Қазақ елі».

5-оқушы: - Ел білді кім екенін асылының,
                     Шаттығым тасқын болып тасыды мың.
                     Көргенде елім жеткен биіктерді
                     Кеудемді жарып шықты ғашық үнім!
6-оқушы: - Қолдадық әрқашан да даналығын,
                    Жол жатыр таңдап алған сара бүгін.
                    Көңіл де толып еді көз жүгіртсек
                    Біз өткен жиырма жылдың аралығын.
Келеді күндерімнен артып күнім,
Жайлаған көңілімнің бар түпкірін.
Бағалап,бірлікпенен бағамдайық
Елбасы еңбегінің артықтығын.
Ән: «Қазақ осы».
Мұғалім: 1991 жылы желтоқсанның 16-сында 

еліміз өз Тәуелсіздігін жариялады. Осылайша әлем 
картасында Тәуелсіз Қазақстан атты жаңа мемлекет 
пайда болды. Оның тұңғыш Президенті болып 
Нұрсұлтан Әбішұлы Назарбаев сайланды. Н.Назарбаев 
қол қойған алғашқы Жарлықтарының бірі – 1991 жылғы 
тамыздың 29-ындағы «Семей полигонын жабу туралы» 
Жарлық болды. Таяуда ғана Біріккен Ұлттар Ұйымының 
Бас ассамблеясы біздің ел Президентінің ұсынысын 
мақұлдап, 29 тамызды Халықаралық ядролық қару-
жараққа қарсы күрес күні деп жариялады

Қазақстан – 1992 жылғы 2 наурыздан бастап 
Біріккен Ұлттар Ұйымының толық құқылы мүшесі. 
Қазір еліміздің БҰҰ, ЮНЕСКО, ЕҚЫҰ (ОБСЕ) секілді 
70-ке жуық халықаралық ұйымдарда өкілдігі бар. 

Мемлекеттің тәуелсіздігін қамтамасыз ету 
мақсатында 1992 жылғы қаңтарда еліміздің ішкі істер 
әскері құрылды. 

Бүкілхалықтық талқылаудан кейін 1992 жылғы 
маусымда Жоғарғы Қеңестің сессиясы Республиканың 

жаңа мемлекеттік Туы мен Елтаңбасын бекітті. 
Ту авторы — суретші Шәкен Ниязбеков, Елтаңба 
авторлары – сәулетшілер Жандарбек Мәлібеков, Шот-
Аман Уәлиханов. 

1992 жылғы 11 желтоқсанда Қазақстан Республикасы 
мемлекеттік Әнұранының мәтіні бекітілді. Мәтінін 
жазғандар — Мұзафар Әлімбаев, Қадыр Мырзалиев, 
Тұманбай Молдағалиев, Жадыра Дәрібаева. Әуенін 
жазғандар — Мұқан Төлебаев, Евгений Брусиловский, 
Латиф Хамиди (1944 ж. нұсқасы сақталды). 

1992 жылы Алматы қаласында Дүниежүзі 
қазақтарының І Құрылтайы өтті. Үкімет 
индустриялдық-инновациялық бағдарламаны жүзеге 
асыруға кірісті. Үдемелі индустриялдық-инновациялық 
дамудың Мемлекеттік бағдарламасы қабылданды. Осы 
бағдарламаны жүзеге асыру шеңберінде үстіміздегі 
жылы ғана 140-тан астам жаңа бәсекеге қабілетті 
өнеркәсіп кәсіпорындары іске қосылды.

2010 жыл. Астана қаласында мемлекет тарихында 
тұңғыш рет Орта Азия елдерінің басшыларының 
қатысуымен ЕҚЫҰ-ның Саммиті өтті. Тіпті, өткен 
ғасырдың өзінде КСРО-да Мәскеу қауіпсіздік пен 
ынтымақтастық бойынша Еуропа мемлекеттерінің 
жиынын өткізу мерейіне ие болған жоқ. Сондықтан бұл 
ірі халықаралық ұйымның Саммитінің Астанада өтуі – 
мемлекет үшін де, еліміздің әрбір азаматы үшін де осы  
жылдың басты оқиғасы.

Осылайша, 1991 жылдан бері қарай слайд арқылы 
түсініктеме бере отырып, Елбасының өмір жолына, 
бақытты ата, сүйікті жар екеніне тоқтала келіп, 
халқының сүйіспеншілігін жыр еттік.

7-оқушы: - Қарашы, бәрі де тең, алып – бәрі,
                    Жоқ ешбір қалып көңіл тарыққаны.

                   Нығайып жатыр бірлік, ынтымағы,
                   Бүгін шат Қазақстан халықтары.
Күллі әлем қанық оның есіміне,
Ендік біз қауымдастық есігіне.
Қолдаймыз жаһан сыйлар Елбасыны,
Қосылып шығыстықтар шешіміне.
8-оқушы: - Базарлы күнім бүгін, айта аламын,
                     Қазақстан – елім, сан қайталадым.
                     Өрелі ұлтқа айналды қазағым да, 
                     Білемін болашақтың жайқаларын!
Ән: «Көк тудың желбірегені».
Жүргізуші: - Осымен тәрбие сағатымызды жабық 

деп жариялаймыз. Тыңдағандарыңызға көптен-көп 
рахмет!

Айгүл МҰРАТБЕКОВА,
п.ғ.к., С. Сейфуллин атындағы 

ҚазақАТУ қазақ және орыс тілдері 
кафедрасының доценті.

Зәуре СОВЕТОВА,
ф.ғ.к., Алматы энергетика және байланыс 

университетінің қазақ және орыс тілдері 
кафедрасының  аға оқытушысы.

Қазақ тілін қашықтан 
оқытудың кейбір 

ерекшеліктері

Елімізде болып жатқан өзгерістер білім беру жүйе-
сінің мазмұнын байытуға, әлемдік білім кеңістігіне   
енуге мүмкіндік туғызды. Мамандардың кәсіби білім 

деңгейін көтеруде озық технологияларды қолданудың 
түрлі әдіс-тәсілдері, мемлекеттік тілді меңгерту 
барысында жеке тұлғаны жан-жақты жетілдірудің, 
оның танымдық әрекетін дамытудың жолдары 
қарастырылуда. Атап айтқанда, мемлекеттік тілді 
қашықтан оқыту жүйесі тәжірибеге енгізіліп, жақсы 
нәтижелер беруде. 

Қашықтан оқыту технологиясы – оқу үрдісіндегі 
оқып үйренушілер мен оқытушылар арасында 
интерактивті өзара іс-әрекет, материалдың негізгі 
көлемін оқып үйренушілерге жеткізуді   қамтамасыз 
ететін, оқылған материалдарды меңгеру барысындағы 
оқып үйренушілердің өз бетімен жұмыс істеуіне 
мүмкіндік беретін ақпараттық технология. 

Қашықтан оқыту – электрондық және 
телекоммуникациялық құрылғыларды пайдалану 
арқылы оқу-танымдық іс-әрекеттің әдістемелік 
тұрғыдан ұйымдастырылған үрдісі. 

Қашықтан оқыту кезіндегі білім беру үрдісінің 
негізін жеке кесте бойынша өзіне ыңғайлы жерде 
оқуға мүмкіндігі болатын, оқытудың арнайы құралдар 
жиынтығы өзінде бола отырып, электронды пошта 
арқылы оқытушылармен байланыс жасауына, сонымен 
қатар күндізгі бөлімде де мүмкіндігі болатын оқып 
үйренушінің мақсатқа бағытталған және бақыланатын 
қарқынды өзіндік жұмысы құрайды. «На сегодняшний 
день очевидно, что любая прогрессирующая система 
образования с появлением Интернет, освоением 
современных информационных технологий, вступает 
в новую, недостаточно исследованную фазу своего 
развития. Поэтому, усилия многих теоретиков и 
практиков образования сегодня сфокусированы в 

области компьютерных технологий и, соответственно, 
разработки методик, в частности организации 
дистанционного обучения. Дистанционное обучение 
можно рассматривать как некий «механизм» 
оптимизации профессионального образования, 
характеризующийся переходом от репродуктивно-
пассивной к продуктивно-активной парадигме освоения 
знаний, к образованию, основанному на интерактивной 
и конструктивной совместной деятельности обучаемого 
и обучающего (субъектно-субъектные отношения)»             
[1: 25].

Қазақ тілін қашықтан оқыту жүйесінің негізгі 
түрлеріне дәріс сабақтары, түрлі кеңестер, 
телеконференциялар, имитациялық модельдер түріндегі 
практикалық сабақтар, іскерлік ойындар, тренингтер, 
рефераттарды қорғау, пікірталастар жатады. Оқытуды 
ұйымдастырудың бұл түрлері мамандардың өз бетінше 
білім алуын қамтамасыз ету үшін даралық оқытуды  
басшылыққа алады. 

Жаңа ақпараттарды қабылдау және біліммен 
қарулану оқытушы мен тіл үйренуші арасында 
пікірталас, дөңгелек үстел және телеконференция 
түрінде өткізіледі. Сонымен қатар ағымдағы, аралық 
және қорытынды бақылау жүргізу, аралық кеңес өткізу, 
рефераттар, ақпараттық модельдер, бейнематериалдар 
тексеру арқылы жүзеге асырылады. Қашықтан 
оқытудағы ақпарат алу қызметі оқытудың техникалық 
құралдарына байланысты іске асырылады. Мұндай 
оқыту жүйесінде қазақ тіліндегі ақпараттарды жеткізу 
электрондық материалдар түрінде (электронды 
оқулықтар, тақырыптық деректер қоры және т.б.), 
аудио, бейнематериалдар және баспа материалдары 

(оқу-әдістемелік әдебиеттер), телехабарлар арқылы 
жеткізіледі. Болашақ маман иесі жоғары оқу орынынан 
тыс жерде жүрсе де, қазақ тілін еркін меңгеріп, өмірдің 
кез келген саласында өз ой-пікірлерін дұрыс, түсінікті 
жеткізуге, сауатты жазуға үйренеді. 

Педагогикалық практикада оқыту түрлерінің ішіндегі 
ең кең тарағандары: дәрістер, семинарлар, ағымдағы, 
аралық және қорытынды бақылау жұмыстары, 
емтихандар және т.б.

Қашықтан оқыту дәрістерінің дәстүрлі 
дәрісханалықтан айырмашылығы оқытушымен бетпе-
бет қатынасуды болғызбайды. Дегенмен, бірнеше 
артықшылық жақтары да бар. Дәрістерді жазу үшін 
аудио және бейне-кассеталар, CD-ROM  дискілерді және 
т.б. қолданады.   Жаңа ақпараттық технологияларды 
(гипермәтін, мультимедиа, ГИС технологиясын және 
т.б.) қолдану дәрістерді көрнекі және мазмұнды түрде 
береді. Мұндай дәрістерді кез келген уақытта, кез 
келген қашықтықта оқуға болады.

Қашықтан оқыту семинарлары   оқу сабақтарының 
белсенді түрі болып табылады. Қашықтан оқыту 
семинарлары бейнеконференциялардың көмегімен 
жүргізіледі. Олар   пікірталасқа   оның дамуының кез 
келген жерінде кіруіне мүмкіндік береді және бұдан 
бұрынғы айтылған сөздерді оқып,  бірнеше қадам артқа 
қайта оралады. Оқытушы материалдың меңгерілуін 
пікірталасқа қатысушының белсенділік дәрежесі 
бойынша бағалай алады. Студенттердің арасында өзара 
іс-әрекет ету саны артады, ал оқытушы тең құқылы 
әріптес ретінде көрінеді.

Қашықтан оқыту кеңестері пәнді өз бетімен оқып 
үйренуде білім алушыларға жетекшілік жұмысын 

жасау және оларға көмек көрсету түрлерінің бірі 
болып табылады. Электронды пошта, сонымен бірге, 
телеконференциялар арқылы қолданылады.

Қашықтан оқытудағы бақылау – бұл білім алушының 
оқу материалын теориялық және практикалық меңгеруі 
нәтижелерін тексеру. Қашықтан оқыту өзін дәлелдете 
білді және тестілік бақылаудың лайықтылығын 
құптайды. Тест ережесі, пән бойынша, кеңейтілген 
сұрақтар тізімін қамтиды, олардың әрбіреуіне бірнеше 
жауаптар нұсқасы ұсынылады. Студент осы нұсқалардан 
дұрыс жауапты таңдауы қажет.

Қашықтан оқыту интерактивтік ұстанымды жүзеге 
асыру негізінде жүргізіледі. Қашықтан оқыту барысында 
өздік жұмысты орындауда тьютор жағынан тікелей 
басшылық болмайды. Тьютор тіл үйренушінің оқу-
танымдық қызметін бақылау, өздік жұмысын басқару, 
өзара байланысты ұйымдастыру рөлін атқарады. Жұмыс 
барысы тьютордан студенттердiң алған бiлiмдерiн iс 
жүзiнде қолдана бiлуіне басшылық етуді, дұрыс бағыт 
беруді, қажетті ескертпелер мен түзетулер жасауды 
талап етеді. Тьютормен тіл үйренушілердің өзара 
байланысы  форум және электронды пошта арқылы 
іске асады. Тьютор танымдық үрдістің нұсқаушысы 
қызметін атқара отырып, өткізілетін курс бағдарламасы 
мен оның материалдарын электронды түрде даярлайды, 
әр түрлі кеңестер өткізеді, тапсырмалар мен өздік 
жұмыстарды орындауда ұсыныстар жасайды, сұрақтар-
ға жауап береді. Студенттердің өз бетімен орындайтын 
жұмыстарының  маңыздылығы төмендегідей:

- уақытты ұтымды, үнемді пайдалануға үйрену;
- студенттің тілді қашықтан оқып үйренуге болады 

деген сенімін, жұмыс істеу белсенділігін арттыру;

-  ақпаратты талдай, жинақтай  отырып, ішінен 
қажеттісін алуға үйрету;

- ғылыми ізденіске жетелеу арқылы студенттердің 
шығармашылық қабілеттерін дамыту;

- студент бойында еркіндік, адамгершілік, мақтаныш 
сезімін, дербестік қасиеттерді шыңдау.

Тапсырмаларды орындау барысында студенттердің 
өз бетімен еркін әрекет жасау дағдысы қалыптасады, 
шығармашылықпен  жұмыс жасауға үйренеді. Студент 
берілген тапсырмаларды орындауда тренинг арқылы 
жаттығуына болады.

Тапсырмалар жүйесі тілдік материалды меңгеруде 
білімді бекіту, сөйлесім әрекетіндегі жаңа тілдік 
тұлғаларды қолдану дағдысын қалыптастыру негізінде 
құрылады. Білімді бекіту кезеңінде жаттықтыру 
тапсырмалары қолданылады, мәселен, сөздерге 
қосымшаларды жалғау, аяқталмаған сөйлемдерді 
толықтыру, үлгі-модельдерді қолдана отырып, сөйлем 
құрау және т.б. 

Студенттердің шығармашылық дағдыларын 
қалыптастыруға байланысты тапсырмалар да түрліше 
беріліп отырады: «Сұхбат құрастырыңыз», «Сұхбатты 
аяқтаңыз», «Берілген жағдайда не істер едіңіз?», 
«Сұрақтарға жауап беріңіз», «Жоспар бойынша әңгіме 
құрыңыз», «Мәтін негізінде сұхбат құрастырыңыз». 
Бұл кезеңдегі тапсырмалар арқылы тіл үйренушілер 
ойларын жеткізу үшін тілдік құбылыстарды қолдануға 
үйренеді. Тапсырма түрлері тiл үйренушiнiң өздерiн 
бiлiм алу жолында iзденiске жетелейдi. Қашықтан оқыту 
технологиясын қолдануда студенттердің тәжірибелік-
теориялық дайындығын, оқуға деген ынтасын, дара 
қасиетін, әлеуметтік-психологиялық танымын, 

сұранымын ескеру талап етіледі. Ол үшін тұлғаның 
дамуын көздейтін білім беру үрдісін ұйымдастырудың 
түрлі әдістері мен амалдарын анықтап, жүзеге асыру 
қажет. Бұдан шығатын түйін: жаңа технология – 
болашаққа болжаған тіл үйренуші тұлғасын өзіндік 
жетілдіруіне, өзіндік қалыптасуына жеткізетін амал. 

Студент тұлғасының дамуына байланысты 
басшылыққа алынатын ұстанымдарды атауға болады:

1. Оқыту үрдісінде танып-білуге арналған материалға 
және оны игеру уәжіне студенттің қызығуын арттыру;

2. Оқыту үрдісі тіл үйренушілердің белгілі бір 
тақырыпты  ұжымдық талқылап, ойланып, гипотеза 
ұсынып, оны тексеруіне, қосымша әдебиеттермен 
жұмыс істеуіне негізделуі тиіс;

3. Берілетін тапсырмалар  студенттердің білім 
деңгейіне сәйкес болғанда олар  жеңіске жетуге 
ұмтылады;

4. Тіл үйренушілер білім тереңіне ой еңбегін қажет 
ететін тапсырманы орындау арқасында өзі жетуі керек;

5. Әр студентке өз ойын білдіріп, пікір айтуға 
мүмкіндік беріледі (сыни тұрғыдан ойлау). Тіл үйренуші 
еңбегінің нәтижесін дәлелдеуге талпыныс жасайды, 
жеке тәжірибесін қорытындылауға үйренеді.

Жоғары білім сапасын жетілдіру білімнің мазмұндық 
негізі – объектіні өзгерту арқылы іске асады. Бұл объект 
оқу материалының құрамы мен көлемінде ғана емес, 
оқыту нәтижелеріне байланысты жүзеге асырылады. 
Осы тұрғыдан алғанда білім сапасы оның түрлі сипаты 
арқылы қарастырылады. 

Қашықтан оқытуда оқулық, оқу-әдістемелік оқу 
құралдарының электронды нұсқасы, желілік оқу-
әдістемелік құралдар, мультимедиалық бағдарламалар, 

компьютерлік оқыту жүйесі, аудио, бейне  материалдар, 
деректер базасы, практикалық сабақтар, СОӨЖ, СӨЖ 
сияқты оқыту түрлері де кеңінен пайдаланылады.

Қашықтан оқыту үшін басшылыққа алынатын 
ұстанымдарды төмендегідей саралауға болады: - оқу 
құралдары тіл үйренушілерге толық ақпарат беретіндей 
болуы керек; - оқу материалының құрылымы модульдік 
технология бойынша құрастырылуы шарт; - өз 
бетімен орындалатын жұмысты ұйымдастыруға және 
материалды зерделеуге арналған әдістемелік нұсқаулар 
болуы тиіс; - оқу құралында тапсырма, бақылау 
жұмыстары, сөздіктер, өзін тексеруге арналған тест 
сұрақтары жауаптарымен болуы қажет. 

Қазақ тілі пәні бойынша электронды оқу-әдістемелік 
кешен келесі міндетті компоненттерді қамтиды: 1. Тип-
тік оқу бағдарламасы; 2. Пән бойынша оқу бағдарламасы 
(пәннің мақсаты мен міндеттері, басқа пәндермен өзара 
байланысы, күнтізбелік-тақырыптық жоспар, курсты 
модульге бөлу, әр түрлі кеңестерді өткізу графигі, 
пайдаланылатын әдебиеттер тізімі); 3. Практикалық 
сабақтарға арналған әдістемелік нұсқаулар; 4. СОӨЖ-
ге байланысты әдістемелік нұсқаулар; 5. СӨЖ-ге 
байланысты әдістемелік нұсқалар; 6. Тренинг үшін 
тест сұрақтары мен жауаптары; 7. Аралық  бақылау  
жұмыстарының  материалдары  (бақылау жұмыстары, 
тест тапсырмалары, жеке тапсырмалар); 8. Қорытынды 
бақылауды ұйымдастыруға арналған тапсырмалар 
(емтиханға арналған тест сұрақтары, бақылау 
жұмыстары); 9. Шағын ғылыми-зерттеу жұмыстарына 
арналған тапсырмалар; 10. Терминдердің түсіндірме 
сөздігі; 11. Қысқарған және қысқартылған сөздердің 
тізімі; 12. Әдебиеттер тізімі.

Ойымызды қорытындылай келе, ХХІ ғасырдағы  
білім берудің негізгі талабы үздіксіз жаңа біліммен 
қарулану болып табылады. Мұндай жағдайда қашықтан 
оқыту мамандардың білімін өте қысқа мерзімде 
өздерінің таңдауы бойынша күндізгі немесе сырттай 
оқыту түріне қарай жеделдетіп көтеруіне мүмкіндік 
береді. 

Аннотация
В статье рассматриваются особенности 

дистанционного обучения казахскому языку.
Abstract

The article considers the peculiarities of distance  
learning of the Kazakh language.

Ақыл-ой орманында

Гүлбану ҚҰСМАНОВА,
«Өрлеу» БАҰО АҚ  филиалы 

ШҚО бойынша педагогикалық 
қызметкерлердің біліктілігін арттыру 

институтының  бас маманы.

Ономастика мәселелері

Тәуелсіздік  жылдары елімізде   жүздеген атамекен  
атаулары  отаршылдық саясатының  белгілерінен 
құтылып, ежелгі қалпына қайтарылды. 

Шығыс Қазақстан  облысында да  атадан мирас 
болған көптеген тарихи қалыптасқан жер-су, елді мекен 
атаулары  қалпына келді. Сонымен бірге өткенімізге 
үңіліп,  ғасырлар  қолтаңбасымен жаңадан жүздескендей 
болдық. Жалпы облыс бойынша  өткен 22 жылда  
барлығы 155 елді мекеннің көне атаулары өз тұғырына 
көтерілді. Мәселен, облыстың тек Жарма ауданында 
– 32, Күршімде – 25, Ұланда – 8, Көкпектіде – 12, 
Үржарда – 12, Қатонқарағайда – 10   елді мекендердің 
байырғы  атаулары салтанат құрды. 

Ата-бабаларымыздың  жер-су атауларына деген 
көзқарастарын облыстың  бір ғана ауданы – Жарма 
ауданының өшіп барып, қайтарылған атауларының 
сырлы сазынан аңғаруға болады. Отаршылдық 
жылдарында және одан кейінгі кеңестік дәуірде 
«Сұлусары»  деген атауды – Игоревкаға, Салқынтөбені 
– Маковкаға, Иірліні – Батуринкаға,  Шымылдықты 
– Филипповкаға, Кеңтарлауды – Николаевкаға, 
Үшбиікті – Первомайкаға, Қоңырбиікті – Громовкаға, 
Үкіліні – Перьятинкаға, Былқылдақты – Мариновкаға 

ауыстырғаны  кездейсоқ па? Әрине, жоқ. Бұл әрекеттер  
болашаққа қанат жайған стратегиялық жымысқы саясат 
болғанын дәлелдеді. Тәуелсіздік байрағы  осыған 
көзімізді жеткізді. Одан құтылу жолдарын айқындады.

Сонымен, өткенімізге бет бұрып, аталардан қалған 
атауларымызға зер салдық. Сөйтіп, теңдесі жоқ әсем, 
сырлы Сұлусарымыз, Иірліміз, Былқылдағымыз, 
Салқынтөбеміз аман-есен өз тағына қайта отырды. 
Осы шараға мұрындық болған, оған араласып, 
кертартпалықтан жүрексінбеген азаматтарымыздың 
қайрат-қажырына бас иіп, шексіз алғыс білдіргеніміз 
орынды. Оларды нелер қантөгіс шайқастарда найзаның 
ұшы, білектің күші, жанкешті ерлігімен сыртқы 
шапқыншылардан аман  алып қалып, ұрпағына  
мирас еткен қайран ата-бабаларымыздың алдындағы 
перзенттік парыздарын абыроймен өтеген ер- азаматтар 
десек, ешбір артықтығы жоқ.

Көне заманда халқымыз жер-су атауларын 
адамдардың, шен-шекпенділердің емес,  көпшілік 
жағдайда сол жердің табиғи ерекшелігіне байланыстыра 
қойғанды жөн көрген. Жоғарыда келтірілгендей, 
«Сұлусары», «Кеңтарлау» немесе «Арыаққан-
Беріаққан», «Үкі шақырған», «Қиынжыра», «Көксу», 
т.с.с.  атаулар  адам мен табиғаттың ажырамас бірлігін, 
табиғат-анасына сүйіспеншілігін  айғақтап тұрды. 

Жер-су атауларымыздың  ресімделуі мен қолданылуы 
бізді  немқұрайды қалдыра алмайды. Оларды біз  
тарихымыздың айғағы мен сыры, бабалар тұлпарының 
ізі қалған елдік белгіміз, халық философиясы мен 
болмысының,  оның өткені мен болашағын меңзейтін, 
атадан балаға қалатын ең қымбат аманаты деп 
қабылдауымыз да сондықтан.

Тәуелсіздік туы желбірегеннен кейінгі жылдарда, 
1998 жылы республиканың шығармашылық зиялы 
қауым өкілдерімен болған  кездесуінде Елбасы 
Нұрсұлтан Назарбаев: «ономастикалық саясатты 
босаңдатуға  болмайды. Жалтақтай беретін ештеңе жоқ. 
Отаршыл заманды  еске алып, халықтың намысына 
тиетін атауларды да,  тілдің өзіндік заңдылығын, табиғи 
үндестігін бұзып тұратын атауларды ауыстырмай 
болмайды» деген ойын  естен шығармағанымыз абзал 
болар. Өз кезінде, өткен ғасырдың басында  ұлы 
Ахаңның: «Тілі жоғалған жұрттың өзі де жойылады» 
дегені бүгінгі күні де өзектілігін сақтап тұр. 

Ойланып көрсек, Ресейдің Қиыр Солтүстігінің 
байырғы тұрғындары – чукча, нанай, коряктар, кеттер, 
ульчи мен орочилар, тағы басқалар, ең алдымен, ұлттық 
салттағы жер-су, одан кейін өздерінің аты-жөнінің 
ұлттық нышанда аталуынан алшақтап кеткендігінен, 
тілдерінің де кеміп барып, тіпті, жойылуға  тап болғаны 
да,  ана тілдерінің бүгінгі жай-күйі  мен қолданысы да 
жоқтың қасы  екені жасырын емес. Бұл – осы елдердің 
тек бір ғана,  өткен ғасыр көлемінде бастан кешкен 
оқиғасы.  

Ономастика мәселелерін бірнеше ғылымдар-
филология, география, тарих зерделейтіні де олардың 
тым күрделі, тым тереңде жатқандығын көрсетпей ме?.. 
Атадан қалған мұра – кең-байтақ жеріміз болса, оның  
жер-су, елді мекен атаулары,  тіпті, өзіміздің тегіміздің, 
аты-жөніміздің аталуы  мен жазылу тәртібі де бүгінгі 
күні назар аударып, біріздендіруді талап ететіндігін 
айта кеткен орынды болар.

Бүгінгі күні мектептерімізде  «өзін өзі тану» 
пәні енгізіліп келеді.Бала кішкентайынан табиғат 
пен қоршаған орта жөнінде сан тарап ақпаратпен 

танысып мағлұмат алуда. Сонымен бірге, ғалымдардың 
пайымдауынша, адам баласы, ең алдымен, өзін өзі  өз 
есімі арқылы танып, сонан соң өзгеге  танытады екен. 
Кез келген кішкентай балақайдан: «Сен кімсің?»,- деп 
сұрап көріңіз. Ол: «Мен Қайратпын» немесе «Әсеммін», 
тағы басқадай өз есімін атайтыны хақ. Ал ес біле келе, 
туған жерін, жақын мен жатты да төңірегіндегі атаулар 
арқылы, есімдер арқылы танып-біліп, оларға сіңісе де, 
сүйсіне де алады екен. Сөйтіп көзқарас,болмыс, ой, 
сана-сезім, түйткіл қалыптасады.

Балаға  ат қою дәстүрі де  өзіндік философиямен  
байланысты болғаны да сондықтан. Халқымызда жаңа 
туған  жас нәрестеге ауыл ақсақалдарының ең қадірлі, 
абыройлыларының бірі көпшіліктің алдында  атын азан 
шақырып, құлағына  айқайлап атайтын. Сонымен бірге 
нәрестеге әкесінің атын да  бірге дауыстап хабарлай-
тын ... 

Әкесін, жеті атасын танымау халқымызда ауыр 
күнә, тексіздіктің белгісі еді... Бала кезімізде 
еститінбіз:үлкендер қайсыбір жағдайда, бір-біріне: 
«Әкеңнің атын ұмыттырайын мен саған!»деп 
налығандығын білдіретін. Ол үлкен бір жаза іспеттес 
қабылданатын...

Бұл ретте Шыңғыс Айтматовтың шығармашылығы, 
әсіресе,  жоңғар  шапқыншыларының  азапты 
тұтқынында мәңгүртке айналған қазақ жауынгері 
мен Найман ананың тағдыры еске түседі. Баласынан 
айырылған Найман ана оны Сарыөзектің сарыдаласын 
күні-түні кезіп жүріп, іздеу салады. Ақыры сорлы 
ұлының мүшкіл халіне тап болып, оны қайткен 
күнде де ақыл-есіне, еліне қайтарам деп, Сарыөзекті 
күңірентіп, бірнеше күн ұлына жалбарынады. «Балам, 
сенің атың Жоламан! Жоламан!  Жоламан!»,  «Әкеңнің 

аты – Дөненбай! Дөненбай!»,- деп  зар қағады. Бірақ 
мәңгүртке айналған бейбақ  есіне кірмеді. Тамағын 
тойғызып, малын баққызған жоңғарлардың  ғана тілегін 
қабылдай алатын күйде. Өз аты-жөнін де, әкесінің 
атын да, анасын да танымады, бас тартты. Есіне 
келмеді. Ұмытты. Ұмытып барып,шапқыншылардың 
айтқанымен анасына оқ атты, мерт қылды. Ол басқаны 
ұмытса да, мергендік өнерін саф қалпында сақтаған 
еді... 

Содан бері Сарыөзек даласының көгінде  небір ақ 
құстың зарлы үні өшпейтін болыпты... Ол Найман 
ананың есімін, анасының тілін ұмытқан ұлына: «Сенің 
атың – Жоламан! Жоламан! Әкеңнің аты – Дөненбай! 
Дөненбай», «Еліңе орал, есіңді жый, Жоламан!» деген  
зары екен дейді жазушы...

ҚР Президентінің 1996 жылғы 2 сәуірдегі «Ұлты 
қазақ азаматтардың тегі мен әкесінің атын жазуға 
байланысты  мәселелерінің шешу тәртібі» атты 
Жарлығы  барлығымыз  үшін басшылыққа алынатын 
құжат. 

Аты-жөнімізді ресімдеуде кеңестік дәуірде ұлты 
қазақ азаматтардың құжаттарында бұрмаланып, қазақ 
тілінің  ішкі құрылымы мен грамматикасына қайшы, 
өрескел қателермен жазылып кеткен жағдайларды да 
көпшілігіміз әлі күнге дейін құптап,  соның шырмауынан 
шыға алмай жүргенімізді жоққа шығара алмаймыз. Жер-
су атауларын былай қойғанда,  өзіміздің азан шақырып 
қойған аты-жөнімізді, о заманда марқұм боп кеткен 
әкелеріміз бен аталарымыздың  аты-жөнін ұлттық 
нысанда ресімдеуге  шамамыз жетпей  жүретініміз де 
– шындық.... Сол  «Бурумбаев, Джакупов, Джанибеков, 
Кискалдаков, Темербеков» деп жазылған тегімізді 
мақұлдап, дұрыс нұсқасы – «Боранбаев, Жақыпов, 

Жәнібеков, Қасқалдақов» деп тәуелсіз елдің құзырлы 
органдарына қайтадан жазғызуға  дәтіміз бармайды.

Президент Жарлығында  тегімізді жазуда қазақ тіліне 
тән емес «ов», «ев», «ович»-«евич» жұрнақтарынан 
да құтылу жолдары  аталған. Қазір қазақ ұлтты 
азаматтардың ресми құжаттарында   «ұлы», «қызы» 
деп жазылуы да – ҚР Президенттінің осы Жарлығының 
айғағы. Дегенмен, біз әлі де осы іске жеткілікті түрде 
мән беріп келеміз бе? 

Өзіміздің  айнымас серігіміз, қадірлі 
отандастарымыздың біреуінің  «Иванов» деген тегін 
«Диванов» немесе «Свиридовты» - «Псиридов», 
«Смирновты» - «Мерноп» деп атап көрейікші, қалай 
болар екен... Ол түгілі,  өзіміздің Алматымызды баяғыша 
«Алма–Ата», «Қостанайымызды»   «Кустанай», 
«Қарағандымызды»- «Караганда» деуден  арылмаймыз 
дегендер де жоқ емес қой арамызда. 

Ендігі бір айтар дүние мынада: мектептегі 
жасөспірімдердің 16-ға толуына байланысты 
төлқұжаттары ресімделетіні белгілі. Олар – бәрінен 
де бұрын, болашақ ата-ана. Сондықтан мәңгілік елдің 
мәңгілік ұрпағы  тегі мен аты-жөнін өздерінің тұңғыш 
құжаттарында сауатты, ұлттық нышанда ресімдеуіне  
назар аударатын болсақ, ол да біздің елдігіміздің белгісі 
болар еді. Осыны ойдан шығармасақ екен! Мәңгілік 
елдің  мәңгілік тілі сонда ғана сөнбейді,  әрі қарай 
ұрпақтан ұрпаққа мирас етіледі. Елбасының соңғы 
Жолдауы да, жоғарыда аталған Жарлығы да, ойланып 
көрсек,  болашақтың мүддесін көздеп тұр.

Өкінішке қарай, мектептерде  қазақ жеткіншектерімен  
осы мәселе төңірегінде жеткілікті түрде жұмыс 
жүргіземіз бе? Әрине, жоқ. Патриоттық сезімді  
қалыптастыру жөнінде көптеген іс-шаралар өткізіп 

жатамыз, осы  жұмыстар ендігі кезекте Президент 
Жолдауында аталған ұлттық идея мен мәңгілік елдің 
мәңгілік тілі турасында,  ұлтжандылық  турасында  
өтеді  деуге хақымыз бар деп ойлайық.

Өзіңді өзің сыйласаң –жат жанынан түңіледі дегені 
бар. Мәңгілік ел боламыз десек, Тәуелсіздік жемісін 
қастерлей білейік, мақтан тұта білейік, қолдана білейік. 
Түптеп келгенде,атаулар – тіліміз бен ұлтымыздың 
айнасы, мәңгілік елдің  өшпес ажары.

гуманитарлық заң колледжінің  
 қазақ тілі мен әдебиеті  

пәнінің оқытушысы.

афоризмдердің  мәні мен 
мағынасы

Шешендік  сөздердегі  афоризмдердің мәнін, тәр-
биелілігін, маңызын нұсқай отырып, әрбір  оқушының  

сөйлеу  шеберлігін  игеруі, оны керек  жерінде  орынды 
пайдалана білуге баулу, жастардың  шешендік өнерге 
ынтасын, зейінін аудару – ортақ шаруа.

Афоризм грек тілінен аударғанда  «түсінік» –
аяқталған соны ой, ауызша және жазбаша түрінде 
таралған қысқа әрі ұйқасты философияға толы және 
халықта, ел арасында қолданысқа ие, тілге оралымды, 
өмірлік тәжірибеден алынған тұжырымдама, яғни, қысқа 
сөзбен түйінделген тиянақты, бейнелі ой. Афоризмдер 
– күрделі мәселелерді терең, өте дәл жеткізетін ой 
шалымы; кең, қысқа қайырымды шешен сөз. Ол – көп 
қырлы түйіндерге бай, көркемдік дәрежесі жоғары 
сападағы қанатты сөз айшығы. Іші – алтын, сырты – күміс 
сөз төресі. Алғаш «афоризм» термині Гиппократтың 
«медициналық трактатында» тақырып ретінде 
шығарылған. Жазу мен кітап басу ісі пайда болғаннан 
бастап, афоризмдер тақырыптық жинақ және авторлық 
жинақ бойынша басылуда. Жинақтардың шығуы  
Эразма Роттердамсктың «Адажии» туындысынан 
бастау алады. Афористер – сөзге шебер, шешен, оратор, 
сөз тапқыш импровизатор, өткір тілді, жіті ойлы, 
өмірге философиялық тұрғыда сипат беретін тұлғалар. 
Афоризмдердің композициялық және мағыналық 
шарықтау шегі (көркем образдар) парасатты мақсаты 
мәлімделген немесе сол мақсатты шешуге, яғни, басты 
ойын, түйінін, демек, тұспалданған көркем образдар 
арқылы жүзеге асырады. Афористиканың шеберлері 
Ортағасырларда, антика заманында, Шығыстың 
ғалымдары мен ойшылдары (Низами, Физули, Сараи, 
Хайям, Науаи, Фараби, т.б.), Еуропада ағарту дәуірінің 
алыптары, XX ғасырдың романистері кезінде көркейе 
түскен. Кейбір зерттеушілердің тұжырымына назар 
аударсақ, қазіргі заман афоризмдеріне ҒТР кезіндегі 

кибернетика, математика, лингвистика салаларындағы 
ашылулар өз ықпалын тигізгендігі туралы айтқанын 
байқаймыз. Орыс тілінде «афоризм» XVIII ғасырдан 
белгілі, сөздіктерде 1789 жылдардан бастап кездеседі. 
Ал қазақ тіліне бұл термин едәуір кеш енді. «Өнер 
алды – қызыл тіл», –дейді халық. Арғы замандарда 
есті уәжбен «екі еліктің баласын телітіп», аталы 
сөзге астындағы жалғыз атын түсіп берген ел едік. 
Ұлы Дала бастан кешкен ұзақ‑сонар қилы тарихтың 
қиын‑қыстауларда орда бұзар батырларымыз бен қалың 
жауға ақ алмастай ойран салар аруақты ақындарымыз 
қоян-қолтық жүріп қайрат көрсеткен‑ді. Жоңғар 
басқыншыларына қарсы жүздеген жылдарға созылған 
Отан соғысында туған жорық поэзиясының жойқын 
дүбірі ішкі әлемін әлі күнге дейін әлемет дүрліктіріп, 
делебеңді қоздырмай қоймайды. Азуы алты қарыс 
Абылай ханның Ақордасында алысты болжаған абыз 
әрі ақиқат ақберені – Бұқар жырау ақылмандық қызмет 
атқарды. Ал «Күлтөбеде күнде жиын» тұстарда күллі 
алаш баласы атақты үш бидің ауызына қараған. Аталар 
айтты деген сом алтынның сынығындай асыл сөздер 
Қазақ көшінің ғасырлар түкпірінен үдерген үздік‑создық 
керуені арқылы үзілмейтін үміттей толқын‑толқын 
ұрпақ‑ұланға жалғасып, ұшан-теңіз ұлағат, ұлан-ғайыр 
өнеге болып келеді. Мысалы:

«Қысқа қайырып, күшті айтылған ойлар өмірді 
жақсартуға көп септігін тигізеді».    

                                                              Цицерон.
«Афоризм – ой алгебрасы».     
                                                       Г.Александров.
«Жүйрік аттың сипаттары секілді асыл сөзде де 

белгілі сипатар болады».         
                                                     А.Байтұрсынұлы.

Осы ойшылдар тұжырымдамасы афоризмдердің 
құдіретін, қасиетін, мәні мен мағынасын, өмірде алатын 
орыны мен пайдасын, тәрбиелілігін нақ көрсетіп отыр. 
«Сөз жүйесімен, бота түйесімен, құлын биесімен, 
қазан күйесімен, ас иесімен» деген халық даналығы 
бекер емес. Ой тиянақты да әсерлі, қысқа да нұсқа, 
мәнді де мағыналы, сапалы әрі негізді болуы тиіс. 
Афоризмдерді қолдану арқылы біз өз тыңдаушымызды 
жалықтырмайтынымыз айқын. Біздің халқымыз – 
сөздің қадірін білген халық. Бір сөзбен  жауласпақшы 
болған екі руды тоқтатқан. Сондықтан да әркез сөзді 
қысқа сөйлеуге, сөздің тыңдаушысы болуына қатты 
мән берген. Бір ауыз сөзбен бітпес дауды шешіп, 
жауласпақ ниеттегі жауды тоқтатқан. Шешен билердің 
айтқан нақылдары немесе афоризмдері ойдың жүрегі, 
ойдың тірегі болған. Қанатты сөздер, афоризмдер, 
нақыл сөздер тілдің бал қаймағы іспетті, сондықтан 
оны қазіргі заманда би-шешеннің орынына заңгерлер 
пайдалануда: судьяның, прокурордың, адвокаттың 
сөз саптауының сәні. Сот төрелігінде, қылмыстық 
іс жүргізуде тыныс белгілерінің маңызы зор болса, 
сөздің құдіреті одан да орасан. Ежелден  афоризмдер  
латын тілінде көп айтылған. Кейін келе әр елдің өз 
ана тіліне сай сарапталып, сұрыпталып қолданылатын 
болды. Латын афоризмдері заманымен бірдей өрбіген 
француз, грек, тілдеріндегі нақыл сөздер өзара 
стилистикалық ерекшеліктері жағынан біріне бірі 
ұқсас келеді. Толстой, Пушкин  сөйлеген орыс тілінің 
афоризмдеріне де осы қасиет тән. Мәселен, афоризм 
әдетте екі мағыналы бөліктен тұрады. Яғни, сөйлем 
сабақтас құрмалас түрінде құралған. Бірінші бөлігінде 
белгілі бір құбылыс не болмаса ой тастау айтылса, 

екінші бөлімі сол құбылысты түсіндіруге, ойдың 
мәнін ашып, қорытындылап , түйіндеп тұрады. Бұл 
ерекшелікті төмендегі кестеден байқаймыз. Үшінші 
бағандағы ана тіліміздегі афоризмдер де айтылған тұлға 
бойынша құрылған. Мағыналық жағынан да бірдей 
ұғымды жеткізіп тұр. Мысалы: « Mel in ore, verba in 
lacis, fel in corde, fraus in fractis», «Мед на языке, на 
словах – молоко, желчь в сердце, на деле обман», «Бал 
тамған тілден у да тамар» деген афоризмде  тілдің 
құдіреті жайлы айтылып тұр, демек, қылыштан өткір, 
қылдан нәзік тіл, «жылы жылы сөйлесең, жылан да 
інінен шығады» дегендей, балдай тәтті, жүрек қозғар 
қасиетімен қатар, сүйегіңнен өтіп, жүрегіңе нық 
қадалатын жойқын, дүлей күшке де ие екенін көрсетіп 
тұр.Бұл афоризмдегі негізгі ойдың тірегі – «тіл» деген 
ұғым. «Tempora mutantur, et nos memutāmur in illis», 
«Времена меняются, и мы меняемся в них», «Замана 
қалай болса, бөрік солай» (Ақмолла) деген афоризмнің 
мағынасы өте тереңде жатыр. «Заман түлкі болса, 
адам – қасқыр» демекші, заман талабына сай адам да 
өзгереді. Осы афоризмдегі «заман» сөзінің шығу тегі 
араб тілінен бастау алады екен.  

Tempora
Замана               берілген сөздің талдауы:
Времена 

1. Этимология – арабтың (ناهذ) зәман деген сөзі.
2. Синоним – дәуір, уақыт, кез, кезең.
3. Лексикасы – уақыттың қайталанбайтын бір 

бағыттағы ағымы. 
Бұдан байқайтынымыз – тіларалық ұқсастықтың  

бар екендігі. 

Латын тілі Орыс тілі Қазақ тілі

Et semel emissum 
volat irrevocabile 
verbum (Гораций).

И едва произнес, 
летит невозвратное 
слово.

Айтқан сөз, атқан оқ 
қайтпайды. Тіліңді 
ауызыңда сақта 
(С.Сараи)

Latrante uno latrat 
stati met alter canis

Когда лает одна 
собака, тотчас лает и 
другая.

Отыз тістен шыққан 
сөз барлық ордаға 
жайылар.

Expirentia est 
optima magistra

Опыт – лучший 
учитель.

Тәжірибе – 
шынайы тәрбиеші 
(М.Әлімбаев).

Tempora mutantur, 
et nos memutāmur 
in illis (Овидий).

Времена меняются, и 
мы меняемся в них.

Замана қалай 
болса, бөрік солай 
(Ақмолла).

Plenus venter non 
student libenter.

Сытое брюхо к 
учению глухо.

Тамағы тоқтық, 
жұмысы жоқтық 
аздырар адам 
баласын (Абай).

Haurit aquam 
cribro, qui discere 
vult sine libro.

Тот, кто хочет учиться 
без книги, черпает 
воду решетом.

Оқу қайдан 
табылсын, инемен 
құдық қазбаса? 
(Кердері Әбубәкір).
Артық білім кітапта, 
ерінбей оқып көруге 
(Абай).

Mel in ore, verba 
in lacis, fel in 
corde, fraus in 
fractis.

Мед на языке, на 
словах – молоко, 
желчь в сердце, на 
деле – обман.

Бал тамған тілден у 
да тамар.

Дегенмен, қазақ афоризмдерінің өзіндік 
ерекшеліктері бар. Халықтық болмыстан қайнап 
шыққан, ұйықтаған ойды түртіп оятып, ақылға сәуле 
қондыратындай толғауы тоқсан толғаныстардың 

тобықтай түйіні есепті үкілі үзінділер – ойшылдардың 
өсиеті мынадай тақырыптарға арналған: 

•	 Адам туралы;
•	 Өмір, тіршілік және уақыт;
•	 Ел, Отан;
•	 Халық, ұлт;
•	 Жер және табиғат;
•	 Бірлік;
•	 Ғылым мен таным;
•	 Білім және ізгілік;
•	 Надандық пен жамандық;
•	 Ақиқат пен шындық;
•	 Тарих және зерде;
•	 Тіл және сөз құдіреті  және т.б.
Шешендік дау үстінде пайда болған афоризмдер, 

яғни, би-шешендердің жер, жесір, мал, ар, құн дауларын 
бір ауыз сөзбен шешкен өрнекті де көрнекті сөздері 
ел арасында бірден қолдауын тапқан. Мысалы: Төле  
бидің құн дауына берген дауасынан қалған афоризм – 
«Шын биліктің өлшемі – жан сезімі» немесе Абайдың 
жер дауын шешуде айтқан нақылы–«Әкеңнің салған 
белгісі, бітім сөздің желісі», ұрлық ісіндегі шешімі–
«Шынын айтқан шығынсыз құтылады», Бөлтірік 
шешеннің мал дауында айтқан төрелігі – «Бір дауға 
екі билік айтқан даудан арылмас» және т.б. келтірілген 
афоризмдер қысқа әрі нұсқа. Латын афоризмдері 
де ежелгі грек даналарының, адвокаттарының сот 
ісінде туындаған. Мысалы: Amicus Socrates, sed magis 
amica veritas» (Сократ – менің досым, бірақ шындық 
қымбат). Қазақ афоризмдерінің көпшілігі 4 тармақты, 
шумақты келеді.Бұл өлеңдердегі ойдың бірізділігін 
сақтау үшін. Мысалы, Бұқар жыраудың нақыл сөздері. 
Бұқар жырау тірліктің, жарық дүниенің сәулелі нұрын 

құштарлықпен құшақтайды. Оның ойы –аспаннан биік, 
сезімі – теңізден терең. Ол құйқылжыған, қайшылығы, 
қарсылық күресі, текетірес құбылысы көп дүниеден 
тиянақ табуға баулиды. Басу айтып, сабаңа түсіреді. 
Аласұрған көңіл, арпалысқан сезімді ауыздықтаудың 
сиқырын, сырын жеткізеді. Пенделіктен жоғары 
тұрар қасиеттерді сақта дейді. Жыраудың толғаулары 
дүние шартын тізбелеген нақыл, афоризм көмбесі. Ол 
өзінің өлеңдерінде моральдық сарынға беріліңкіреп, 
ағайыншылықты, татулықты, достықты үгіттейді, 
өзімшілдіктен сақтандырады.

«Азамат ердің баласы
Атадан алтау тумас па?
Атадан алтау туғанмен,
Ішінде оның біреуі
Арыстаны болмас па?» дейді ол.
Бұқар өлеңдері тұспал нақылдарға құрылған 

шешендік үлгісін танытатын мәнді шығармалар:
«Етекті кесіп жең болмас,
Ежелгі дұшпан ел болмас.
Қара қойдың терісін
Сабындап жусаң ағармас.
Қараша торғай қаз болмас,
Шағала келмей жаз болмас,
Шаңқан болмай,боз болмас.
Іштен қыңыр туғандар,
Тезге салса түзелмес.
Ежелгі дос жау болмас» деп жырау табиғи 

құбылыстарға адам өмірінің заңдылықтарын салыстыра 
қарап, мәнді ой толғайды. Бұқар жыраудың адамды 
игілікке, әділдікке, ізгілікке тәрбиелейтін адамгершілік 
мәселесін көтерген нақылға толы толғаулары – оның 
ұрпағына қалдырған асыл қазынасы. 

Қорытындылай келе, афоризмдердің тіл мәдениетін-
де алатын рөлі маңызды. Қоғамда қазақ тілінің мәртебесі 
күннен күнге артып келе жатыр. Бүгінгі күнде ана 
тілімізде таза сөйлеу – әрбір ҚР азаматының парызы. Ал 
ана тілімізде әдемі, әсерлі сөйлеу білу үшін түрлі тілдік 
стилистикаларды, тіл оралымдарын қолдану қажет. 
Ең басты айшықтау, өрнектеу тәсілі – афоризмдерді 
қолдану. «Адамның ғажап ойларын жинау ғаламат 
мол қазына болар еді» деп француз ойшылы Ж.Делиль 
айтып өткендей, афоризмдерді шешендік өнермен 
жандандыра түсіп, ата-бабаларымыздың даналығын 
жадымызда сақтап, асыл мұраны әрдайым толықтыру 
керек.

Пайдаланылған әдебиеттер:
1. Қазақтың ата заңдары IV том (И.Н.Тасмағамбетов).
2. Қазақтар, IV том (Е.М.Арын).
3. Қазақ тіліндегі араб-парсы сөздері 

(Е.Б.Бекмұхаметов).
4. Қазақ мақал-мәтелдері (Ж.Дәуренбеков).
5. Заңдылық пен әділдікке құштарлық 

(С.С.Болатбекұлы, Ж.Е.Жиенбайұлы).
6. 7777 афоризмов (И.В.Булгакова).
7. Шешендік сөздер (Б.Адамбаев).
8. Соттық риторика  (Г.Гиздатов).

 Қазақ афоризмдері 

Қысқа 
мазмұнды 

Тармақты   
түрде 

Шумақты  
түрде 

В мире педагогики

Раушан КАМЕТОВА,
педагог.

Проблемы эстетического 
воспитания современной 
казахстанской молодежи

Становление рыночных отношений в казахстанском 
обществе, социальные проблемы переходного периода 
заставляют задуматься о судьбе подрастающего 
поколения, которое должно соответствовать 
новому социальному заказу подготовки молодежи 
к жизнедеятельности в правовом демократическом 
государстве гражданского типа социально-
ориентированной рыночной экономикой. 

Для формирования инновационного поведения 
молодежи в социоэкономической и социокультурной 
сфере необходимо четко представлять себе модель 
социального воспитания, а также соответствующие 
современным требованиям формы и средства 
социализации.

Стратегическим ориентиром социализации 
казахстанской молодежи должна стать «идея 
формирования новой генерации людей с 
инновационным творческим типом мышления, 
с развитой мировоззренческой культурой; 
высококвалифицированных профессионалов с этически 
ответственным отношением к миру». [1]

Современный молодежный возраст образовался 
на основе двух встречных процессов, происходящих 

в развитых обществах: акселерации – ускоренного 
полового созревания, знаменующего более раннее 
окончание детства, и отодвигания сроков вступления 
в профессиональную жизнь в силу удлинения периода 
учения. 

Учитывая многослойность физиологических и 
психических, а, главное, социально-психических 
изменений, следует уточнить и дифференцировать 
данный термин «молодежный возраст» следующим 
образом:

1. С биологический точки зрения – это совокупность 
соматических изменений, которые наиболее очевидно 
выражаются в физическом развитии и половой зрелости;

2. С психологической точки зрения – это совокупность 
индивидуальных процессов, связанных с развитием 
самосознания, решением задач профессионального 
самоопределения и вступления во взрослую жизнь;

3. С социологической точки зрения - данный 
возраст можно определить как промежуточную 
стадию, в течение которой человек принадлежит 
общей системе современного духовного производства, 
социокультурной среде и менее – таким институтам 
социального контроля, как семья, предприятие;

4. В правовом отношении – это период становления 
правосознания, связанный с наступлением полной 
юридической дееспособности;

5. С педагогической точки зрения – это напряженный 
период формирования нравственного сознания, 
выработки ценностных ориентаций и идеалов, 
устойчивого мировоззрения, гражданских качеств.

Молодежный возраст принято разделить на несколько 
стадий социализации. Почти все теории различают их 
две, иногда говорят о трех (ранее, среднее и позднее). 

С точки зрения педагогики целесообразно говорить 
о трех этапах социализации молодежи, соотнося их с 
возрастной периодизацией жизни человека: 

- ранняя юность (15-17 лет);
- юность (18-23 года);
- молодость (23-33 года).
Выделение как минимум трех фаз, безусловно, 

рационально. Первая из них – это фаза реорганизации. 
В ранней юности формируется познавательные 
и профессиональные интересы, потребность в 
самореализации, способность строить жизненные 
планы, социальная активность. Тем не менее, 
статус взрослого еще не достигнут, возникают 
проблемы идентификации, возможно столкновение с 
традиционными общественными структурами. Вторая 
стадия молодежного возраста -  это стадия адаптации. 
В юности окончательно преодолевается свойственная 
предыдущим этапам онтогенеза зависимость 
от взрослых и утверждается самостоятельность 
личности. Молодой человек становится полноценным 
членом общества, будучи и объектом, и субъектом 
социализации, усваивающим социальные нормы и 
культурные ценности в единстве с реализацией своей 
активности, саморазвитием и самореализацией. 
Третья стадия –это фаза самоактуализации. Согласно 
А.Маслоу, самоактуализация – желание стать всем, 
чем возможно, потребность в реализации своего 
потенциала стремления к достижению наивысшего 
развития духовных, интеллектуальных и физических 
способности личности. [2]

Многочисленные социологические исследования, 
проводимые в последние годы в Казахстане, 
подтверждают, что культурный уровень казахстанцев 

в значительной мере определяется предикатами 
культурных потребностей населения. Существующая 
инфраструктура не может в достаточной мере 
удовлетворять культурные потребность казахстанцев. 
Традиционные культурные потребность (чтение, 
посещение театров, выставок и т.д.) людей в условиях 
изменяющейся среды претерпевают существенную 
трансформацию. Спектр потребностей населения в 
сфере культуры расширяется в силу значительного 
развития предприятий индустрии досуга и развлечений. 

Наиболее предпочитаемым видом досуга является 
посещение концертов отечественных и зарубежных 
артистов, кинотеатров, дискотек, ночных клубов. Таким 
образом, досуг молодого поколения характеризуется 
развлекательной направленностью. 

В процессе анализа предпринята попытка 
определения социально-демографических портретов 
потребителей по критерию предпочтения видов досуга. 

Сегодня казахстанский потребитель в любом 
случае свои культурные притязания формирует, 
исходя из наличия объектов по месту жительства, 
которые в определенной степени могут реализовать 
их запросы. Другими словами, потребности по видам 
предпочитаемого досуга отличаются реалистичным 
подходом.

В ходе социологических исследований пристальное 
внимание уделялось выявлению периодичности 
потребления и применения таких видов досуга, как 
чтение художественной литературы, периодической 
печати, просмотр телевизора и пользование 
Интернетом. Как показал анализ данных, ежедневно 
проводят свободное время за просмотром телевизора 
80,1 % казахстанцев  в возрасте 17-25 лет, за чтением 

литературы – 7%. Пользуются Интернетом 46% данной 
категории. [3]

Телевидение – это основной источник информации. 
По телевизору посредством разнообразных, разномаст-
ных передач, современных фильмов пропагандируются 
культ насилия, жестокости, отчужденности, нигилизма. 

Ведь все, что происходит на экран, затем в 
представлениях обыденного чаще всего молодежного 
сознания применяется относительно себя, обыгрыва-
ется в процессе социального постижения людьми друг 
друга, копируется и тем самым приобретает реальность 
второго существования на новой психологической почве 
культуры, поэтому в обществе царят агрессивность, 
жестокость, обман, цинизм и преступность, которые 
во многом совпадают с сюжетами, представленными  в 
кино,- виеопродукции и в рекламе.

Так называемая кассетная культура практически 
бесцензурна, так как отбор, тиражирования и 
потребления «массовой культуры» осуществляется 
путем личного волеизъявления индивида. Только 
7% молодежи в возрасте от 17-и до 25-и лет читают 
художественную литературу ежедневно, 20% от 1 до 
2-3 раз в неделю, остальные – эпизодически.[4]

Когда средства массовой информации стали столь 
откровенными и интересными, у людей остается мало 
времени для хороших книг.

Телевидение занимает ведущее место в 
информационном пространстве. Сегодня телевизоры, 
магнитофоны, видеомагнитофоны – основной 
источник информации для абсолютного большинства 
молодых казахстанцев  в силу своей доступности и 
экономичности. 

В СМИ вырабатываются изощренные приемы 
дезинформации, а потребность в культуре и эстетичес-
ких ценностей поднимается распространением 
«массовой культуры», из которой выхолащиваются 
подлинные этические и эстетические ценности.

Педагогически целесообразно выделить несколько 
механизмов социализации, которые необходимо 
учитывать и частично использовать в процессе 
эстетического воспитания молодежи. Условно их можно 
назвать и охарактеризовать следующим образом:

- традиционный- через семью микросоциальное 
окружение;

- институциональный – через институты общества;
- стилизированный–через субкульты;
- межличностный – через знакомых лиц;
- рефлексивный – через индивидуальное переживание 

и осознание.
Социальная среда в полном смысле – «мозаичное 

общество», то и дело меняющее центры притяжения, 
отличающееся предельной подвижность связи 
и зависимости. Понимание этого требует 
соответствующего пересмотра и модернизации теории 
и практики социального воспитания. 

В этой связи следует отметить особые формы 
социокультурной дифференциации, примеры 
которой мы можем наблюдать. Молодые люди 
практически ориентируются на центры и местной 
среде не принадлежат. Это продуктивно с 
точки зрения социальных новаций – возрастает 
мобильность молодежи, ее готовность осваивать 
новую территориальную профессиональную, 
научно-техническую культурную среду, что является 
первостепенно важным в условиях информационного 

общества, но создает ощутимые дисгармонии 
в воспитании молодежи, в общем процессе ее 
социализации. Способность к новациям развивается 
в ущерб усвоению долговременных социально-
культурных норм и ценностей, а способность 
ориентироваться в техногенной среде – в ущерб 
общекультурной интеграции.

Долгое время тоталитарная педагогика 
рассматривала личность как объект воспитания. 
Человек же в процессе социализации выступает са-
моорганизующимся субъектом, обладающим своими 
мотивами, потребностями, ставящим сам себе цели. 
Отсюда сущностью социализации является развитие, 
обусловленное конкретными социальными условиями, 
а социальное воспитание – целенаправленное, 
систематические создание этих условий.Если 
идентификация личности в рамках формальных групп 
(студенческая группа, производственный коллектив, 
семья) ослабевает, то идентификация с группами 
досуга, напротив, усиливается.

Игровая и инфантильная субкультуры порождают 
альтернативный мировоззренческий универсум. 
Принципы его конструирования –свобода не только 
от профессиональных, но и семейно-бытовых 
обязанностей, а также ослабление институционального 
давления на личность. 

Конкретно-социологическая картина общения 
массовой молодежной аудитории с художественной 
культурой показывает следующие черты этого общения, 
характерные для сегодняшнего дня.

Максимальные по количеству контакты юношества 
с искусством приходятся на долю экранных искусств 
и музыки. К экранным искусствам относят кино и 

телевидение, но здесь необходимо уточнить, что в 
телевидении предпочитают, прежде всего, тоже кино, 
а затем спортивные и эстрадные зрелища. В кино же 
и музыке максимальным спросом (т.е. входя в сферу 
самого широкого потребления) пользуются стили и 
жанры этих искусств, тяготеющие к развлечению: 
комедии, приключенческие фильмы, детективы, 
мелодрамы – на экране; «легкие жанры» - в музыке.

Технические преимущества бытования звукозаписи 
и экранной записи, их пространственно-временная 
и экономическая доступность говорят о том, что в 
социологически обозримом будущем это «лидерство», 
вероятно, сохранится. 

Высшая школа развивает подрастающее поколение 
художественно в первую очередь, с помощью 
достаточного минимального  (по срокам обучения и 
объему программ) образования, касающегося других 
видов искусства.

Поэтому можно считать, что уровень 
художественных потребностей, мера, степень их 
удовлетворения, идейно-нравственный эффект общения 
с искусством (при существующем характере массовой 
художественной подготовки молодежи) складывается 
во многом стихийно. Два вида искусства, лидирующих 
в молодежной аудитории, - кинематограф и «легкая» 
музыка – завоевала свое место в жизни молодой 
публики, опираясь на собственную притягательность 
для юношеского сознания. Более того, формирование 
нашего зрителя и слушателя, начиная с детского 
возраста, проходит даже в атмосфере своеобразного 
противодействия со стороны педагогов и родителей. 
Массовые «киносмотрения», в которых не учитываются 
ни возрастные, ни содержательные критерии (смотрится 

все подряд), массовые увлечения современной 
популярной музыкой не находят поддержки (по 
крайней мере адекватной, способность дать должный 
воспитательный эффект) ни дома, ни в школе.

Подобная стихийность, неуправляемость 
формирования художественного опыта имеет свои 
закономерные последствия. Среди множества со-
циальных функций, органически присущих искусству, 
в массовом молодежном потреблении, к примеру, 
кинематографических зрелищ лидируют функции 
проведения досуга (по социально-психологическому 
наполнению развлекательная), информативно-
коммуникативная и этико-эстетическая, притом 
функции эти -  в массовом же масштабе осуществляются 
скорее внехудожественно, чем на художественном 
уровне восприятия. 

Бытуя на уровне внехудожественного восприятия, 
искусство кино при этом достаточно разнообразно 
используется «своей» молодежной аудитории как 
источник социально-значимой информации о мире, 
как материал и способ общения, как проводник 
элементарных нравственных норм. 

Молодые люди, относящиеся к вышеуказанному 
возрасту, еще до конца не сформулировавшиеся 
личности, хотя малый процент из них уже к этому 
времени обзавелись семьями, уже имеют своих детей, 
поэтому родители и общество не должны «терять их из 
виду», постоянно направляя их, поддерживая словом и 
делом.  

Все эти общественно значимые задачи эстетического 
воспитания молодежи необходимо выполнять 
комплексно.

КОНЦЕПТУАЛЬНАЯ ОСНОВА 
ОРГАНИЗАЦИИ ОБУЧЕНИЯ 

РУССКОМУ ЯЗЫКУ
Новым видением в стратегическом осмыслении 

перспектив высшего образования является разра-
ботанная Министерством образования и науки РК 
Концепция развития образования до 2015 года. Одной 
из главных стратегических задач, отмеченных в данной 
концепции – это через обучение языкам воспитывать 
высококультурную языковую личность. То есть новая 
образовательная парадигма выдвигает на первое место 
не знания, умения и навыки, а личность учащегося, 
её развитие посредством образования. Решение этой 
задачи становится актуальной именно  в  нашей 
многодиаспорной стране и именно сейчас, когда 
Казахстан быстрыми темпами интегрирует в мировое 
сообщество. Гуманистическая тенденция развития 

общества неразрывно связана с идеей «развивающейся 
личности в развивающемся мире», а решение данной  
проблемы напрямую зависит от уровня образования – 
важнейшего компонента человеческой культуры. Если 
говорить о международных требованиях, то следует 
помнить, что  Совет Европы отдельным документом 
выделил, пять базовых компонентов, необходимых 
сегодня любому специалисту, среди которых  
обязательное владение несколькими языками,   (что, в 
свою очередь, предполагает знакомство   к несколькими  
национальными культурами). Быть полиязычным  – 
это веление времени. Через язык учащихся  можно 
приобщить к универсальным, глобальным ценностям, 
формировать умение общаться и взаимодействовать 
с представителями соседних культур и в мировом 
пространстве. Сегодня, как никогда, актуальны слова 
известного казахского поэта, дипломата Олжаса 
Сулейменова: «Чем больше человек языков знает, тем 
более он вхож в мировую цивилизацию и культуру».  

В современной методической науке сформировался 
целый ряд направлений, занимающихся проблемами 
обучения неродному языку в контексте соизучения язы-
ка и культуры. При этом анализ современных концеп-
ций, признающих необходимость взаимосвязанного 
изучения языка и культуры, показывает, что на 
сегодняшний день существуют различные обозначения 
«культурного» компонента в структуре иноязычной 
коммуникативной компетенции.

Одним из активно разрабатываемых в настоящее 
время направлений в области культурологического 
подхода в практике преподавания языков становится 
лингвокультурология (ЛК).   

ЛК  (термин образован от латинского:  lingva – язык, 

cultura – культура, logos – учение) -  новая научная 
дисциплина  интегративного типа. ЛК призвана 
теоретически обосновать современную научную 
парадигму описания функционирования языка во 
взаимодействии с культурой и, тем самым, практически 
усовершенствовать важную область управления 
языковым  процессом, в которой учебный материал 
теснейшим образом соприкасается с культурно-
познавательными задачами обучения неродному языку. 

В ЛК понятие «культура» рассматривается 
применительно к аспектам его взаимодействия с 
языком, который всегда воплощает своеобразие народа, 
национальное видение мира. Приобщаться к богатствам 
культуры, как классической, так и современной, 
учащиеся могут лишь с помощью языка. Человек 
неизбежно формирует определенную «картину мира», 
в том числе культурологическую, под влиянием языка, 
системы его единиц, находящихся в определенных 
отношениях.  Органическая  связь «человек 
(национальная личность) – язык – культура (система 
материальных и духовных ценностей)» является 
основой и моделью лингвокультурологического 
раскрытия содержания каждого из этих составляющих.

Приведем некоторые определения  ЛК российских 
и казахстанских методистов. По мнению, В.Н.  Телия,  
ЛК, возникшая на стыке лингвистики и культурологии 
- новая филологическая дисциплина, которая изучает 
определенным образом сформированную совокупность 
духовных ценностей и опыта языковой личности 
данной национально-культурной общности. ЛК 
исследует «прежде всего, живые коммуникативные 
процессы и связь, используемых в них языковых 
выражений с синхронно действующим менталитетом 

народа»,   и обеспечивает выполнение образовательных, 
воспитательных и интеллектуальных задач обучения.  
[1]  

В.А.Маслова в своем учебном пособии «Введение 
в лингвокультурологию» определяет  ЛК как «отрасль 
лингвистики, возникшую на стыке лингвистики и 
культурологии, исследующую проявление культуры 
народа, которые отразились и закрепились в языке. 
Отрасль, позволяющую установить и объяснить, каким 
образом осуществляется одна из фундаментальных 
функций языка – быть орудием создания, развития, 
хранения и трансляции культуры». [ 2 ]

По мнению В.И.Карасика, ЛК представляет собой 
«комплексную область научного знания о взаимосвязи 
и взаимовлиянии языка и культуры». [3]

Наиболее полное определение ЛК с акцентом на 
её интегративную природу  дано Кажигалиевой Г.А. 
В частности в своей работе «Культурологический 
аспект в работе над художественным текстом» 
сказано: «ЛК – это направление в антропологической 
лингвистике, представляющее собой комплексную, 
интегративную науку, возникшую на стыке лингвистики 
и культурологии, которая изучает факты языка и 
культуры в синхронном их взаимодействии и отражает 
это взаимодействие через систему комбинированных 
межуровневых единиц – лингвокультурем с целью 
выявления национальной картины мира, воплощенной 
в данном национальном языке». [4]

Из приведенных нами определений видно, что 
лингвокультурологическое направление исследований 
соответствует общей тенденции современной 
лингвистики - антропоцентрической,   которая, по 
словам Масловой [2],   предполагает    «переключение 

интересов исследователя с объекта познания на субъект, 
т.е. анализируется человек в языке и язык в человеке».   
ЛК рассматривает человека, язык и культуру как 
неразрывное единство и тем самым   решает  главную 
задачу современной методики  преподавания неродного 
языка - это формирование, воспитание, готовой к 
общению  новой языковой личности, развитой и  
высококультурной. 

Аңдатпа
Мақалада бүгінгі таңда лингвомәдениет саласында 

белсенді зерттеліп келе жатқан адам, тіл және мәдениетті 
тұтас бірлікте деп қарастыратын лингвомәдениет тілін 
оқыту  мәселелері сөз болады. 

Annotation
The article is sanctified to presentation of maintenance 

one of the directions actively developed presently in area of 
culturological approach in practice of teaching of languages 
of лингвокультурологии, examining a man, language and 
culture as indissoluble unity.

Ұлттық ұлағат
Индира БЕКЕНОВА,

Жангелдин орта мектебінің мұғалімі.
Қуанышбек Жәнібек, 

шәкірт.
Қостанай облысы,

Жангелдин ауданы,
Аралбай ауылы.

Ақын шығармаларының 
шырайы

Өлеңмен өрілген өмір
Ол өлең өнерін ерте бастады. Төңірегі толы айыр 

көмей, жез таңдай ақындар ауылы болған, білім 
шаңырағын ерте көтерген, қазақ халқының өнер, білім 
шамын далада тұңғыш маздатқан данышпан Ыбырай 
Алтынсарин ауылында туған оның тым жас кезінен өнер 
бастауы табиғи заңдылық болатын.  Ыбырайдың атасы 
атақты Балғожа биден Алтынсары мен Қошан бірге 
туады. Алтынсарыдан Ыбырай, Қошаннан туған көп 
баланың бірі – Хакімжанның Мариямы. Мұны айтудың 
екі бірдей маңызы бар:  біріншіден бұл тарихты осы 
күні көп адам біле бермейді, екіншіден, Мариям апаның 
азаматтық, шығармашылық өмірбаяны осы жағдаймен 
тікелей байланысты. Байланысты болатыны ол Ыбырай 
Алтынсариннің ақындық, жазушылық өнерінің жалғасы 
болуымен қатар, атасының мұрагері, оның тарихын 
зерттеушілердің бірі, өмір-тұрмыс жолын толықтырушы, 
әдеби ғана емес, заттай, мүліктей мұрасын жинап, көздің 
қарашығындай сақтап, жылдар бойы шашау шығармай 
осы күнгі Қостанай, Арқалық мұражайларына қолынан 
тапсырған адам. 

Енді тікелей өз ақындық жолына келсек – ол оның 
өнерінің өз бойына дарыған өнердің мынау тамаша, 
жаңаша дәурен тұсында білім, ғылымсыз өріс ала 
алмайтынын білген соң, енді сауат ашып алады да, 
сол білімге алаңсыз жол бастайды. Ақтөбе, Алматы 
оқуларын қуалап, әуелі жұмысшы факультетін, одан 
соң қазақ педогогикалық институтында оқиды. Бұл оқу 
орындарында жүріп, өзінің тұңғыш өлеңдерін «Әйел 
теңдігі», осы күнгі «Қазақстан әйелдері» журналында 
және баспасөз жүзінде жариялай бастады. Сол тұңғыш 
шығармалардың ең басты тақырыбы – бостандық алған 
қазақ әйелдерін білімге, еңбекке шақыру болатын. Иә, бұл 
– бүкіл ақындық өмірінің тақырыбы еді. 

Мариям Хакімжанова 30 жылдарда шыққан тұңғыш 
өлең кітаптарында Қазақстандағы алғашқы кеңестік 
құрылыс, ұжымдастыру, өндіріс ошақтары – Түріксіб, 
социалистік бесжылдықтар, оларға қатысқан қазақ 
әйелдерінің еңбегін жырлады. 

Асылы, ақын әлемі – байтақ әлем. Ақын – дүние. 
Дүние – ақын. Оның көкірегі бурыл бұлтты аспан, асқар 
таулы, айнадай жарқыраған өзенді дала, замана көшіндей 
шұбалған көкала жалды толқын, дүрілдеген дауыл, жарқ 
еткен жасын, жауып өткен жаңбыр. Осының бәрі ақын 
көкірегін көпір қылып өтіп жатады. [4;8]

Табиғат Мариям апайға ақындық сергектік, сезгіштік 
нәзік	 жүрек, құйма құлақ, көреген көз, сұлу жанды 
сыйлайды. Мариям апай дүбірсіз көзге шалынбайтын 
нәзік бір дірілдерді ақындық көзбен аңғарып қалады, 
қарлығаштың күйгелек қанатының болар-болмас судырын 
жұрттан бұрын естиді, талма түстің тамылжып түсіп 
жатқан сәулелерінен сыр моншағын тізеді. 

Мариям Хакімжанованың өлеңдерінде сезім мен 
ой қабысады. Жыр интонациясында қазақтың халық 
өлеңдеріне жақындап қалатын әуенділік сарыны жатады. 

Мариям дауысы соғыс кезінде шымыр шықты. Сол 
бір ауыр күндерде «Қақ жеңістің дабылын» деген өлеңі 
қаулаған өртке қанатымен су сепкен қарлығыштай 
шарықтап майдан даласына жетті:

		  Алға, алға!
			   әлі де
		  Берлинге 
                                тура тартыңдар!
	             Арналды жырым бәріңе,
		  Жеңіспен тез қайтыңдар! [5;3]
Соғыстың сол бір сағаттарында ол жауынгерлерге 

аманат артып, Берлинге тура тартуға Отан-ананың атынан 
әмір етті. Ақыры, ақын айтқандай, жауынгерлер жеңіс 
жалауын тікті.  

Мариям Хакімжанова өзінің жан сезімін, көңіл-күйін 
көбінесе туған жерінің табиғаты арқылы жанды картина 
жасап, алдымызға тартады. 

«Бажырақ» деген туған көлінің толқынына ақын 
тебірене құлаш ұрып, жүрек жарды жыр арнайды. 

	 Арқамнан қағып айдыны,
       Сүйеді басып төсіне.
	 Аспанның қарап Ай-Күні,
	 Ой түсірді есіме.
Мариям өлеңдерінде жаратылыс жанданады, ол 

адамша сөйлейді, адамша мұңаяды, адамша шаттанады. 
Сөйтіп Мариям өлеңдері отта ойнап, шар болаттай 

шынығып оқушы қолына жетеді. Бұл ақын өлеңдері – 
«ыстық, суық майдандардан» өтіп барып, жарық көреді 
деген сөз. 

Мариям – тек ақын емес, ол жақсы әңгімеші, шебер 
очеркист, байсалды әдебиет зерттеушісі, белгілі қоғам 
қайраткері. 

Мариям апа кең пейілді, аналық алақаны мол, мейірімі 
аса күшті, қайырымды, парасатты, байсалды, сыпайы, 

қарапайым, кішіпейіл, жаны сұлу, ер жүректі, қадірменді 
ана. [7;19]

Ақынның өлеңдері туралы күрделі ғылыми еңбектер 
жазылуы керек. Ақын – қоғам айнасы. Оның өлеңімен 
бүкіл халықтың қасиеті өлшенеді. Оның жырлары бір 
елдің басынан кешкен дәуірінің сипаты мен суреті болмақ. 

Аналар тақырыбындағы өлең-жырлары
Мариям Хакімжанова – сан қырлы ақын. Оның 

көркемдік әлемі кең де жарық.  Ал, М. Хакімжанованың 
өлеңдерінде қамтылған тақырыптарды мынадай топтарға 
бөлуге болады:

1. Ана тақырыбы. Ақын бұл тақырыпта, «Ана 
қуанышы», «Жас келін», «Анама»,  «Қызыма», «Немерем, 
менің немерем»,  «Үрейлер тосамын», «Ана көңілі 
шалқиды», «Кел , аспанға қарайық», «Дүниенің тұңғыш 
қызы», «Космановт Г.Т. Береговой мен оның анасына», 
«Менің ұлдарым», « Құттықтаймын», «Жыл толды, 
жер қонағы болдың, анам», «Қамқорым, қара орманым, 
қайран анам», «Ана сыры. Дина Нұрпейісоваға арнау», 
«Ана көктемі», «Ана тілегі» сияқты шығармалар жазды.

2. Азаматтық әуенге құрылған өлеңдер және көңіл-күй 
лирикалары. Бұл тақырыпта «Азбай күткен жар алтын», 
«Қуат болған осы сөз», «Болсын сондай ердің жары», 
«Қанатты қыз», «Ұршық», «Таласпа», «Кемешіге», «Әр 
тереңнің түбі бар бойлай білсең», «Теңдік жыры», «Жыр 
сонар», «Шолпанға», «Арайлы таң, армысың», «Маған 
қымбат», «Кім білген», «Керуен басы – Қостанай», 
«Жалын», «Жүріп келем кеудемді ашып ағынға», «Жаздың 
жылы кешінде толықсып ай» секілді өлеңдер туды.

3. Табиғат тақырыбына жазылған өлеңдер. Олар: 
«Жайлау», «Ақ қайың», «Көктем жырлары», «Күз», 
«Арқарағай», «Есімде қыстың ызғары», «Мезгілім», 
«Аспан, аспан, қарай бергің келеді», «Тобыл», «Бажырақ»  
болып келеді.

4. Саяси өлеңдер. Бұл топқа, негізінен, ақынның 
В.И.Ленин туралы, Коммунистік партияның жетекшілік 
рөлін насихаттаған және Ұлы Отан соғысы жылдары 
мен оның тың көтеру науқанын қолдап жазған өлеңдерін 
кіргізуге болады.

5. Арнау өлеңдері: «Жамбылға», «Лермонтовқа», 
«Чкаловқа», «Жәмила Бухиредке», «Еңбек еріне», 
«Күләшқа», «Ақынға», «Қош, бұлбұлым», «Анама», 
«Өнердің өріндесің, Сері аға», «Ақын ініме», «Ақжол ұлы 
елінің», «Өрен туралы өлең».

6. Балаларға арналған өлеңдер.
7. Толғаулар мен дастандар.
Мариям Хакімжанова жан-жақты ашылып, жыр 

гауһарын оңды-солды шашқандай ерекше шабытқа 
бөленіп, ғажап арқаланып кететін тұстары, әсіресе, ана 
тақырыбы екен.

Әдетте, қазақ әдеби сыны оны «Лирик» ақын ретінде 
таниды. Біздің бір аңғарғанымыз, ол – сонымен бірге кең 
тынысты, кемел ойлы, эпик ақын. Әр жылдарда жазылып, 
кейін «Жазушы» баспасынан жарық көрген «Таңдамалы» 
жинағына топтастырылған «Жамалдың өмірі», «Күләш», 
«Зияш Қалауова туралы», «Кәмилә туралы баллада», 
«Миллиард толғауы», «Бақыт кілті туралы толғау», 
«Абайға», «Тобыл» сияқты толғаулары – осының дәлелі. 
Баллада, толғауларына тән қасиет – автор өзінің, ең 
біріншіден, ана екенін ешқашан ұмытпайды, дүниеге ана 
көзімен қарайды. Ал, суреткерлік ерекшелігі, көркемдік 
айшықтарына, баяндау тәсіліне келсек, І.Жансүгіровтен  
көбірек үйренгені, баллада жанрының шебері Қайнекей 
Жармағанбетовпен үзеңгі қағысып қатар жазғанын тану 
қиын емес. 

Дегенмен, адамның өзіндік үнін, өзіне тән дауысын 
танытатын ерекше тақырыптар болады. Соның бірі – ана 
тақырыбы. 

Ақын өлеңдері аналық мейірім, шапағат, жарға, 
балаға деген іңкәр махаббатқа құрылғанын жоғарыда 
айттық. Көптеген ақын әйелдерден  оның өзгешелігі  
де осы тұста байқалады. Ақын, мейлі табиғат, мейлі 
Отан тағдыры, мейлі басқыншы жауға қарсы күрес 
жырлары, мейлі, тіпті, бүгінгі ғылыми-техникалық 
прогресс заманының жетістіктерін жырласын, өмірдің 
қай құбылысына да Ақын-Ана көзімен қарайды, аналық 
сезіммен тебіренеді. Бәлкім, сондықтан болар, Мариям 
Хакімжанованың өлең кітаптарының аттары «Ана 
махаббаты», «Ана қуанышы» болып келеді, тіпті, ол 
жазған шоқтығы биік үлкен эпикалық туынды «Мәншүк» 
поэмасы да – аналық мейірімге суарылған дүние.  Сол 
сияқты Мариям ақын  туралы әр жылда мақалалар жазған 
Ж.Молдағалиев, С.Мәуленов, Ғ.Қайырбековтерден 
бастап, Ф.Оңғарсынова, С.Тұрғынбеков, Х.Есенғараева, 
Ә. Жәмішев, А.Шаяхметов, Ғ. Мүсірепов, Ә. Нұрмаханова, 
Д.Нұрмұхамедов секілді ақын-жазушылардың барлығы 
да мақала аттарын «Ана – жүрек», «Ақын ана толғауы, 
«Ақын ажары – ана сыры», «Ана махаббаты», «Ананың 
ақын жүрегі», «Ақындар анасы» деп ат қояды екен.

Бұдан шығатын қорытынды, М.Хакімжанова – қазақ 
поэзиясында өлеңімен де, өмірімен де нағыз ана тұлғасын 
жасаған ақын. Ана ақын. Ардақты ақын. Поэзиямыздың 
Ә.Тәжібаев, Ә.Сәрсенбаев секілді ақсақалдарынан бастап, 
жаңа талант, жас ақын Г.Салықбаеваға дейін Мариям 
апайды ерекше қадірлеп, өзгеше құрметтейтіні де осыдан 
болуы керек. 

	 - Әлпештеген, аялаған,
	    Ақ сүт берген апатайым,
	    Сәлем жазып бүгін саған 
          Қуанышыңды құттықтаймын.
          Көкірегіңді жастанып ап,
          Талдырушы ем қолыңды мен.

          Деген сөзің «қалқам», «шырақ»
          Кетер емес көңілімнен.  [15;7]
Ақынның осы өлеңіне ән жазылып, ол әнді қазақ 

балаларының бірнеше буыны балалар бақшасында, 
бастауыш мектеп қабырғасында айтып өсті. Қазақ 
балаларының бірнеше буыны осы әнмен тәрбиеленді. 
Сондықтан ақын – ананың: 

- Немерем, менің немерем,
  Сүтке қосып жыр берем,-  деуге толық құқы бар.
  «Балам менің – бауыр етім,
  Бала үшін бар бейнетім.
  Бөбегім деп өлеңдеттім,
  Балбырасын алма бетің.
  Сенің тәтті балғын үнің
  Баурап алды мені бүгін.
  Қызығым сен, қыз бен ұлым,
 Кеудемде өскен егіз гүлім»,- деп жырлайды ана жүрегі.
Бұл – ана-ақынның шығармашылық кредосы. Мариям 

жан-жүрегін тебірентіп шыққан өлең-жырларында құр 
баяндау, құрғақ үгітке бой алдырмайды, керісінше, 
көкейдегі көрікті ойды образды түрде әсем етіп жеткізуге 
тырысады. 

Ақынның бұл ерекшелігі балаларына арнаған 
өлеңдерімен қоса, Ұлы Отан соғысы жылдарында 
жазылған Отан қорғау, жауынгерлерге дем беру, туған 
елді неміс-фашист басқыншыларынан қорғауға арнаған 
жырларында айқын аңғарылады. Әсіресе, оның «Азбай 
күткен жар алтын» атты өлеңі – нағыз қазақ әйелінің 
образын жасаған жыр. Махаббаттың қадірін білу, нәзік 
сезімді аялау, азбаңдар, әзәзіл нәпсінің соңына еріп, 
алыста, арыстанның ауызында арам жаумен арпалысып 
жүрген адал жауынгерлердің көңіліне қаяу түсірмеңдер 
дегенді айтты. Жауынгер үшін ең ауыр соққы мылтықтың 
оғы, зеңбіректің добы емес, ең сұмдық, ең үлкен қауіп – 

өзі жанын шүберекке түйіп, қорғап жүрген аяулысының 
азғындауы, жоққа шығуы еді. 

Ақын шығармаларының шырайы
Жалпы, Мариямның шығармашылығы туралы сөз 

болғанда Ұлы Отан соғысы тақырыбын, оның ішінде 
«Мәншүк» поэмасына тоқталмай кете алмайсыз. 
Ақынның «Мәншүк» поэмасы – поэзияның кең 
айдынына қанат қаққан сапарындағы сәтті туындысы, 
шырайлы шығармасы. Поэма ерліктің гимні секілді. 
Поэмада әрбір сөз, әрбір дыбыс ән болып шалқып, күй 
болып күмбірлейді. Ақын қаһарман қазақ қызына әдеби 
ескерткіш соғу үшін ондаған жылдар бойына ерінбей 
еңбек етті. Мәншүктің соғысқан жерін аралады. Қабіріне 
барып, қаһарман қыздың рухына бас иді. Ақынның өзі 
айтқандай, бұл поэманың әрбір жолдары көз жасымен, 
жүрек қанымен, қара шашқа түскен ақ талдармен, ерліктің 
өшпес атымен жазылған. Өлеңнің қарапайым көркем 
түрі үлкен мазмұнды қаусырып, соғыстың сұрапыл 
панорамасын сыйғызып, құлашты еркін, кең сермеуге 
мүмкіндік берген. Поэма ерліктің ескірмейтінін, Мәншүк 
атағының мәңгілікке кететінін дәлелдейді. Поэзиядағы 
драмалық шытырман шиеленістер, трагедиялық жайлар 
майданның ауыр тынысын, алапат суретін кинолентадай 
көз алдыңнан өткізіп жатқанымен, ақын жүрегінің 
бұлқынысы, лирикалық шегінісі арқылы совет адамының 
алдында тарихи ұлы жеңіс қақпасын ашып тұрғанына 
кәміл сенесің. Ақын ерлік қимылды құштарлана 
жырлайды, адамның патриоттық сезімінің серпінді 
күштерінің сырын ашады. Ақын көркемдік шұғыласының 
қуатымен кейіпкерінің кескін-келбетін, сыр-сипатын, 
мінез-құлқын, ерлік әрекеттерін жарқырата түсіреді.

Кейде шығарманы тақырып көтереді, ал кейде 
тақырыпты шығарма аспанға биіктетіп, шарықтатып 
әкетеді. Әрине, мұның қай-қайсысы да қаламгердің 

талантына байланысты. Тақырып жақсы болғанымен, 
суреткердің таланты тапшы болса, әдебиет те өледі. Кей 
жағдайда елеусіз деген тақырыптың өзінен дарынды 
дүние жасауға болады. Ал енді тақырып та, қаламгер де 
біріне-бірі дөп келіп жатса, нұр үстіне нұр! 

«Мәншүк» поэмасының тақырыбы – өте көкейкесті 
тақырып. Әдебиетте  бұл көп ізденіс, қыруар мехнат, 
қисапсыз еңбектің нәтижесі еді. Ақын үлкен тақырыпқа 
барар жолда ұзақ дайындалады. Тіпті, біздің бір 
аңғарғанымыз, Ұлы Отан соғысы тақырыбына жазылған 
ірілі-ұсақты өлеңдерінің көбі – үлкен поэмаға дайындық 
үшін жасалған қадамдар екен. Соғыс жылдарында «Батыр 
қыз» атты өлең жазып, онда былайша толғанады:

	 - Көк темір асынғаны тал бойына
	 Жүктеді ауыр міндет ер мойнына.
	 От шашып екі көзі жарқылдайды,
	 Жұлдыздай сүңгіп шыққан бұлт қойнына.
	 Ақиық мұзбалағы Алатаудың
	 Қамалын қалтыратқан қалың жаудың.
	 Атыңды Әлия деп әнге қосып, 
       Сайрайды бұлбұлы да бақша-баудың  [17;10]
	 Не деген кең құлашты эпикалық тыныс! 
Ақын М. Хакімжанова Совет Одағының Батыры  

Мәншүк Мәметова туралы поэма жазып және кітап етіп 
бастырады. Сонымен қатар, әдеби сын бұл поэманың 
бойындағы қайсыбір кемшіліктерді де көрсетті. Міне, 
сол сындардан қорытынды шығара отырып, ақын өз 
шығармасын біраз толықтырды, өңдеді, жетілдірді. 
Осының нәтижесінде «Мәншүк» автордың да, 
поэзиямыздың да жетістігі саналатындай деңгейге 
көтерілді.

- Ер Мәншүк, есіл Мәншүк, батыр қыз деп,
Солдаттар келуші еді әдейі іздеп.
Ару қыз бас бұрмады ешбіріне,

Сыпайы сыйлап қана сіз деп, біз деп.
Себебі көкейінде жалғыз арман,
Туған жер, Отан – Ана жауда қалған.
Фашистен азат ету ел мен жерді,
Жүректе ізгі сезім гүлін жарған.
Ер Мәншүк – пулеметші нағыз мерген,
Фашистке қарсы ұмтылып, төтеп берген.
«Жарайсың, қызым!» деген  хаттар жетті
Алматы, алыс-жақын туған елден.
Поэманың алғашқы нұсқасындағы осындай жолдар 

кейінгі  нұсқасында мүлде өзгеріп кеткен. 
- Ер Мәншүк, айналайын, асыл гүлім,
Жүр әлі оққа байлап басын бүгін.
Қазақтан осындай-ақ ер тусыншы,
Қаптаған қалың жауды қашырды кім?!
Арманы туған елдің азаттығы,
 Даланың қайсар гүлі, ғажап гүлі.
Бәрінен қымбат маған ерлігі оның,
Бәрінен қымбат маған қазақтығы.
Пулемет «максимасы» - серігі еді
Үйретті қайсарлыққа өмір оны
Мәншүк қыз ертегіден шыға келген
Қыз Құртқа, Ақжүніс боп көрінеді. [18;6]
Көріп отырмыз, поэма тұтас қайта жазылған деуге 

болады. Алғашқы нұсқадағы үш шумақтың тек әдепкі 
сөздері ғана  өзгермей қалған, ал қалған компоненттердің 
баршасы жаңа мазмұнға ие болып, өзгеше өрнек тапқан. 
Бірінші нұсқадағы қарабайыр баяндаудың орынына, 
жібектей есілген әдемі шумақтар бой түзеп, тас бұлақтың 
суындай сыңғырлаған үйлесім көрініс берген. Ұйқас 
шеберлігі де көзге көрініп тұр, әсіресе, біз үшін, бүгінгі 
оқушы үшін, «Бәрінен қымбат маған – қазақтығы» деген 
жолдарының жөні бөлек. Ақынның «Мәншүк» поэмасы – 

қазақ поэзиясында көп жасайтын ұзақ өмірлі поэмалар-
дың бірі.

Мариям апай соғыстан кейін де тамаша жырлар жазып, 
қазақ өлеңінің өркендеуіне елеулі үлес қосты. 

Жарық дүниеде Жер-Ана тақылеттес күй кешетіндер 
де аз емес. Оның көкірегінде жақсылықтың жұпар иісі 
қаншалықты бұрқырап жатса, оған қоса өмір азабы 
да соншалықты болатынына көзіміз жетіп жүр. Бірақ 
бұл тұста да еңбекпен тумысынан тек жақсылықтың, 
адамгершіліктің самалды лебі паш ететін жолдар ғана 
араша түсе алатындығы айқын. Бұған бірден-бір дәлеліміз, 
кеше ғана өзінің тоқсанына жете алмай дүниеден көшкен 
ақын апа – Мариям Хакімжанқызы еді. Мұндай жандар 
тек іргелі елдердің берік тұғыры іспеттес. Мариям 
«Жазушы» баспасында аға редактор болып жұмыс 
істеген. Оның бүкіл жүріс-тұрысынан, сөйлеген сөзінен 
бір ерекше үлкен жүректі ана лебі есіп тұрады. Және 
сол кісінің бойында қарапайым ғана бір байсалдылық 
пен парасаттылық, қазақи ананың жұп-жұмсақ болмысы 
көңіліңді тойдырып, жүрегіңді жібітіп, жігеріңді тасытып, 
жаныңды тербетіп, өзіңді нағыз дарқан бақытты елдің 
ұрпағы екендігіңді сезіндіріп, кейбір көңілсіз жайлардан 
табан астында сергітіп, серпілтіп жіберетін. Сөйтсек, 
бұл кісі өмірдің тасқындап келген ащысы мен азын-аулақ 
қуанышының келіп жататынын бастан өткерген екен. Ол 
үстеме келген халық трагедиялары: революция қырғыны, 
1916-1921, 1931-1933 жылдардағы екі бірдей аштық, 1937-
1938 жылғы зорлық-зомбылық, 1941-1945 жылдардағы 
соғыс, одан 50 жылдардағы халық қаймағының қалған-
құтқандарын қуғын-сүргінге ұшырату – осының бәрін 
басынан өткеріпті. 

Ақын ана жырларының шуағы үнемі жүректерді 
нұрландырып, күн қызуындай төңірегін қашанда 
құлпыртып жатады. 

Қорытынды
М.Хакімжанова – уақытпен жарысып келе жатқан 

ақын. Мариям апайдың ұзақ жыл бойы кеңес әдебиетіне 
сіңірген адал еңбегіне сол кездегі  партиямыз бен 
өкіметіміз жоғары бағалап, «Еңбек Қызыл Ту» орденімен, 
екі мәрте «Құрмет белгісі» ордендерімен және көптеген 
медальдармен марапаттады.

Иә, апамыз бүгінде өмірде жоқ. Бірақ оның шығар-
малары бүгін мен болашақтың асыл мұраттарына мәңгі 
қызмет ете береді. Бұл аз-кем толғанысымызды жазушы 
Мағира Қожахметованың ақын апамыздың қабірінің 
басында қабырғасы қайыса айтқан сөзімен аяқтаған жөн 
секілді: «жиырмасыншы ғасыр көшіп барады өзіңізбен, 
жан апа! Сол ғасырдың қасиеті, қасіреті, қуанышы, 
өкініші өзіңіз едіңіз». [20;16]

Асқарға өрлеп бара жатқан әдебиетіміздің Бибі 
Фатимасындай ірі тұлға еді ол.

Сөз соңын дүлдүл шайыр Мариям Хакімжанова 
сияқты өзімнің анаға арналған жыр шумақтарыммен 
қорытындылағанды орынды санадым.

Бала үшін қиналатын, жүгіретін,
Қадірі уақыт өте білінетін.
Шіркін-ай, барлық адам түсінсе ғой
Ананың айтып бітпес құдіретін.
	 Ойламас бұл айтқанды бұрыс деп ел,
	 Жөн теңеу тапсам егер дұрыс көрер.
       Ақылы – аналардың алтын шуақ,
       Шуағын төккен жанға ырыс келер.
Жан досың, ана – сенің сырласың да,
Ақылың, қорғаушың боп жүр қасыңда.
Ананың ақ жүрегі, пәк пейілі –
Аппақ қар секілденген шың басында.

       Аналар – әркез асқақ, биік, ұлы,
       Баланың бар байлығы, сыйы, пірі.
       Тасты да жібітетін құдіретті
       Ананың махаббаты, мейірімі.
Керемет аналардың ұлылығы,
Біздерге парыз болар білу мұны.
Ананың бейнесіне жете ме екен
Даланың, табиғаттың сұлулығы.
        Аналар әрбір жанның керегі ғой,
        Анаға барлық адам сенеді ғой.
        Осынау құдіретті мойындамай,
        Біреулер опық жеумен келеді ғой.
Өмірде әттең-әттең жамандар мың,
Сондықтан көп нәрсеге алаңдармын.
Ананың ақ атына кір келтірген
Кетірген берекесін адамдардың.
       Ұшырап ата-ананың наласына,
       Берілген көп пенденің бағасы да.
       Қадірін білсе екен ата-ананың,
       Айтарым адамзаттың баласына.
Сөз емес бұл дегенің айтылмақ құр,
Жақсыға тек жақсы атты сай қылмақ кіл.
Ана тіл, Отан – Ана, Жер – Ана деп
Ананың кім екенін айқындап тұр.
       Мәңгілік ана есімі жүрегімде,
       Ақылшым, мақтанышым, тірегім де.
       Аналар аман болса, бәрі де – аман,
       Осы ғой ақиқатым, тілегім де!



90 91

Еркін МОЛЖІГІТОВ,
«Саяқ» кентінің жалпы білім беретін  

№6 орта мектебінің мұғалімі.
Қарағанды облысы,

                                                             Балқаш қаласы.

«Алтын сақа»                               
ойын-сайысы

(«Алпамыс батыр» жыры бойынша, 5-сынып)

Мақсаты: «Ақсұңқар туар жел үшін, Ер жігіт туар ел 
үшін» дегендей, батырлар жыры халықтың қалаулы ұлы 
мен аяулы аруларының өнегелі істерін жас буын – келешек 
ұрпаққа үлгі етеді. Ерлікті елдің қасиеті санап, ездік 
өмірден ерлік өлім артық дегенді ту ғып жоғары көтереді. 
Жас буынды елдік, ерлік идеясына бөлеп, бүгін біз «Алтын 
сақа» ойын-сайысы арқылы «Алпамыс батыр» жырын 
оқып, біліп, мойымайтын, сан бөгетті жеңіп шығарлық 
қабілеті мол, өз елін, өз жерін шексіз сүйетін азаматтарды 
тәрбиелеуді мақсат етіп, сайысымызға шақырамыз. Сайыс 
4 кезеңнен тұрады.

1. «Табалдырық»;     2. «Әудем жер»;
3. «Қозыкөш»;           4. «Беласқан».
Сайыстың көрнекілігі: киіз үй жарақтары,батырлар 

жырына байланысты материалдар, мақал-мәтелдер, нақыл 
сөздер. Төрт арба, асықтар, төрт түрлі конверт.

Жүргізуші: - Алғашқы кезең – «Табалдырықта» біз 
ойыншыларымызды таңдап аламыз.

«Алпамыс батыр» жырын оқығандарыңызды тексеріп 
көрелік.

«Табалдырық».

1-сұрақ. Жыршы осы жырдағы оқиғаны қай елде 
болған деп баяндайды?

Жауап:  Баяғы өткен заманда,
               Дін мұсылман аманда,
               Жиделі Байсын жерінде,
               Қоңырат деген елінде
               Байбөрі деген бай бопты...
2-сұрақ. Байбөрі мен Аналық Ұлтаннан көп қорлық 

көреді. Балалары жоқ Аналық Байбөріге зарланып не 
айтады?

Жауап: Екеуміз де баралық,
              Әуре қылса керемет
              Болар ма екен жаңалық?
              Бермесе құдай шара не?
              Далада өліп қалалық...
3-сұрақ.Байбөрі мен Сарыбай құда болады. Міне, содан 

осы уақытқа дейін қандай дәстүр қалған екен?
Жауап: Құйрық жеп, бетке ұн жағу солардан қалды.
              Ірге басып, қалыңдық ойнау солардан қалды.
4-сұрақ. Сарыбай қандай ойдан кейін Шекті елімен 

түгел көшіп кетті? Ұстаған  сертін бұзды?
Жауап: Менің күйеу балам Алпамыс жалғыз 

болды,егер жазатайым өліп кетсе, қызымҰлтан құлға қор 
болар, қызымды бермей, көшіп кетейін...

Дұрыс жауап берген 4 оқушы таңдап алынады.
«Әудем жер».
Асық иіріліп, ойыншылардың кезегі анықталады.
1-сұрақ. Байбөрі мен Сарыбай нені армандаушы еді?
Жауап: Біреуімізден ұл, біреуімізден қыз туса, екеуміз 

құда болсақ, қыз бен баланы кемеліне келтіріп, екеуін 
қосып, бұл дүниеден өтсек, арманымыз қалмас еді-ау...

2-сұрақ. 10 жасар Алпамыс ойнайтын бала таппай 
өрмек тоқып отырған кемпірден неге қатты сөздер естіді?

3-сұрақ. Күлтайдың тезекші қара күңінен туған ұлды 
не істеді?

Жауап: Балаға таңсық болып жүрген байғұс, үйіне 
алып келіп қылды тойды, тумаса да туғандай қылайын 
деп, Ұлтан деп ол баланың атын қойды.

4-сұрақ. Аналық пен Байбөріге түсінде аян берген 
адам қалай суреттеледі?

Жауап:Ақ сәлдесі басында,
            Сырлы аса қолында,
            Өзі ақтың жолында
             Бір диуана келді де,
            Асамен түртіп оятты.
«Қозыкөш».
1-сұрақ. Тайшық хан мен мыстан кемпірдің уәде 

жасасуы.
Жауап: Патша,сіз патша болсаңыз,дұшпанға жалғыз 

қызыңыз Қаракөзайымды беремін дегеніңіз қалай?
- Самайынан ірің аққан, мұрнынан боқ аққан менің таз 

балам бар, соған қызыңды берсең, дұшпаныңды байлап 
аяғыңның астына салып беремін,- деді.

2-сұрақ. Алпамысты байлап зынданға тастады, 
Байшұбарды ешкім ұстай алмай, міне алмаған соң Тайшық 
хан не істеді?

Жауап: Әр жерден ұстап алдырды,
             Енділігі жеті кез
            Темір үйді салдырды,
            Темір үйге тастады
            Шұбар атты кіргізіп...
3-сұрақ. «Кейқуаттың серкелері таусылды,
Алпамысқа келіп, ей, Алпамыс, енді не істеймін?»             

деді сонда.
Жауап: Алпамыс: - Мына серкелердің сүйегінен 

сырнай істей қалдым, соны қыздардың жолына тарт,сені 
ұстап алып кім жасады деп сұрақ қояды. Айтып қойма. 
Ханның қызы Қаракөзге сездір» дейді.

4-сұрақ. Жырау эпостағы мыстан кемпірді тыңдаушы 
әбден жиіркенетіндей суреттейді. Мыстан қалай 
суреттелген?

Жауап: Сол кезде жасы 300-ге жеткен, ыстық ішкен, 
сұйық тышқан, көрінгенмен ұрысқан, қабағы қатып 
тырысқан, дамбалы бұтына жабысқан, өзін туғаннан 
құдай атқан, бір кез ширек бойы бар, адам таппас ойы 
бар, тізесіне шекпен жетпеген, басы мүйіз, көйлегі киіз 
бір мыстан келді.

«Беласар».
1-сұрақ. Қаракөзайым диуана болып киініп, Тайшық 

ханға келгенде, 
Патша: - Жынды диуана,сен Алпамыстың өзімісің?- 

дейді. Диуана сонда өзін не деп таныстырады?
Жауап: 
Диуана айтты: - Мен ілгеріде Жиделі Байсын деген 

жерге, Қоңырат деген елге барған едім. Сонда Байшұбар 
құнан еді, ит тиіп ауырған едім,- дейді.

2-сұрақ.Тайшықты жеңіп, талқандап, оның орынына 
Кейқуатты хан қылады. Сол түні Алпамыс түс көреді. 
Көрген түсі қандай еді?

Жауап: Сол күні жатып ұйқыдан
              Алпамыс батыр түс көрді,
              Түсінде жаман іс көрді.
              Төсегінің үстінде
              Бір күшіген құс көрді.
Қорытынды.
- Сонымен, құрметті оқушылар, ұстаздар!
Сіздерді алдағы келе жатқан Тәуелсіздік күні 

мерекесімен құттықтай отырып, бәріміз осындай 
батырлық дастан-жырларды оқып, олардың ерлік, қасиет, 
аманаттарын қастерлей білейік демекшімін.

Біздің «Алпамыс батыр» жырына арналған «Алтын 
сақа» сайысымыз осымен аяқталды.

Гүлнәр СМАҒҰЛОВА,
Рудный индустриалдық 

институтының аға оқытушысы.                      

РУХАНИ ҚҰНДЫЛЫҚТАРДЫ  
САҚТАУ ЖОЛДАРЫ

«Ағаш тамырымен мықты,адам ұрпағымен мықты» 
демекші, әр әулет өз ұрпағынның бойына әлемдегі ең 
асыл қасиеттерді: рухани байлық-ұлттық құндылықтарды 
игеруге көп жыл бойы тер төгіп тәрбиелейді.	
«Адамның бір қызығы – бала»,- деп бекер айтпаса керек, әр 
әулет өмірге әкелген ұрпағымен бақытты, шыр етіп дүниеге 
келгеннен мәпелеп, өсіріп, елінің ержүрек азаматы ету кез 
келген ата-ананың парызы болып саналады. Сондықтан 
әулеттегі тәрбиеде үлкенді сыйлау, кішіге қамқор болу, 
өз туған жерін сүюді, Отанын қорғауды, ата-анасын 
құрметтеуді – ұлттық құндылықтарды ұмыт қалдырмауды 
бойына сіңіруге көп мән береміз. Рухани байлық, ең 
алдымен, әр халықтың ұлттық әдет-салты, мәдениеті, 
өнері және ол шыққан түп тамырында жататыны белгілі. 
Сол ұлттық құндылықтарды бүкіл адамзаттың өз ұрпағын 
тәрбиелеудегі, білім берудегі озық ұстанымдармен 
байланыстыра отырып, әр баланың қабілетін, талантын 
ашып, өзіне-өзінің сенімін нығайтып, өзіне жол ашуына 
түрткі болуымыз қажет. Еліміздің болашағы – ұрпақ 
тәрбиесінде. Еліміз егемендік алып, өз алдына отау тігіп, 
өзінің ішкі-сыртқы саясатын өзі шешетін болды.

Бүгінде баршаның міндеті – әдет-ғұрпымызды, салт-
дәстүрімізді жандандырып, ұлттық сана-сезімі жоғары, 
тәрбиелі ұрпақты өсіру. Қазақ ағартушысы М.Жұмабаев 
«…Әрбір ұлттың баласы өз ұлтының арасында өз ұлты 
үшін қызмет қылатын болғандықтан, тәрбиеші баланы 
сол ұлт тәрбиесімен тәрбие қылуға міндетті» деген. Жас 

ұрпаққа саналы тәрбие және сапалы білім беру деңгейі, ең 
алдымен, оқытушының даярлығына, оның іс-тәжірибесінің 
қалыптасып шыңдалуына байланысты.

Оқытушы жеке тұлғаны қалыптастырушы, маңызды 
тәлім-тәрбие өнегесінің бастаушысы, жарқын үлгісі, 
қиялын самғатып, арманын көкке ұсындырушы – басты 
тұлға.Бүгінгі жас өркеннің ертеңгі әлеуметтік-саяси қоғам 
мүшесі ретінде қалыптасуында тәлім-тәрбиенің маңызы 
зор екендігі белгілі. Ендеше, қоғамдағы қол жеткен 
тәрбиелік жақсы дәстүр атаулыны пайдаланып, биік 
адамгершілік қасиеттерге баулу, тәрбиелеу –оқытушының 
басты міндеті. Оқытушы  жан-жақты жетілген білімді, 
әдістемелік шығармашылық шеберлік иесі, халықтық 
дәстүр, әдет-ғұрып пен салт-сана ерекшеліктерін, 
әлеуметтік қарым-қатынастар түрлерін кәсіби түрде 
меңгеруі тиіс. Әсіресе, осы кәсіби білік дағдыларын 
шыңдауы оның ұстаздық тәжірибе жинақтауының ең 
басты алғы шарты болып табылады. Келешекте біздің 
еліміз басқа тәуелсіз елдермен терезесі тең болып өмір 
сүруі үшін қазақ балаларын ешкімнен кем қылмай,мектеп 
қабырғасынан-ақ жан-жақты білімді, тәрбиелі етіп 
шығару үшін сынып жетекшісі ұлттық құндылықтарды 
басшылыққа ала отырып, тәрбие жұмысын жүргізгені 
абзал.

«Әке көрген оқ жонар, шеше көрген тон пішер» 
тағылымын бас құжат ретінде ұстау қажет. Имандылық, 
адамдық парасат, даналық – осылар ұлт мектебінің 
негізінде болуы қажет. Әрине, ұлттық шеңберде тоқталып 
қалмай, әлемдік педагогиканың асыл қазыналары да 
мектептің қайнар көзі болуы шарт. Болашақтың мектебі 
оқушының көзқарасымен қалыптасып, оның құқымен 
тығыз байланысты болуы керек. Сонымен қатар ол мектеп 
бірнеше сатылы және әр бағыттағы әр салалы болғаны 
жөн. Оқушы өз білім дәрежесіне сай, жүрек қалауымен 
мектебіндегі пәнге, мұғалімге, сүйген мамандығына баруға 

тиісті. Оқи жүріп, қолы босында еңбек ету үшін болашақ 
тұрмыс, өмір сүру жағдайларын ойластыруы керек.

Тәрбие мәселесін сөз еткенде ұлттық тәрбиеге, оның 
ішінде қазақ халқының ежелгі салт-дәстүріне, елді, 
жерді қорғау мәселесіне ерекше көңіл бөлуге тура келеді. 
Бүгінде «Американдық патриотизм» дегенге еліктеп, 
«Қазақстандық патриотизм», «Үш тұғырлы тіл» дегендерді 
ойлап тауып, еліміздің елдігіне нұқсан келтіретін жалған 
ұранды марапаттау етек алды.

Әсіресе, «Этнопедагогика» пәні бойынша жоғары оқу 
орынында ұлттық құндылықтарды сақтап, жаһандану 
жағдайында қолдану үрдіске еніп барады. Біздің Рудный 
индустриалдық институтында жыл сайын өткізілетін 
«Наурыз» мейрамын тойлау кезінде ұмыт қалған әдет-
ғұрып, салт-дәстүрлерді сақтап қалу жолдарында көптеген 
іс-шаралар өткізілуде. Атап айтсақ, «Азан шақырып ат 
қою», «Тұсау кесу»,«Құйрық-бауыр», «Сырға салу» сияқты 
ата-бабамыздан келе жатқан дәстүрлерді жаңғыртып, 
жаһандану кезінде жаңаша көзқараспен өмір заңына енгізу 
көзделіп отыр. Өскелең жас ұрпаққа заманауи талапқа сай 
білім алумен қатар, ұлттық құндылықтарды қатар үйреніп, 
келешек ұрпаққа жеткізу міндеттеледі. Мәдени мұраларды  
сол күйінде жеткізу арқылы жас ұрпаққа рухани 
құндылықтарды сіңіру жолында, әр дәрістік, практикалық 
сабақтарда тәрбиелік мәні зор тарихи тұлғаларды, тарихи 
ескерткіштерді, тарихи кезеңдерді оқыта отырып, жаңа 
қазақстандық патриоттық қасиеттерді қалыптастыру 
негізгі міндет болып табылады.

Қорыта айтқанда, қай кезде де, қашан да адам өз бойында 
адамгершілік қасиеттермен бірге, ұлттық құндылық-
рухани байлықты жоғары бағаласа, ұлттық сана-сезімді 
жоғалтпаса, мәдени мұраларды жадында тұтса – онда 
болашақтан үлкен үміт күтуге болады. Ендеше, ұлттың 
қамын көпшілік болып жұмыла қолдайық!

Жанар АЛТАЕВА,
                          «Байқоныс» жалпы білім беретін мектептің

  қазақ тілі мен әдебиеті пәнінің мұғалімі.
Павлодар облысы,

                   Качир ауданы.

қазақ ертегілерінің 
құндылығы

Өзгенің «өрмекші адамы» мен «тасбақа батырларын», 
«Машасы мен медведін» пір тұтып өсіп келе жатқан қара 
көз құлыншақтарымыз қазақтың қаһармандарымен қауышар 
күн болар ма екен деп жүр едік. Қалауымыз табылып, «қар 
жанатын» секілді. Қазақ аңыздарының белді кейіпкері, күлкі 
менен тапқырлықтың түп атасы Алдар көсе жайлы бір емес, 
екі, тіпті, он да емес, отыз сериялы алғашқы қазақ мультфильмі 
дүниеге келді. Және де, бұл – жалғыз жаңалық емес! «Тағы 
айтарым тағы бар» дегендей, осы игі істің ұйытқысы – 
Алматы қалалық тілдерді дамыту басқармасы мұнымен 
қатар әрқайсысы 16 сағаттық «Асыл сөз», «Шәкірттерге 
шашу» атты қазақ әдебиетінің үздік үлгілерінен құралған 
аудио кітаптар да шығарды. Менің айтайын дегенім,  осымен 
тоқтап қалмай,біздің халық ауыз әдебиеті үлгілерінен алып, 
сол ертегілерді балаларға неге  көрсетпеске?! Өзіміздің де  
пір тұтарлық батырларымыз, аңыз-ертегілеріміз жетерлік. 
Қазақ фольклоры біздің заманымызда өткен қоғамдардағыдай 
дамудың қайнар көзінде, өсіп-өркендеудің ең биік 
сатысында тұрмағанымен, қазір де ұлан-ғайыр әлеуметтік 
жүк арқалауда. Ұлттың рухани болмысын, мінез-сипатын, 
тұрмыс-тіршілік тынысын әлі сол фольклор арқылы 
айна қатесіз танимыз. Еліміздің тәрбиелік, эстетикалық, 
адамгершілік мұраттарының айқын айғағы, рухани өлшемі 
де сол фольклордан бастау алады.

“Ер Тарғын”, “Қыз Жібек”, “Алпамыс”, “Бозжігіт”, 
“Мұңлық-Зарлық”, “Шәкір-Шәкірат”, т.б. жыр-дастандар 
дүркін-дүркін қайта басылып шықты. Осы тұрғыдан алғанда, 
ауыз әдебиетінің халықтық сипаты, ең алдымен, оның «халық 
психологиясын», «халықтың арман-мүддесін, тілегін» қалай 
суреттеп көрсеткендігіне байланысты деп түсінуіміз керек. 
Көптеген фольклорист ғалымдар ел ауызынан ерінбей жазып 
алған алтын мұрамызды сақтап қалуымыз керек. Балалар 
білмейтін қаншама жыр-дастандар, ертегілер бар?!

Мәшһүр Жүсіптің ауыз әдебиеті үлгілерін жинаушылық 
еңбегін қарастыруда, алдымен, оның сол туындыларды 
қаншалық көлемде әзірлегенін анықтау керектілігі аян. Сөз 
жоқ, Мәшһүр Жүсіп жинаған ауыз әдебиеті үлгілерінің көбі 
әлі баспа бетінде жарияланбауы аталған міндетті шешуді 
біршама киындатса да, өзіміз тапқан және жариялаған 
үлгілерге, сондай-ақ ҚР ҰҒА қолжазба қорында, т.б. сақталған 
материалдарға сүйене отырып, алғашқы мағлұматты, 
әрине, кейін де толықтырып, тиянақтай түсуді қажет ететін 
мәліметті жинақтап айтуға болады. Мәселен, Мәшһүр Жүсіп 
жазбаларында тұрмыс - салт жырларының отыз шақты түрі, 
аңыз-әңгімелердің екі жүздей үлгісі, ертегінің шамамен 
он шақты, жырдың төрт үлгісі, қисса-дастанның он бірі, 
жаңылтпаштың екі-үш беттік көлемі, жұмбақтың қарасөзі 
мен өлең түріндегі елу шақты үлгісі, мақал-мәтелдердің екі 
жарым мың жылдық мөлшері, ақындар айтысының жиырма 
бес нұсқасы, отыз шақты ақын-жыраулардың өлеңдері, 
дастандары, т.б. орын алған. Еңбекші халықтың ауыз 
әдебиетіне айырықша көңіл бөлген, ол жөнінде ғылымдық 
мәні зор пікірлер айтып,  еңбектер жазған адам – Алексей 
Максимович Горький болды.

Қорыта келе айтарым, қазақ ауыз әдебиеті үлгілерін 
жинаушылар ұсынған үлгілерді мультфильм ретінде  
балаларға ұсынса деген ой келеді. Балаларымызды өзіміздің 
ұлттық ертегілермен тәрбиелесек, нұр үстіне нұр болар еді.

Педагогикалық әдістеме: озық тәжірибе

Жанат БАЙҚОЖАЕВА,
Алматы қаласындағы С.А.Ходжиков атындағы 

№39 лицейдің мұғалімі.

“Жаз” өлеңіндегі тіршілік
Сабақ мақсаты: “Жаз” өлеңінің тақырыбы мен идея-

сын ашу. Міндеттері: а) өзге ақындардың «Жаз» өлеңімен 
салыстыра суреттеу, бір-бірінен негізгі ерекшеліктерін 
айқындап түсіндіру; ә) оқушылардың сөйлеу мәдениетін, 
сөздік қорын дамыту, даралап деңгейлеп оқытуда өз 
бетімен жұмыс істеуге, шығармашылыққа дағдыландыру; 
б) туған жердің табиғатын сүюге, оны аялауға баулу.

Түрі: жаңа материалды түсіндіру, білік пен дағдыны 
қалыптастыру, шығармашылыққа бейімдеу. Әдісі: 
сұрақ-жауап, әңгімелеу, талдау, баяндау. Көрнекілігі: 
компьютер, интерактивті тақта, өлең жолдары, тірек-
схемалар, Ы.Алтынсарин портреті, өлеңдері, слайдтар.

Сабақтың барысы.
I. Ұйымдастыру кезеңі. Оқушыларды сабаққа 

жұмылдыру. Поэзия минуты (өлең оқу).
II. Өткен сабақты пысықтау:
- Ш.Уәлиханов кім?
- Шоқанның қандай еңбектерін білеміз?
- Шоқан қазақ халық поэзиясын неше түрге бөлді?
III. Жаңа сабақты түсіндіру.
Интерактивті тақтаны пайдалана отырып, 

хронологиялық кестеден Ы.Алтынсариннің өмірі мен 
шығармашылығын әңгімелеу.

Өлеңдері Әңгімелері Аудармалары
“Кел, балалар, 
оқылық!”, “Өнер-
білім бар жұрттар”, 
“Өсиет өлеңдер”, т.б.

“Әке мен бала”, 
“Бақша ағаштары”, 
“Қыпшақ Сейітқұл”, 
т.б.

“Жаман жолдас”, 
“Алтын ханым”, 
“Үш ұры”, “Әдеп”, 
т.б.



100 101

Оқушылардан ақын өлеңдерін жатқа сұрау.
«Жаз» өлеңін мәнерлеп оқыту.
Өлеңге талдау жасау:
1. Өлең мазмұны,идеясы айтылады;
2. Лириканың түріне қарай (табиғат лирикасы);
3. Өлеңнің тілі (синоним,антоним сөздерді табу);
Синоним – аспан,  көк жүзі; жаңбыр, нөсер.
Антоним – Күн-түн.
4.Өлеңнен троп пен фигураның түрлерін табу. 
Алмастыру (Метонимия) – өзара шектес заттар мен 

себептес құбылыстардың,  өзара байланысты ұғымдар 
мен шартты сөздердің бірінің орынына бірін қолдану .

Аспаннан рақымменен күн төнгенде,
Қуанып қыбырлайды жердің жүзі.
Орын ауыстыру (инверсия) – поэтикалық сөйлемдерде 

сөйлем ішіндегі сөздерді жай кездегі реттерінен өзгертіп, 
сөйлем мүшелерінің орындарын ауыстырып қолдану. 
Мысалы:

Сәуірде1  көтерілер рахмет2 туы,
Көрінер3 көк жүзінде1 қаз бен2 қуы.
IV. Деңгейлік тапсырмалар.
I деңгей. Өлеңді құрылысына талдау: 1) алты тармақты  

шумақ; 2) үш бунақты тармақ; 3) он-он бір буынды өлең; 
4) шалыс ұйқас.

II деңгей. Ақынның поэтикалық тіліне талдау жаса.

Эпитет Теңеу Дыбыс қайталау 
(аллитерация)

Көкорай 
шалғын, 
хош иісті 
желдер

Шөл тартқан айуандарша 
құмарланып, Ұйқыдан 
көзін ашқан жас балаша.

Жетпеген үлкендікке жас 
балалар
Жүгірер ойдан-қырға 
жұмарланып...

III деңгей. Шығармашылық деңгей.
«Табиғат – тал бесігім».
«Жадырап жаз келді»  тақырыбына ойтолғау жазу.
V. Сабақты бекіту.

                              халқын сүйетін
               білімді                                     талапты

	

           өнерлі                                           еңбекқор
                                      ақылды

VI. Үйге тапсырма: «Жаз» өлеңін жаттау, Абайдың 
«Жазғытұры» өлеңімен салыстыру.

 

Ыбырай өнегесімен 
өскен ұрпақ қандай 

болмақ? 

Мирамгүл ҚУАНЖАНОВА,
Қ.Жұбанов атындағы

 орта мектебінің мұғалімі.
Ақтөбе облысы,

Мұғалжар ауданы.

Олжастың «Қыз қууының» 
қыр-сыры

Мақсаты: Халық жазушысы Олжас Сүлейменов 
туралы оқушылардың таным, білім көкжиегін кеңейту. 
Өлеңнің мазмұнын ұғындыру.

Міндеттері:
Білімдік Тәрбиелік Дамытушылық

«Қыз қуу» өнерінің 
өткені мен бүгінгісін 
салыстырып, бір-бірінен 
ерекше өзгешеліктері 
бар жағына көз жеткізу, 
мәнін түсіндіру.

Оқушыларды  
ұлттық салт-
дәстүрге, оған 
құрметпен 
қарауға 
тәрбиелеу.

Өлеңдегі негізгі ойды
түсіне білуге, ой қоры-
туға, танымдық қабіле-
тін дамыту, мәнерлеп 
оқу, пікір айтуға 
машықтандыру.

Түрі: іскерлік пен дағдыны жетілдіру, білімді жүйелеу. 
Әдісі: әңгімелеу, сатылай талдау, сұрақ-жауап, топпен 
жұмыс, жинақтау, бес жолды өлең құрастыру. Көрнекілігі:  
интерактивті тақта, слайдтар, бүктеме, шығармалар  
жинағынан көрме. Пәнаралық байланыс: қазақ тілі.

Сабақтың барысы:    
І.   Ұйымдастыру кезеңі.
ІІ.   Үй тапсырмасын тексеру:
а) Олжас Сүлейменов туралы не білеміз?
ә) Қандай өлеңімен таныс болдыңыздар?
б) Олжас Сүлейменов кім?
                           ғалым	           ойшыл 

 саясаткер	                                                    ақын

                   
қоғам қайраткері                                     жазушы

3. Жаңа сабақ. 
«Қыз қуу» дегеніміз не?
Өзге халықтар сияқты қазақтың да ертеден қалыптасқан, 

атадан-балаға мұра болып жалғасып келе жатқан ұлттық 
ойын-сауық түрлері бар. Зер салып байқап отырсаң, ол 
ойын-сауықтар қазақтың ұлттық ерекшелігіне, күнделікті 
тұрмыс-тіршілігіне тығыз байланысты туған екен және 
адамға жастайынан дене тәрбиесіне көңіл бөлуге, 
оны батылдыққа, ептілікке, тапқырлыққа, күштілікке, 
төзімділікке, әдемі адамгершілікке баулиды.

                         соқыр теке         ақсүйек 

          қыз қуу	                                алтыбақан
 
	         шешеке                                асық ойыны                     
                                         көкпар                    

4. «Қыз қуу» өлеңін мәнерлеп оқу.
5. Өлеңнің мазмұнын ашу (Ақынның айтпақ ойы не?).
6. Өлеңді құрылысына  сатылай кешенді талдау.
7. Топпен жұмыс, І кезең:
І топ.  Өлең жолынан қыздың сөзін тап.
ІІ топ.  Өлең жолынан жігіт бейнесін құрастыр.
                             қайсар              бұлбұл

                	                         
                өр 		                          ер
	
                кәусар                                   дүлдүл                    
ІІІ топ. Өлең жолынан жігітке байланысты мақал-

мәтел айт.
1. Ер жігіт ел үшін туады, ел үшін өледі.
2. Жақсы қыз – жағадағы құндыз,
3. Жақсы жігіт – көктегі жұлдыз.
ІІ кезең.
І топ. Қайталау дегеніміз не? Неше түрге бөлінеді? 

Белгілі бір ұғымға назар аударту үшін бір сөзді не сөйлемді 
қайта-қайта айтуды қайталау деп атайды.

1. Жай қайталау (әр жерден қайталау);
2. Анафора (басында қайталану);
3. Эпифора (соңында қайталану).
ІІ топ. Эпитетті табыңыздар.
ІІІ топ. Өлеңнің 1,2-тармақтарынан Аллитерация мен 

Ассонанс табыңыздар.
Ассонанс –         Аллитерация –
ІІІ кезең.
І топ. Ұлттық ойынды бейнелейтін сурет салу.
ІІ топ.  Өлең ішінен «Дүлдүл» сөзіне сатылай 

морфологиялық талдау жасау.
ІІІ топ.  Өлең ішінен «Бұлбұл» сөзінің мағынасын 

түсіндір.

 

Олжас 

 

 

Ұлттық 
ойындар 

 

жігіт 

Бұл – құс атауы. Бұл жерде жігітті құстай ұшқан, тез, 
шапшаң қозғалатын адам бейнесінде көрсетіп тұр.

IV кезең.
Сабақты қорыту.
Бес жолды өлең құрастыру: Зат есім (1); Сын есім 

(2); Етістік (3); Сөз тіркесі; Сөйлем. 
Бағалау.
Үйге тапсырма: Олжас Сүлейменов. «Қыз қуу»  

өлеңін жаттау.

С.И.ҚОНЫСБАЕВА,
ф.ғ.к., доцент.

АҒЫЛШЫН ТІЛІ САБАҒЫНДА 
ОҚЫТУДЫҢ ТЕХНИКАЛЫҚ 

ҚҰРАЛДАРЫ

XXI ғасыр – озық технологиялар ғасыры екендігі 
баршамызға белгілі, сол себептен білім жүйесінде 
оқытудың түрлі жаңа технологиялық әдістерін қолдануды 
қажет етеді.

Тіл арқылы адамзат бүкіл бір ұлттың мәдениетін, 
әдетін үйрене алады. Ал сол тілді үйреніп меңгеру үшін 
бізде оқулықтардың жетіспейтіндігі анық.

Адам баласы көру, есту арқылы тіл қолданушылардың 
мәдениетін тезірек үйренеді, ол үшін тек сөйлеу, жазу, 
оқу арқылы емес, техниканы пайдалану керек екендігін 
толықтай түсінгеніміз жөн.

Білім саласында ақпараттық технологияның жаңаша 
құралдарын қолдану әдіс-тәсілдері өзекті мәселе болып 

отыр. Сол себептен білім үдерісін компьютерлендіру, 
басқа да техникалық құралдарын қолдану әдістерін 
жүзеге асырып, нәтижелі терең білім беру міндеті тұр. 
Қазіргі кездегі білім жүйесі интернеттің пайда болуының 
арқасында да нығайғанын барлығымыз білеміз. 
Оқу-әдістемелік құралдар ретінде видеофильмдер, 
электрондық пошта (e-mail), мультимедиялық 
презентация, анимациялық суреттер және т.б. көмегімен 
шет тілінде монолог және диалог түрінде сөйлеу 
қабілетін қалыптастыратын жаттығуларды құрастыруға 
болады. Компьютерлік техниканы қолдану мен шетел 
тілін оқытудағы құрылымдық жолдары толығымен 
оқытушының қандай мотивті қозғайтынына байланысты 
болады. Сабақта компьютерлік технологияны қолдану 
мүмкіндіктері мен міндеттерін анықтай отырып, оқытушы 
ең алдымен мынадай ұстанымдарды ескеруі керек:

1) Студенттерді оқытудағы ТСО қолдану әдістері мен 
дағдыларын қалыптастыру;

2) Шетел тілін үйрену бойынша оқу материалдарын 
игеру мақсатында студенттерге көмек.

Тағы да оқытудың техникалық маңызды әдісі, бұл – 
лингафон аппаратурасын қолдану.

Лингафон арқылы оқыту – оқушылардың шетел тілінде 
дамуына, сөйлеу қабілетінің жоғарылауына әсер етеді.

Алғашқы кездері оқушылар шетел тілін дұрыс түсіне 
білмейді. Ол тілде сөйлеп, сөздерді тәжірибеде қолдану 
мақсатында лингафон үлкен рөл атқарады.

Мысалы: төменгі сыныптарда жеңілдеу тақырып алып 
(«London»), ол мәтінді лингафон арқылы магнитофонға 
жазу керек. Тапсырманы әрбір қатарға әр түрлі әдіспен 
берген тиімді. Мысалы: мәтінді тыңдау, әңгімелеп беруге 
дайындалу және мәтінге сұрақтар дайындау, т.б.

Лингафонды сабақта қолдану оқушылардың бір-
біріне әсер етпей, бір мезгілде сөйлеуін, әрбір оқушының 
тілді дамыту үшін уақыттың жеткілікті болуына көмегін 

тигізеді. Лингафонмен жұмыс жасау мынадай 3 түрлі 
тәртіпті тиімді қолдану әдісі болып табылады:

1) Оқытушы – сынып;
2) Дыбысты түсіруші – сынып;
3) Оқушы – оқушы.
Сонымен бірге, лингафон кабинетінде кейбір 

тақырыптарды өз бетімен оқуға мүмкіндік туады. Бұл 
әдісті қолдану үшін бірінші жұмыс жасау әдісін түсіндіру 
қажет. Мәтінді лингафоннан тыңдаймыз. Әрбір оқушы 
оның не туралы екендігін айтып береді. Сонымен қатар 
мәтінге сұрақ қойып, жауап беруге болады.

Лингафонды тек қана шет тілі сабағында емес, сонымен 
қатар, қазақ және орыс тілдері сабақтарында пайдаланған 
орынды.

Бұл техникалық құралдың құрылымы арқылы диктант 
және мазмұндама жаза аламыз. Мазмұндаманың тақырыбы 
мен мақсатын жазғаннан кейін магнитафон қосылып, 
оқушылар тыңдайды. Мәтін екі рет тыңдалады, тағы да 
азат жолдарға бөліп оқиды. Әрбір азат жолды үзіліспен 
оқиды, оқушыларға осы кезді пайдаланып, жоспар құруға 
мүмкіндік туады. Мазмұндаманы оқушылар жазып 
жатқанда ішінде бір оқушы мазмұнын айтып бере алады. 
Жалпы, ТСО қолдану қазіргі таңда міндетті дәстүрге 
айналып отыр. Мәтін магнитафон арқылы тыңдалады. 
Аудиоматериалдарды кассета немесе СД дискіге жазылған 
түрінде диктор тілді меңгерген оқушыларға сөздердің 
айтылу ережесін және шетел дикторының сөйлеу мәнерін 
түсіндіріп үйретеді.

Пайдаланылған әдебиеттер:
1. Мектептегі шетел тілі. №4, 2009.
2. Білім журналы. №6, 2010.
3. Н.И.Рокова.Шетел тілін оқыту әдістемесі.

Айнұр МАТНИЯЗОВА,
 «Күйкен» орта мектебінің мұғалімі.

Маңғыстау  облысы,
Бейнеу ауданы.

«Аруана бауыр – дүние»  

Сілтеме:
Күнтізбелік  жоспар, орта мерзімдік жоспар, 
оқулық. Мұғалімге  арналған  нұсқаулық,  СТО 
стратегиясы.

Жалпы 
мақсаты:

Т.Айбергенов шығармашылығы туралы 
оқушылардың таным, білім көкжиегін кеңейту, 
ақынның ақындық ерекшелігіне тоқталу, шығарма 
мазмұнын ұғындыру. 
Ой-өрістерін, сөздік қорын, есте сақтау 
қабілеттерін дамыту, мәнерлеп оқуға 
дағдыландыру;
  Оқушыларды ой-пікір айта білуге жетелеу 
арқылы сөйлеу тілін дамыту, өлеңді құрылымдық, 
көркемдік жағынан талдауға дағдыландыру.

Оқыту 
нәтижесі:

СТО-ға үйрете отырып, мәнерлеп оқуға, оны 
талқылауға үйрету.
Топпен бірлесе жұмыс жасай біледі, тақырыпты 
аша алады, ережеге бағынады, бір-бірін тыңдай 
біледі.

Оқыту түрі: Жеке баламен, топпен, сынып ұжымымен жұмыс 
жүргізу.

Оқуда  
қолданы-
латын 
модульдер  
мен  әдіс-
тәсілдер:

Оқыту мен оқудағы жаңа тәсілдер. Сыни тұрғыдан 
ойлауға үйрету. Оқыту  үшін  және  оқуды бағалау. 
Миға  шабуыл  әдісі,  хронологиялық  кесте,  ойын  
әдісі,  әдеби  теориялық  ұғым.

Құрал-
жабдықтар: тақта,  кеспе  қағаздар.

Кезең. Мұғалімнің   іс-әрекеті. Оқушы 
әрекеті.

1-кезең:
Ұйымдас-
тыру;
Үй 
тапсырмасын  
тексеру.

Оқушылармен  амандасып,  түгелдеу.
Өткен  тоқсандағы  тақырыптарды  
қорытындылау.
«Миға  шабуыл»  әдісі  арқылы  
қосымша  сұрақтар  қойылады.

Оқушы-
лар  үйге  
берілген 
тапсыр-
маны    
айтады.

2-кезең:
 Жаңа  сабақ.

Мағынаны  тану:
ӨЛЕ БЕРСІН КҮНШІЛДЕР 
КҮЙІГІНДЕ, 
ӨЗ ҒАСЫРЫМ ӨЗІМНІҢ ИІНІМДЕ. 
АҚ ЖАҢБЫРЛАР ТОЗДЫРҒАН ТАУ 
СИЯҚТЫ 
МЕН ӨЛЕМІН ӨЗІМНІҢ БИІГІМДЕ! 
Балалар, бүгін біз сабақта ақын Т. 
Айбергеновтің шығармашылығымен 
танысамыз және ақын өлеңдеріндегі 
ерекшеліктерге тоқталамыз.

Оқу- 
шылар 
жұптасып 
сұрақта-
рын тал-
қылап, 
бір- біріне 
сұрақтар 
қою арқы-
лы жаңа 
тақырып-
ты меңге-
ріп оты-
рады.

Бір тойым бар, болатыны сөзсіз 
менің, 
Дәл қай күні екенін айта алмаймын. 
Бірақ, бірақ... 
Қайта алмайды қартың да бір ән 
салмай, 
Онда ортаға тасталар ұран сондай: 
Жиырма бестің бәрін де 
сабылдыртам, 
Кемпірлерге қыз күнін сағындыртам. 
Сәбилерге ағаны үлгі етемін, 
Жеңгейлердің толтырам гүлге 
етегін..- 
деп жырлап өткен ақберен ақын 
Т.Айбергенов – аз ғана ғұмырында 
халқына шынайы поэзияның 
шырынынан дәм татқызып, терең ой 
мен мөлдір сезімдерді тек өзіне тән 
табиғи даралықпен жеткізе білген 
дарынды суреткер. Ол – қазақ өлеңіне 
тұтас бір бетбұрыс ала келген ірі 
талант иесі. 
Енді ақынның өмір жолымен 
жақынырақ таныс болу үшін тақтаға 
назар аударайық.
Хронологиялық кесте. Алдын ала 
берілген тапсырма бойына оқушы 
кестемен таныстырып өтеді. 
Осындай құйрықты жұлдыздай ағып 
өткен ақынымыздың әрбір өлеңі, отты 
жырлары бізге ыстық. 

Берілген  
тапсыр-
маны  
постер  
қорғау  
арқылы  
орын-
дайды.

Жаңа   
сабақ  
бойынша  
топқа  
бөлінеді.

Әрине, жалынды ақынның отты 
өлеңдерінің өміршеңдігі әрбір 
жүректі сүйсінтеді, сезімін тербейді, 
тұңғиық ойға шомдырады. Ақын 
жайлы көбірек білгілерің келсе, 
мына көрме материалдарымен сабақ 
соңында танысуларыңа болады. 
Бүгін біз ақынның екі өлеңімен 
танысқалы отырмыз.
І тапсырма.
І топ. «Ана» өлеңін мәнерлеп оқып, 
мазмұнын қарасөзбен жазып айтады.
ІІ топ. «Аруана – бауыр дүние» 
өлеңін мәнерлеп оқып, мазмұнын 
әңгімелейді.
 Сергіту  сәті.
ІІ тапсырма.
І топ. Ана туралы басқа ақын-
жазушалардың шығармаларымен 
өлеңді салыстырады.
ІІ топ «Кубизм» стратегиясы 
бойынша жұмыс істейді:
1. Суреттеңдер. Өзіңнің туған 
жеріңді суретте.
2. Салыстырыңдар. Ақынның 
туған жерге деген махаббаты өз 
сезімдерімен үндесе ме?
3. Зерттеңдер. Өлең құрылысына 
талда.
4. Қолданыңдар. Отан, туған жерге 
арналған басқа ақын-жазушылардың 
шығармалырымен салыстырыңдар.
5. Қолдаңдар, я болмаса, қарсы 
шығыңдар. Ақынның көзқарасымен 
келісесіңдер ме, әлде жоқ па?
6. Мұны ойлағанда көз алдарыңа не 
елестейді?
ІІІ тапсырма.
І топ. «Бес жолды өлең» стратегиясы. 
(АНА).
ІІ топ. Аруана сөзіне түсінік беріңдер. 
Түйе төлінің өсу жолын жазыңдар 
(еркек – ұрғашысына және өркешінің 
санына қарай: бота, тайлақ, буыршын, 
буырлыш, науша, бұзбаша, іңген, мая, 
аруана, үлек, атан, бура).

3-кезең:
сабақты 
бекіту.

«Жер-ана» ұғымын қалай 
түсінетіндерің жөнінде ойтолғау 
жазыңдар.
 

Белсен-
ділік 
таныту. 
Жинаған 
білім-
дерін 
қолдану.

Бағалау: Оқушыларды біліміне, өз ойын, пікірін дәлелдей 
алу қабілетіне қарай бағалау. 

Үйге 
тапсырма:

Өлеңдерін  жаттау.

Рефлексия

Аян ЕҢСЕБАЕВ, 
Қошке Кемеңгеров атындағы 

орта мектептің мұғалімі.
Павлодар облысы, 
Баянауыл ауданы, 
«Күркелі» ауылы. 

ТЕСТ СҰРАҚТАРЫ
(5-сынып, ХХ ғасыр әдебиеті)

1. С.Сейфуллиннің «Ақсақ киік» өлеңінің басты идеясы.
а) Кітап оқуға құмарлығымыз мол болсын деп айтқысы 

келеді;
ә) Әркімнің  туған  жеріне еш жер жетпейді деп айтқысы 

келген;
б) Саятшылық – ұлттық өнер екенін айтқысы келеді;
в) Табиғатты  қорғау,  жан-жануарларды  қорғай білейік.  
2. Көркем шығармада суреттелетін табиғат             

көрінісін не деп айтамыз?
а) Пейзаж;	  ә) Портрет;      б) Сюжет;      в) Кейіптеу.               
3. І.Жансүгірұлының «Күй» поэмасының басты 

ұлттық ерекшелігін ата. 
а) Лашынмен саятшылыққа шығу;              

ә) Қобызбен күй тарту;            
б) Домбырамен жыр-дастандар айту;          
в) Атбегілікпен шұғылдану.       
4. «Қоңыр түн, әсем күй, жүйрік үн, зарлы қобыз, 

алтын күн, мұңды дауыс» эпитеттері қай шығармадан 
алынған?

а) С.Мұқановтың «Лашын» әңгімесі;           
ә) І.Жансүгірұлының «Күй» поэмасы;    
б) С.Сейфуллиннің «Ақсақ киік» өлеңі;       
в) Ғ.Мүсіреповтің «Жаңа достар» әңгімесі.
5. Абайдың әжесі Зере, анасы Ұлжан  қандай рухани 

азық берді және нелерді білуіне жәрдем етті?
а) Салауаттылыққа тәрбиелеу үшін ақыл-кеңес айтты;
ә) Мұғалім болуы үшін әліппе, оқулықтарды оқып 

берді;       
б) Шет тілін үйрету үшін кітаптар туралы айтты;
в) Әдебиетке құштар болуы үшін жыр, ертегілер айтты. 
6. Абай  әжесінен  ертегі  айтып  беруді  қалай  өтінді?
а) – Е-е... Бұлдыр-бұлдыр күн өткен. Бұрынғыда кім 

өткен?;
ә) – Шешенің судай төгілген, тыңдаушың бордай 

егілген;
б) – Мұны айтқан кім? Осы өлеңді шығарған кім екен?;
в) – Ал, балам, әжеңмен екеумізді қажай беруші едің, ...
7. Қайрош ауылда қандай жұмыс істеді?
а) Егінші;       ә) Бақташы;      б) Мұғалім;   в) Бағбан.                 
8. Бораштың портретін тап.
а) Бұлшық еттері болаттай иірілетін, күнге күйген, 

тобылғы торы екен;
ә) Біреу ашаң, сұңғақ денелі, үстінде шолақ шалбардан 

басқа ештеңе жоқ;
б) Аққұба ғана, қағылез, қыз мінезді бала;
в) Денесінің бар көлемі жұдырықтай ғана, бірақ қанат, 

құйрығымен тұтас алғанда сүңгуір қайықтай ұп-ұзын...
9. Ғ.Мүсіреповтің «Жаңа достар» әңгімесі  кімнің  

атынан баяндалады?

а) Шегеннің атынан;         ә) Бораштың атынан;                  
б) Автордың басынан өткен оқиға;         
в) Қайырғалидың атынан.  
10. Портрет дегеніміз не?
а) Көркем шығармада суреттелетін табиғат көрінісі;
ә) Көркем әдебиетте адамның сырт бітімін, кескін-

кейіпін суреттеуді айтады;
б) Халықтың тұрмыс-тіршілігін зерттейтін сала;
в) Ол оқиғалардың жалғасқан тізбегі деген ұғымды 

береді.  
11. С.Мұқановтың «Лашын» әңгімесіндегі Ахметке 

тән мінездемелерді анықта:
а) Білімді, сыйлы, ұстаз;  ә) Жылдам, алғыр, жыртқыш;      
б) Саятшы, атбегі, құсбегі, тәжірибелі;           
в) Тентек, сөзшең, ұқыпсыз.   
12. С.Мұқановтың «Лашын» әңгімесінде кездесетін 

этнографиялық бұйымдар:
а) Домбыра, садақ;         ә) Қобыз, бесік, алтыбақан;    
б) Киіз үй, құмыра;        в) Дабыл, томаға.    
13. «Бұл кезде оның жарғақ құлағы жастыққа  тимей, 

ертелі-кешті уақытын құс қонатын өлкелерде өткізеді» 
деген үзінді қай шығармадан алынған үзінді?

а) С.Мұқановтың «Лашын» әңгімесі;              
ә) І.Жансүгірұлының «Күй» поэмасы;
б) С.Сейфуллиннің «Ақсақ киік» өлеңі;          
в) Ғ.Мүсіреповтің «Жаңа достар» әңгімесі.    
14. «С.Мұқановтың «Лашын» әңгімесінде аң мен 

құстың қандай сезім мүшелері жетілген деп айтылады?
 а) Мұрын;       ә) Көз;      б) Құлақ;        в) Тұмсық.                      
15. Ғ.Мүсіреповтің «Жаңа достар» әңгімесіндегі 

кейіпкерлер алдарына қандай мақсат қояды?
а) Ауылға қайтып баруды;    ә) Шетелге кетуді;  
б) Білім алуды;                       в) Инженер болуды.

Сұрақ: 1 2 3 4 5 6 7 8 9 10 11 12 13 14 15

Жауап: в а ә ә в а ә б в ә б в а б б

Рухани дүниемізде

Шынар БАЯХМЕТОВА,
Шәкәрім атындағы облыстық 
дарынды балаларға арналған 

мамандандырылған мектептің мұғалімі. 
Семей қаласы.

КӨПТІЛДІЛІК – ПОЛИМӘДЕНИ 
ТҰЛҒА ҚАЛЫПТАСТЫРУДЫҢ 

НЕГІЗІ

Өркениетті қоғамда «Тіл – адамзаттың баға жетпес 
құндылығы» деп саналады. «Тегінде адам бір-бірінен 
ақыл, білім, ар, мінез қасиеттерімен озады» деген ұлы 
ақын Абайдың сөзі қай заманда да өз мәнін жоймақ емес. 
Сондықтан болар, қай кезде де білім беру жүйесін дамыту 
басты бағыт болып саналады. Өздеріңіз білесіздер, 
еліміздің қазіргі заман талабына сай ҚР «Білім туралы» 
заңының 5-бабында «Барлық оқу орындары мемлекеттік 
жалпы міндетті стандартқа сәйкес мемлекеттік тіл 
ретінде қазақ тілін білу мен дамытуды, орыс тілі және бір 
шетел тілін оқып үйренуді қамтамасыз етуге тиіс» деп 
көрсетілген.

Қазақстан Республикасының Президенті 
Н.Ә.Назарбаевтың 2007 жылғы 28 ақпандағы Қазақстан 
халқына «Жаңа әлемдегі – жаңа Қазақстан» атты 
жолдауында  «Қазақстан бүкіл әлемге халқы үш тілді 
пайдаланатын жоғары білімді ел ретінде танылуы тиіс. 
Бұлар: қазақ тілі – мемлекеттік тіл, орыс тілі – ұлтаралық 
қатынас тілі және ағылшын тілі – жаһандық экономикаға 
ойдағыдай кірігу тілі» екендігін атап көрсеткен.

Көптілділік – полимәдениетті тұлғаны қалыптас-
тырудың негізі. Көп тілді меңгеру мемлекетіміздің 
халықаралық байланыстарын дамытуға мүмкіндік 
беретін тұлғааралық  және мәдени қарым-қатынастардың 
аса маңызды құралы болып табылады.  Еліміздің басқа 
мемлекеттермен қарым-қатынасы артып отырған шақта 
көптілді еркін меңгерген, келешекте білімін түрлі саладағы 
қарым-қатынас жағдайында пайдалана алатын адамды 
мектеп қабырғасынан оқытып шығару – мұғалімдердің 
қазіргі кездегі міндеті.

Көптілді білім беру – көпқырлы мәселе. Мемлекетімізде 
көп тілді орта қалыптастыру мақсатында үш тілде 
оқытатын мамандандырылған мектептер ашылып, бүгінгі 
таңда оның саны жыл асып қарқынды көбеюде. Мен қызмет 
атқарып отырған Шәкәрім атындағы дарынды балаларға 
арналған  үш тілде оқытатын мамандандырылған мектеп 
осы бағытта қызмет атқарады. 

Көптілділік – заман талабы. Бұл заман өз халқыңның 
мәдениетін басқалармен салыстыру арқылы  әлем 
суретін әр алуан әрі тұтас көруге, ұлттық мәдениеттің 
барлық ерекшеліктерін және құндылықтарын сезінетін, 
патриоттық сезімнің оянуына мүмкіндік  тудырды. Көп 
тілді үйретудің қай қырын алып қарасақ та, жүргізілетін 
жұмыстардың басты мақсаты білім берудің сапасы 
мен нәтижелілігін арттыра отыра, полимәдениетті 
тұлғаны қалыптастыру болып табылады. Осы орайда 
оқушыларымыз үш тілде еркін сөйлеуге, әр түрлі 
сайыстарды үш тілде өткізе алатын деңгейге талпыныс 
жасауда. Кеше қостілділік, бүгін көптілділік деп 
жүрген шағымызда өзіміздің ана тіліміздің қарқынды 
дамуына бөгеттер көбеюде. Жас өскіннің өз болмысын 
тануға, көркем сөз әлемін тануға өз ұлтының салтын, 
құндылықтарын өзге елмен  салыстыра отырып, онымен 
мақтануға, тереңде жатқан талап-тілегін, қабілеттерін 
дамыту, сол арқылы оған толыққанды өмір сүру үшін 

рухани күш беру – бүгінгі қазақ тілі мен әдебиеті пәндері 
мұғалімдерінің басты мақсаты. Бұл мақсаттың орындалуы 
үшін оқыту мазмұнының жаңартылуы, әдіс-тәсілдің озығы 
өмірге келуі, ол тәсілдер әрбір оқушының қасиеттерін, 
қабілеттерін дамытып, шығармашылығын, талантын 
ұштайтын болып ұйымдастырылуы қажет. Осы бағытта 
мектебімізде вариативті бөліктерден Елтану, Өлкетану, 
Көркем сөз әлемін таныту сияқты таңдау курстары 
жүргізіледі. Бұл курстардың бағдарламаларын мектеп 
мүғалімдері өздері құрастырды. Бағдарламалар әдістемелік 
бірлестік отырысында қаралып, мектепішілік ғылыми-
әдістемелік қоғамның ұсынуымен Шығыс Қазақстан 
облысының Біліктілікті арттыру институтында бекітілген. 
Осы орайда нақтырақ тоқталғалы тұрғаным, «Көркем сөз 
әлемін таныту» курсы. Курстың негізгі  тұжырымдамасы: 
оқушының шығармашылық интеллектісін дамыту, өзіндік 
зерттеу жұмыстарын  жасауға үйрету. Бұл бағдарламаны 
құрастырудағы басты  мақсатымыз:  техниканың қарыштап 
дамыған, оның үстіне көптілділік заманының жалына 
жабыса жүріп біз өз тілімізді олардан асыра дамыту. Қазақ 
тілі мен әдебиетіне қабілетті оқушыларға сөз өнерін, 
сырлы сөз әлемін инновациялық әдістер арқылы жете 
түсіндіре отырып,  тілін құрметтейтін тұлға қалыптастыру.  
Себебі, қазір оқушылар көркем әдебиет оқуға құлқы жоқ. 
Бұл тек біздің проблема емес, әлемдік проблема болып 
табылуда. Осы проблемалардан біраз болсын шығудың 
жолы ретінде таңдау курсының тиімділігінің бар екенінің 
куәсіміз. Курстың міндеттері: оқушының теориялық 
біліктері мен дағдыларын жетілдіру; оқушылардың 
дербес ерекшеліктерін ескере отырып, оқу үрдісінің 
сапасын арттыру; өзіндік ізденіске, шығармашылыққа 
бағыттау. Бағдарлама бойынша атқарылатын жұмыстар 
негізінде күткен нәтижеміз: 1. Көркем сөзді түсінетін, өз 
тілін құрметтейтін, әдеби тілмен өзіндік көзқарасын еркін 
бере білетін тұлға тәрбиеленеді; 2. Курс тыңдаушылары  

мүмкін болғанынша зерттеу жұыстарына бағытталады; 3. 
Оқушылардың қазақ тілі мен әдебиетіне деген  қабілеттері 
артады; 4. Оқушының теориялық білігі қалыптасады, 
өмірде өз қажеттіліктеріне қолдана алады;

Оқушыларымыз, яғни, курс тыңдаушылары облыстық, 
республикалық, халықаралық деңгейдегі сайыстарға, 
интеллектуалдық сайыстар мен интернет олимпиадаларға 
қатысып, жүлделі орындарды қанжығаларына байлауда. 
Атап айтқанда, ұлттар достығын насихаттайтын  «Бір 
шаңырақ астында» шығармалар байқауында білімдерін  
ұтымды қолданып, республикалық деңгейден жүлделі 
орындар алды.  Бүгінгі таңда республика көлемінде 
әйгілі мектебіміздің түлектері, айтыскер ақындар Сара 
Тоқтамысова,  Нұржан Өмірбаев,  Фархат Таянкеновтардың 
ізбасарларының  саны арта түсуде. Өлең өлкесіне іңкәр 
шәкірттер,  жазба ақындар,  суырып салма ақындар 
түрлі деңгейдегі сайыстарда бақтарын сынап, айтыстың 
сара жолын таңдауда.  Сол сияқты облыстық « Сөз бен 
мәтін» ғылыми жобалар фестиваліне  оқушылар үш жыл 
бойы қатысып, сыныптан тыс оқитын өздерінің таңдаған 
көркем мәтіндеріне әдеби-теориялық талдау жасап, осы 
ұсынған жобалары ұдайы жүлделі орындарды иеленуде. 

Ойымды қорытындылай келе, өзім қазақ тілі мен 
әдебиеті пәндерінің мұғалімі болғандықтан, мемлекеттік 
тілдің мәртебесі әрдайым биік болуы керек деп ойлаймын. 
«Үштілділік тиімді жұмыс атқарсын, үштілділік біздің 
мемлекетіміздің болашағына жұмыс істесін» десек, онда 
үштілділікте басымдылық мемлекеттік тілге берілуі керек. 
Қалған екі тіл сол мемлекеттік тілден аспай, керісінше, 
сол мемлекеттік тілдің әрі қарай дамуына қызмет етуде 
құрал ретінде пайдаланған ұтымды» деген сындарлы 
оймен мен де келісемін. Сол кезде әр елдің мәдениеті мен 
тарихынан хабардар, өз елінің тілі мен тарихын құрмет 
тұтатын көптілді тұлға қалыптасады деп ойлаймын. 

Гүлжан КЕНЖЕБАЙ,
Ш.Есенов атындағы Каспий мемлекеттік

Технологиялар және инжиниринг
университеті «Тілдік пәндер» кафедрасының

магистр-аға оқытушысы.

Шет тілі сабағында 
қолданылатын                                                         

ойын түрлері

Қазіргі заманауи дәуіріміздің студенті жалпы 
дүниетанымы, ой-өрісі, көзқарасы кең, жан-жақты 
біліммен толыққан, өмірлік белсенді ұстанымы және 
алдына қойған арман- мақсаты бар жоғары деңгейлі 
мәдениетті азамат болуы тиіс. Соған байланысты қазіргі 
таңдағы оқытушылардың оқу үрдісіне студенттердің 
шығармашылық ойлау қабілеті мен белсенді ой еңбегін 
дамытуды ұйымдастыру, жаңа құралдар мен әдіс-
тәсілдерді енгізіп қолдану кіреді.

Қазіргі заманда өтіп жатқан саяси, әлеуметтік-
экономикалық және мәдени өзгерістер шетел тілінің 
қолдану аясын кеңейтеді. Ал бұл шетел тілін оқытудағы 
мақсаттарды өзгертуге әсерін тигізеді. Мұғалім өзінің 
өткізіп тұрған пәніне қызығушылықты оятып арттыру 
үшін оқушыларының немесе студенттерінің білімдерін, 
дағдыларын сапалы етуге үлкен күш жұмсайды.     

Шетел тілі сабағында студенттердің тілді дұрыс және 
жоғары дәрежеде меңгеруі үшін әр түрлі ойындарды 
қолдануға болады. Осы ойындардың негізінде 
студенттердің ой-өрісін кеңейту, өзіндік пікірін қорғауға, 

ауызекі сөйлеуді  дамытуына  ықпал  ету  негізгі  
мақсат болып саналады. Мұндай мақсаттарға жету 
үшін сабақты оқыту барысында оқу материалын – лек-
сиканы, грамматиканы, ауызекі сөйлеуді және оқуды 
игертуде тілдік ойындар көмектеседі. Шетел тілінде 
ауызекі сөйлеуді,  бір-бірімен қарым-қатынас жасауды, 
қарым-қатынас жасауға үйретуді ойлаған әрбір оқытушы 
жаттығулардың бір түрі  ретінде ойындарды қолданатыны 
сөзсіз. Көбінесе, ойындарды жаңа тілдік материалды 
бекітуде, сабақты қызықты өткізу үшін, студенттердің 
тілге деген қызығушылығын арттыру мақсатында алған 
білім деңгейін тексеру құралы ретінде қолданылады. 
Шетел тілінде ойындарды қолдану сол тілді жақсы игеру 
үшін қажет. 

Ойын дегеніміз не? Ресей педагогикалық 
энциклопедиясында «ойын – адамның іс-қимылының, 
қызметінің бір түрі» делінген. Бірақ та педагогика мен 
әдістемеде ойынды – оқыту үрдісі (Н.Ф.Виноградовтың 
айтуынша) немесе оқытудың түрі делінеді (Г.Н.Аквилева, 
З.А.Клепининаның айтуларынша) [1]. Сабақта 
қолданылатын ойындар әр қилы және әр түрлі. Ойынды  
бірнеше  топқа бөлуге болады: 1. үстел басындағы 
ойындар; 2. дидактикалық ойындар; 3. қозғалыс 
ойындары; 4. іскерлік ойындар; 5. интеллектуалдық 
ойындар; 6. көріністік ойындар [2].

Шетел тілін жаңа бастаған кезде оқушыларда тілге 
деген қызығушылық басым болады, қызығушылықты одан 
әрі ұштау үшін оқушыларға беріліп отырған тапсырма 
түсінікті, айқын және қызықты болуы тиіс. Мысалы: 
берілген тақырыпқа байланысты бір нәрсенің шешімін 
табу, яғни, жасырған нәрсенің атын табу үшін айтқан 
адамға оқушылар сұрақ қояды. Мұндай ойын балаларға 
шетел тіліндегі сұраулы сөйлемдер мен грамматикалық 
ережелерді меңгеруге көмегін тигізеді.

«Киім» тақырыбы бойынша өткен сөздер мен сөз 
тіркестерін суреттерде қолданып немесе бір-бірінің 
үстіндегі киімдердің атын атап және сұрақтар қою 
арқылы да жаттықтыруға да болады. Белгілі бір тақырып 
бойынша тақтаға бірнеше сурет жапсырып, «Бұл не?» 
деген сұрақты қойып, аттарын атап, олардың орынын 
ауыстырып және атын дұрыс айтқан адам басқарушы 
болады. Предлогтарды жаттықтырғанда сөйлем құрау 
ойынын қолдануға болады. Тақтаға ретсіз жазылған 
сөздерден сөйлем құрастыру, кім тез және дұрыс жазса, 
ол, әрине, жақсы бағаға немесе сыйлыққа ие болады. 

Ойын-көріністерді де қолдану балаларға шетел тілін 
игеруге көмегін тигізеді. Мұндай ойындарға ертегілер: 
«12 Monate», «Rotkaeppchen», «Aschenputtel», «Die Bremer 
Stadtmusikanten», «Frau Holle», «Mascha und der Baer», 
«Die Ruebe», «Aldar Koese», телевикторина, тақпақтар, 
өлеңдер, әндер, жаңылтпаштар, мақал-мәтелдер жатады. 

Етістіктің шақтарын жаттықтырғанда түрлі суреттер-
мен жұмыстану оқушылардың ауызекі сөйлеуін шыңдай-
ды, сонымен қатар мынандай ойынды пайдаланамыз. 
Оқушылар дөңгелене тұрып, бір-біріне доп лақтырып: 
«мен допты Айгүлге бердім», басқа оқушы: «мен допты 
Жанарға беремін, бірақ мен бұл ойымнан айнып қалдым, 
допты Нұргүлге бердім» дейді. 

Бір оқушы бас киімді киіп, біреу туралы жасырын 
ойлайды. Мысалы: Das ist der grosse kasachische Dichter 
und Denker. Оқушының кімді жасырын ойлағанын шешу 
үшін балалар әр түрлі сұрақтар қояды, егер де ешкім 
бұл жұмбақты шешпесе, оқушы өзі айтады. Бұл ойынға 
әр түрлі тақырыптарды кіргізу ыңғайлы. «Das Alphabet» 
ойынында әр әріпке сын есімді табуды ұсынамыз, яғни, 
осы ойынды пайдалана отырып, оқушылар сын есімге, 
сын есімнің шырайларына  жаттығады, көптеген сын 
есімді жаттайды және сөздік қорын молайтады.

«Мақалды жалғастыр» ойынында оқушылар 
топқа бөлінеді, бірінші топ мақал айтады, екінші топ 
жалғастырады. «Шетел тілін оқы» мысалы: Сіз бірнеше 
шетел тілін игеру үшін қосымша оқығыңыз келеді, 
сондықтан да оқытушымен сөйлесесіз, сұрақтарына 
жауап бересіз. 

Sagen Sie, bitte, koennen Sie Spanisch? 
Nein, ich kann nicht  Spanisch , aber ich moechte es lernen.
Осы іспетті ойындарды қолданғанда студенттердің 

сөздік қоры көбейеді  және ауызекі сөйлесуі  дамиды.
Мысалы: Бізге Германияның  студенттері туралы 

әңгімелейді, бірақ бөлме шулы болғандықтан, сіз шамалы 
естисіз, сондықтан да қайта-қайта сұрайсыз.

Sie heisst Inge. Heisst sie Inge?
Бұл ойын сұраулы сөзі жоқ сұраулы сөйлемді 

жаттықтыруға пайдалы. 
Осындай әр түрлі ойындарды қолданғанда, оқушыларға 

тілді көп қайталауға тура келеді, сонымен қатар 
оқушылардың есте сақтау, логикалық ойлау, есту және 
бірін-бірі тыңдау қабілеттері нығаяды. Ойын барысында 
балалар  әрқашан да басқа пәндермен тығыз байланыста 
болады. Әр кезеңде пәнаралық байланыс іске асады. Бұл 
– математика (сандар ойыны), география (елдер, қалалар, 
жер, су аттары), өсімдік-жануартану (гүл, ағаш, аң, құс, 
жануар аттары), әдебиет, т.б. Пайдаланып жүрген неміс 
тілі оқулығында да ойынның көптеген түрлері берілген. 
Ойынды қолдану – студенттердің  өткен тақырыптарды 
үнемі қайталауына,  білімдерін шыңдауына, тілдік 
материалды меңгеруіне жақсы ықпал тигізетіні сөзсіз.

Пайдаланылған әдебиеттер:
1. Е.В.Мягкова. Игры при обучении  немецкому языку. 

ИЯШ 1\89, стр.65. издательство «Просвещение».
2. С.Л.Хасон. Sprachspielereien im Deutschuterricht. 

1\92- стр. 96. Москва.

Ашық сабақ ауылында
Нұрдана ӘБІЛЖАНҚЫЗЫ,
Анар НҰРЖАУБАЙҚЫЗЫ,

Облыстық санаториялық үлгідегі 
мектеп-интернатының тәрбиешілері.

Алматы облысы,
Талғар қаласы.

ЭКОНОМИКА – БІЗДІҢ ӨМІРІМІЗДЕ
Мақсаты: оқушылардың табиғатқа деген адами 

көзқарасын арттыру, экономикалық түсініктерін кеңейтіп, 
жалқаулықтан сақ болуға, еңбекті сүйе білуге, ұқыптылыққа 
тәрбиелеу. Көрнекілігі: экономикалық терминдер, 
интерактивті тақта.

Кіріспе сөз: - Экономиканың дамуы адамдардың 
денсаулығымен тығыз байланысты. Халықтың тұрмыс-
жағдайларын жақсартып, ауыл экономикасын дамыту үшін 
Елбасымыз үш жылды «Ауыл жылы» деп жариялаған 
болатын. Ауыл экономикасын көтеру үшін әрбір ауылдан, 
әрбір елді мекеннен ауыл шаруашылығы өнімдерін өндіретін 
және өңдейтін шаруашылықтар, кәсіпорындар мен шаруа 
қожалықтары және өндіріс орындары ашылды.

Экономиканы өмірден бөліп қарауға болмайды. Неге?
Өйткені эконамика барлық адамдардың өмірін 

анықтайды. Экономиканы білу сендерге өз орындарыңды 
табуға көмектеседі.

1-жүргізуші: - Біз өз еркімізден тыс күнде экономикалық 
шешім қабылдау қажеттігі алдында тұрамыз. Біздің әл-
ауқатымыз экономикалық сауаттылығымызға байланысты 
болады. Ендеше, құрметті оқушылар, ұстаз-тәрбиешілер! 
«Экономика – біздің өмірімізде» атты ашық тәрбие сағатын 
бастаймыз.

2-жүргізуші: - Дүниежүзінің көптеген елдерінде 
оқушылар экономиканы оқып үйреніп жүр. Экономиканы 
білу күрделі нарық әлемінде бағыт ұстауға, мамандықты 

дұрыс таңдап, одан үлкен жетістіктерге жетуге көмектеседі.
I. Экономика әлемі.
Арай: - Ұлы философ Аристотель алғашқы экономист 

ғалым болып есептеледі. Ол Ежелгі Грецияда бұдан екі 
мың жыл бұрын өмір сүрді. Осы Аристотель гректің 
эйкос (шаруашылық) және номос (заң) сөздерін қосып, 
экономиканы экономика деп атады. Ежелгі грек тілінен 
аударғанда экономика шаруашылық заңы дегенді білдіреді.

Дидар: - Экономика барлық адамдардың өмірін анықтай-
ды. Біздің әл-ауқатымыз экономикалық сауаттылығымызға 
байланысты. Қандай болғанда да адамдардың барлық 
қызметі өздерінің әл-ауқатын жақсартуға жағдай жасауға 
бағытталады.

Гүлдана: - Экономиканың міндеті – адамдардың барлық 
қажеттіліктерін, оның ішінде бірінші кезекте – тамақ,  киім, 
тұрғын үй, емделуге деген қажеттіліктерді қанағаттандыру.

Үміт: - Экономика – үй шаруашылығын ұқыпты жүргізу 
ережелері, яғни, үй шаруашылығын қаншалықты ұқыпты, 
тиімді, ақыл-оймен жүргізе алсақ, соғұрлым үнемшіл бола 
аламыз.

Әділет: - Адам пайдаланатын заттар «керек, кажет» 
болып бөлінеді. Қажет – адамның дәл мерзімінде, дәл 
қазір қолданатын аса керекті заттар тобы. Керек – адам 
пайдаланатын, бірақ дәл қазір, белгілі бір мерзімде 
қолданылмайтын заттар.

1-жүргізуші: - Абай Құнанбайұлы – қазақ халқының ұлы 
ақыны және философ. Абай ұрпақтарына экономика туралы 
жеке еңбек қалдырған жоқ. Оның экономика туралы ойларын 
жазған шығармаларының беттерінен іздеу керек. Абай 
қойшы және диқаншы еңбектері, қоршаған орта туралы, 
байлық пен кедейлік, ақша, еңбекқорлық пен жалқаулық 
жөнінде ой толғаған.

II. Абайдың қарасөздерінен (Экономикалық сипаттағы 
ойлары).

Арай: - Жас бала анадан туғанда екі түрлі мінезбен туады. 
Біреуі – ішсем, жесем, ұйықтасам деп тұрады. Біреуі білсем 

екен демеклік. Не көрсе соған талпынып, жалтыр-жұлтыр 
еткен болса, оған қызығып, аузына салып, дәмін татып 
қарап, тамағына, бетіне басып қарап, сырнай-керней болса, 
даусына ұмтылып, онан ержетіңкіреген кезде ит үрсе де, мал 
шуласа да, біреу күлсе де, біреу жыласа да, тұра жүгіріп, «ол 
немене?», «бұл немене?» деп, «ол неге үйтеді?», «бұл неге 
бүйтеді» деп, көзі көрген, құлағы естігеннің бәрін сұрап, 
тыныштық көрмейді. Мұның бәрі – жан құмары, білсем 
екен, көрсем екен, үйренсем екен деген.

Нұржауған: - Егер де мал керек болса, қолөнер үйренбек 
керек. Мал жұтайды, өнер жұтамайды.

Әділет: - Еріншектік – күллі дүниедегі өнердің дұшпаны.
Қазақ әдебиеті – экономикалық мысалдардың көзі.
Экономика – қазақ мақалдарында.
Рахат: ♦ Ердің атын еңбек шығарады. 
♦ Ер дәулеті – еңбек.
Гүлдана: ♦ Түйір нан – тамшы тер. 
♦ Шебер қол шет қалмайды.
Аружан: ♦ Кәсіп түбі – нәсіп. ♦ Егінші – мәрт,
Жер – жомарт.
Үміт: ♦ Диқан жерін анасындай сүйеді,
 Жер диқанды баласындай сүйеді.
Нұрғиса: ♦ Еңбек ширатады, өмір үйретеді. 
♦ Есесі қайтпас еңбек жоқ.
Әділет: ♦ Байлықтың атасы – еңбек, анасы – жер. 
2-жүргізуші:
III.Ақша – адамзаттың ұлы өнер табысы.	
Бір экономист ақшаны нарықтық айырбастың қазіргі 

механизмінің үйкелісін азайтатын май» деп атады.
Ақша экономикада бірнеше қызмет атқарады.
Гүлдана: - Ақша – төлем құралы. Ол алдымен 

тауарларды айырбастауды жеңілдету үшін ойлап табылды.
Ақша – айырбасқа қатысушылардың бәрі алғысы келетін 
тауар. Ақша көмегімен кез келген игілікке деген қажеттілік 
қанағаттандырылады.

Рахат: - Ақша – құн шамасы және өлшем бірлігі. Ақша 
– сатушылар мен сатып алушылар үшін тауар құндылығын 
бағалаудың бірегей өлшеушісі.

Үміт: - Ақша – жинақтау құралы. Ақша иесі үшін ұзақ 
уақыт бойы өмір игіліктерін алу мүмкіндігін сақтайды. 
Керек кезінде жұмсау үшін ақшаны жинауға болады.	

Нұрғиса: - Тәуелсіздік алған елдің ең айрықша белгісі 
– ұлттық валюта. Ол – Қазақстан Республикасы көлемінде 
пайдаланатын заңды төлем құралы.

Дидар: - Қай халықта да ақшаға байланысты сан қилы 
наным-сенім, ырымдар бар. Бірқатар болжамдар бойынша, 
ақша жансыз қағаз болып көрінгенімен, оның сезімталдық 
қасиеті бар. Олар – «Қағаз купюра мен тиындар» өздерін 
қадірлеп, қастерлеп, аялағанды жақсы көреді.

Әділет: - Әдемі де сәнді әмиянға салынған ақша сол 
жерден шыққысы келмейді. Қолыңызға ақша тұрақтамаса, 
өзгеден емес, ақшаны қадірлей алмаған өзіңізден көріңіз.

Аружан: - Қалтаңызда ақшаны жыртып, умаждап, 
майыстырып ұстамаңыз. Онда қаржыдан тапшылық көресіз, 
ақша өзін үнемдеп, ұқыпты түрде ұстағанды ұнатады. Ал 
«ақша жоқ» деп жылай беретіндердің тиыны теңгені құрамай, 
қанша ақша тапса да, құмға сіңген судай құри береді.

Арай: - Ақша жинаңыз. Тек ақшаны тойға, жақсылыққа, 
оқуға, жаңа дүние сатып алуға, саяхатқа шығуға, жақсы 
демалуға жинаңыз. Ақшаны «қара күнге» деп жинамаңыз. 
Ақша үлкен қуат көзі болғандықтан әрі ұқыптылықты жақсы 
көретіндіктен ең бірінші жақсы әмиян таңдап алыңыз. Сонан 
соң оған әр тиынды дұрыстап тұрып салыңыз, әмияныңызды 
сыртынан сипап оған жылы сөздер айтыңыз, ақшаның 
еркелеткенді жақсы көретінін естен шығармаңыз.

1-жүргізуші: - Балалар, қалай ойлайсыңдар, ақшаға  
бәрін сатып алуға бола ма?

Әділет: - Иә, дұрыс айтасыз, ақшаға денсаулықтан                           
басқа нені сатып алуға болмайды?

2-жүргізуші: - Әр адам экономикамен байланысты 
іс-әрекеттерді іске асырады: тауарлар немесе қызмет 

көрсетулерді шығарады және қоғамның басқа мүшелері 
өндірген тауарлар немесе қызмет көрсетулерді тұтынады. 

IV. Сен экономиканың терминдерін білесің бе?
Экономикалық мағына беретін 15 сөзді тап.
Экономикалық кроссворд: «Бәсеке».
1-жүргізуші: - Экономика мен экология бір-біріне 

тәуелді, бір-бірінен ажырата қарауға болмайтын егіз ұғым. 
Экология жақсармай, экономика өрге баспайды. Сондықтан 
қоршаған ортаны жақсарту – басты міндеттердің бірі.

2-жүргізуші: - Экономика және түбірден тарайтын 
сөздер. Қазақ халқы ежелден-ақ табиғат болмысын бүкіл 
өзінің шаруашылығының дамуы мен қалыптасуының, 
тіршіліктің даму жүйесінің көзіне айналдырған. Қазақтың 
көшпелі өмірінің өзінде табиғатты пайдаланумен қатар, оны 
аялаудың, қорғаудың тамаша үлгілері қалыптасқан.

Қазақ ақындарының жырларында кездесетін табиғат 
суреті, оның болмысы мен сыры осы дәстүр негізінде туған.

V. Қазақ ақындарының туған жер туралы жырлары.
1-оқушы: Дидар.        2-оқушы: Аружан.
1-жүргізуші: -  «Табиғат – адамның өз үйі». Өкінішке 

қарай, қазір адамдар өз ошағына деген қамқорлықты азайтып 
алды. Сөйтіп іс жүзінде бәрін керісінше істеп, табиғатты, 
оның байлығын ысырапсыз пайдалануға көшті. Табиғат 
бізсіз өмір сүре алады, ал біз одан тыс өмір сүре алмаймыз.

Ән. Тазабек Арай.
2-жүргізуші: - Табиғат – біздің анамыз. Оны таза ұстау, 

экологиялық орта қалыптастыру мәселесі біздің еліміз, адам 
баласының келешегі үшін қажет. Сондықтан экологиялық 
күрес өмір үшін күрестің негізі болып табылады.

VI. Барды ұқсата білу – байлық.
1-жүргізуші: - Байлық деген не? Байлық көзі неден 

басталады?	
Байлықтың атасы – еңбек, анасы – жер деген қазақ 

халқында әдемі нақыл сөз бар. Өсімдік те, жан-жануар да 
– бәрі де осы жер үстінде өмір сүріп, тіршілік етеді. Жердің 
қойнауында алуан түрлі қазбалар бар. Олардың шаруашылық 

үшін маңызы зор. Мұнай – өте бағалы өнеркәсіп шикізаты. 
Мұнай, араб тілінен аударғанда, «нафта» - «ағып шығушы» 
деген мағына береді. Тас көмір жер астында қалған 
өсімдіктердің қалдықтарынан пайда болады. Ол Екібастұз 
бен Қарағандыда өндіріледі. Мұнай – табиғи газ, бензин, 
керосин, сұйық отын, парафин, асфальт және т.б.көптеген 
шаруашылыққа қажетті заттар өндіруге болатын шикізат.

2-жүргізуші: - Ұқыптылық дегенді қалай түсінесіңдер?
Мүлікке ұқыптылықпен қарайтын, алды-артын 

болжағыш, үнемді адам.
1-жүргізуші: - Жақсы киініп, жақсы өмір сүру үшін не 

істеу керек? 
2-жүргізуші: - Нені үнемдей білу керек? (суды, электр 

жарығын, жылу).
«Бұл кім, ол не?»
1-жүргізуші: - Дүниеде ең қымбат бір нәрсе бар. Ол 

көзге көрінбейді, сатып алуға, жасыруға болмайды. Өзі 
жасырынып та тұрмайды. Ол не? (оқушылар жауабы).

- Мен үшін дүниеде уақыттан қымбат ешнәрсе жоқ.
- Неге уақыт қымбат деп ойлайсың?
- Уақытты босқа өткізбеу керек. Өтіп кеткен уақытты 

қайта кері әкеле алмайсың. Сондықтан уақытты өз уақытында 
дұрыс пайдалана білген ұтады.

Қорытынды сөз.
2-жүргізуші: - Қымбатты балалар! Біз бүгін сіздерге 

экономика туралы аз да болса мәлімет бердік деп ойлаймыз. 
Бүгінгі алған білімдеріңді өмірде дұрыс пайдалана біледі 
деп сенеміз. Сенің жеке экономикаң – бұл сенің ақша 
жұмсау қабілетің мен ұқыптылығың, яғни, сен өз уақытың 
мен қуатыңды орынды жұмсауың керек.

1-жүргізуші: - Біз «Уақыт – ақша» екенін жақсы білеміз. 
Сондықтан уақытты ақылға сиятындай етіп бөліп, әрдайым 
адал, табанды болып, денсаулығымызды қадағалап, өз ақыл-
ой қабілетімізді дамытуымыз керек.

«Экономика – ел тірегі» демекші, ел экономикасын 
өркендетуге өз үлесімізді қосып, білімді, еңбекқор болайық!

Өмірмен өзектес пән
Нұрсұлу ШАКАРМАНҚЫЗЫ,

Сәкен Сейфуллин атындағы орта мектептің 
«Ән-күй» пәнінің мұғалімі.

Шығыс Қазақстан облысы,
Үржар ауданы,

Мақаншы ауылы.

ҰЛТЫМЫЗДЫҢ ҰЛЫҚ ӨНЕРІ
Кез келген ұлттың өзіндік кескін-келбеті мен болмыс-

бітімін айқындайтын ұғымды оның өзіне тән ұлттық мәдениеті 
дейтін болсақ, қазақ мәдениетіндегі ән мен музыка өнерінің 
алар орыны ерекше. Данышпан Абайдың «Туғанда дүние есігін 
ашады өлең, Өлеңмен жер қойнына кірер денең» деген сөздері 
қазақ өмірінің бүкіл тыныс-тіршілігі өлеңмен өрнектелетінін 
айқын көрсетеді. Шындығында, сәби дүниеге келгенде «бесік 
жырымен» әлдилеп, қарсы алып, ол дүниеден өткенде «жоқтау» 
айтып, шығарып салады. Қадым ғасырлар қойнауынан 
басталатын осы тамаша дәстүр әлі күнге дейін жалғасын 
тауып келеді. Бүгінгі күн жастарының тойында «жар-жар», 
«беташармен» өтетіні ата-баба салтына адалдықтың айқын 
көрінісі іспеттес. Орыстың тамаша ғалымы Г.Потаниннің 
«Маған бүкіл қазақ даласы ән салып тұрғандай көрінеді» деген 
сөзі қазақ тұрмысының осындай даралығынан туған тұжырым 
болса керек.

Осы тұрғыдан келгенде қазақтың ұлттық өнері, мәдениеті 
тарихындағы айтулы оқиға деп бағалаймыз. Күй, ән көне 
замандардан күні бүгінге дейін халқымызбен бірге жасасып 
келе жатқан ең киелі де қастерлі, сырлы да сұлу өнер. Ұлт 
мәдениетінің арғы-бергі тарихын зерттеп, жүйелеп, бүгінгі 
жас ұрпақтың кәдесіне жарату және оны әлемдік деңгейде 
насихаттау мақсатында жасалған «Мәдени мұра» мемлекеттік 
бағдарламасы аясында жобасының жүзеге асырылуы – ұлттық 
өнер тарихындағы елеулі оқиға.

Қай замандағы болмасын, ұлттық өнерімізде ортақ сарын 
– азаттыққа, бостандыққа ұмтылу, ел тәуелсіздігін аңсау. Осы 
тұрғыдан алғанда, қазақтың ұлттық ән мен күй өнері – ғасырлар 
бойы армандап, бүгінгі ұрпақ жүзеге асырған, тәуелсіздікті 
жақындатқан ең қастерлі құндылық.

Музыка өнерін әр ұлт әр түрлі бағытта дамытады. Кейде 
емшілікке пайдаланады. Тек қазақ арасында емес, байырғы 
наным-сенімнің нышаны сияқты мұндай мысалдарды әлемнің 
көптеген халықтарының рухани дәстүрінен кездестіруге 
болады. Көршілес хақас жұртының ішіндегі сағай руының 
адамдары бертін келгенше ертек айту үшін қоршаған табиғатқа, 
әсіресе, тау мен орман иесіне бағыштап, «Ием, сен тыңда, бізге 
мол етіп аңнан олжа сал, біз де сені ертекке кенелтейік!» деп 
арнау сөз айтып алатын болған.

Өткен жылы ҚР Тәуелсіздігінің 22 жылдығын зор табыспен 
тойладық.

Қазақ халқы Ресей патшалығына дейін де, Кеңес үкіметі 
кезінде де өзінің ұлттық ән-күй өнерін ешбір жоғалтқан жоқ.

Қанша ғасырлық мәдени тарихы бар қазақ халқының 
музыка, ән-күй өнері туған халқымен бірге жасасып келеді.

Қазақ өнері – әлемге кең таралған бір әлем. Ғасырлар бойы 
халықты тамсандыратын өнерімізді бүгінгі және келер ұрпаққа 
мұра етіп қалдыру қазақ халқының маңдай алды зиялыларының 
ұлағатты парызы. Ол үшін республикамыздағы өткені мен 
бүгінгі өнер тұлғаларының шығармашылық қайраткерлігін, 
дана істерін орта мектепте ән-күй пәнінен сабақ беріп жүрген 
музыка пәнінің оқытушылары паш етіп, дәріптеуден еш 
жалыққан емес.

Мысалы, аты мазмұнды да сапалы ұстаздық қызмет жасау – 
барлық ұстаздардың басты міндеті.

Шығыс Қазақстан облысының Үржар ауданының 
Мақаншы ауылындағы С.Сейфуллин атындағы қазақ орта 
мектебінің оқушыларына ән-күй пәнінен сабақ беріп келе 
жатқан көп жылдық ұстаздық тәжірибемде оқушыларға ән 
айттырып, күй тарттырып қана қоймай, өнер тарландарының 
шығармашылығымен бірге олардың өмірінен сыр шертіп, 

дәрісін жаздыру арқылы оқушылардың санасына сыналап 
сіңіруді озық дәстүрге айналдырып келемін. Соның нәтижесінде 
оқушылардың сана-сезімі дамып, өнер тұлғаларының өмірінен 
деректер алып, білім арнасы кеңіп келеді.

Аңызға айналған Қорқыт, Асан қайғы, Абылдан бастап, 
Бұқар жырау мен Қазтуған жырауға дейінгі өнер тұлғалары, 
Қараұлы Боғда, Дүкенұлы Ықыластан бастап, Сағырбайұлы 
Құрманғазы, Қазанғапұлы Тәттімбет, Шоңманұлы Тоқа, 
Нүрпейіскеліні Динаға дейінгі әйдік күйші-сазгерлер сынды 
таланттар, Жанкісіұлы Салғара, Көпенұлы Берікбол (Ағашаяқ), 
Қорамсаұлы Ақан сері, Қожағұлұлы Біржан салдан бастап, 
Қалқа мен Естай, Мұхит пен Сегіз сері сынды халық сазгерлері, 
Кеңес дәуіріндегі Ахмет Жұбанов, Мұқан Төлебаев, Садық 
Кәрімбаев, Нұрғиса мен Шәмші, Әсет және Кеңес, Бейбіт, 
т.б. сазгер-композиторлар, жезтаңдай әншілер: Әміре, Күләш, 
Жүсіпбек, Ғарифолла, Роза Тәжібайқызы, Бекболат Тілеухан, 
Бибігүл Ахметқызы, Ермек пен Ришад, Роза Рымбаева, Нағима 
Есқалиева, Мәдина мен Жәнібек, Зейнеп, т.б. және кейінгі жас 
толқын атақты күйші Мағауия Хамзин, Қаршыға Ахмедиярова, 
Секен Тұрысбек, Айгүл Үлкенбаева, т.б. – бұлардың өнері мен 
өмірінен энциклопедиялық сипатта лекциялар оқу өте пәрменді 
әрі пайдалы.

Осы қағиданы жыл сайын іске асырып келемін. Әрбір жаңа 
оқу жылына бағдарлама жасап, білім мен ғылым министрлігінің 
мектеп оқушыларының бағдарламасына арналған оқу 
құралдарын алға тарта отырып, қосымша пайдаланамын. Атап 
айтқанда:

Жаяу Мұса (1838-1929)
Жаяу Мұсаның туып-өскен жері – Солтүстік Қазақстан 

өңірі, яғни, Павлодар облысының Баянауыл ауданы, әкесі 
Байжан кедей шаруа болған. Жаяу Мұса бала кезінен өнерге 
құмар болып өсті. Ол өз бетімен оқиды. Ержете келе Омбы 
қаласына барып орыс тілінде оқитын оқу орынына түседі. Сол 
қалада оқып жүрген кезінде жаз айларында еліне келіп-кетіп 
жүріп, шонжар Шорманның парақорлығын, бұқараға көрсеткен 
зорлық-зомбылығын әшкерелеп газетке жазады. Сол жылдарда 

дуанбасы боп сайланып, полковник шенін алған Шорманның 
Мұсасы Омбыдағы губернаторға Жаяудың үстінен шағым 
жасайды, патшаға қарсы адам деп жала жауып, Тобыл қаласына 
12 жылға жер аудартады. Бірақ Жаяудың өтініші бойынша жер 
аудару жазасы әскер қызметіне ауыстырылып, ол арбакеш болып 
жұмыс істейді. Генерал Черняев әскерінің қатарында Жаяу 
Мұса Петербург қаласында, Польша, Литва, Латвия жерлерінде 
болады. Кейін Черняев әскерінің Орта Азия экспедициясына да 
қатысады, сол сапарда Шоқан Уәлихановпен кездеседі.

Жаяу Мұса еліне қайта оралғаннан кейін де Шорманның 
тұқымдары оған өтірік жала жауып, қудалауын тоқтатпайды. 
Тек Ұлы Октябрь революциясынан соң ғана Жаяудың қолы 
азаттыққа жетіп, теңдік алады.

Жаяу Мұса, бір жағынан, Арқадағы Біржан сал мен Ақан 
сері бастаған әнші-ақындар тобының әріден келе жатқан 
дәстүрін дамыта түссе, екіншіден, қазақ музыкасының мазмұны 
мен түріне, орындаушылық өнеріне көптеген жаңалықтар 
енгізді. Ол әрдайым халықтық-бұқарашылдық бағытты берік 
ұстады, өмір бойы үстем тап өкілдерімен күресе отырып, сол 
замандағы қазақ ауылының шындығын батыл суреттеді. Жаяу 
Мұса Байжанов 1929 жылы қайтыс болды.

Ақтамберді жырау (1675-1768)
Ақтамберді жырау Сарыұлы 1675 жылы Оңтүстік 

Қазақстанда, Қаратау бойында ауқатты отбасында дүниеге 
келеді. Болашақ жырау жамағайын туысы Бердіке деген 
батырдың қолында өседі. Ақындық талантын тым ерте, 10-11 
жасында танытқан Ақтамберді 17 жасынан бастап қазақтардың 
Орта Азия хандықтарымен арадағы соғыстарына қатысады. 
Өзінің жанкешті ерлігімен, ақыл-айласымен көпке танылады. 
Талай рет өлім ауызынан қалады. Бірде, тіпті, жортуылда жау 
қолына түсіп, өлім жазасы орындалар қарсаңда ғана қашып 
құтылады. 1723 жылы қазақтар ойраттардан ойсырай жеңіліп, 
бүкіл оңтүстік және шығыс аймақтан айырылған шақта 
Ақтамберді атақты батыр, Орта жүздің рубасы ақсақалдарының 
бірі еді.

Батыр жырау өзінің белсенді ісімен де, жалынды жырымен де 
жоңғарға қарсы күресті үйымдастырушылардың бел ортасында 
болады, қазақ жасағының алдыңғы сапында шайқасады. Жоңғар 
мемлекеті біржола талқандалып, жаудан босаған шығыс бетке 
қайта қоныстану кезінде Ақтамберді қазақ руларын атамекенге 
біржола орнықтыру ісінде зор қызмет атқарады.

Батыр жырау тоқсан үш жасында, 1768 жылы қайтыс 
болады. Жыраудың жартылай құлаған күмбезі қазір Семей 
облысы, Абай ауданы, «Жданов» кеңшарының шегіндегі Жүрек 
Жота деген төбенің басында тұр.

«Еңсемнен жел соқса да теңселмен, 
Қарағайға қарсы біткен бұтақпын,
Балталасаң да айырылман.
Сыртым – құрыш, жүзім – болат,
Тасқа да салсаң майырылман.
        Арудан асқан жар бар ма, 
        Жылқыдан асқан мал бар ма?!
        Биенің сүті – сары бал,
        Қымыздан асқан дәм бар ма?!
        Желіде құлын жусаса, 
        Кермеде тұлпар бусанса, 
        Сәні келер ұйқының.
        Жылқы қолдан тайған соң, 
        Қызығы кетер күлкінің.
        Қыздың көркі құлпыда,
        Жігіттің көзі жылқыда!
Түйе мойынын тұз кесер, 
Жігіт мойынын қыз кесер.
Сартылдаған сары аяз, 
Жылқының мойынын мұз кесер.
 Бұлан да бұлан, бұлан сан,
Бұланның санын оқ тесер.
Бұлаңдап жүрген жігіттің   
Жомарт қолын жоқ кесер!
      Балпаң, балпаң басарсың,
      Басуға табан шыдаса.

      Қызыл алмас жан қияр,
Қызыл талға қынаса» деп жырлаған жырау шумақтарынан 

оның батырлық тұлғасы, ақындық келбеті айқын танылады. 
«От ауызды, орақ тісті» екені көрінеді.

Қазтуған жырау (XV ғасыр)
Қазақ әдебиеті төлбасыларының бірі – Қазтуған жырау 

Сүйінішұлы шамаман XV ғасырдың 20-30 жылдарында 
Еділ бойында, қазіргі Астрахань облысының Красный Яр 
қаласының маңында дүниеге келеді. Көшпенді шонжарлар 
әулетінен шыққан Қазтуған Еділдің салалары-Ақтұба, Бозан 
бойын жайлаған түркі тайпаларының рубасы көсемі, әскербасы 
батыры болады. Дәшті-Қыпшақта XV ғасырдың ұзына бойына 
созылған бұлғақ кезінде оның кімдерді жақтағаны, не істегені 
белгісіз. Тек ғасырдың екінші жартысында өз қарауындағы 
руларымен бірге Еділден ауып, Қазақ Ордасының құрамына 
өткендігін білеміз. Сірә, бұл – қазақтардың қазіргі Қазақстан 
жерінің орталық және батыс бөлігін түгелге жуық қайта 
иеленіп, біршама күшейген шағы, яғни, 1460-1480 жылдардың 
арасы болса керек. Жыраудың бұдан соңғы өмірі туралы дерек 
сақталмаған.

Базар жырау (1842-1911)
XIX ғасырдағы  көрнекті  ақындардың бірі – Базар жырау. 

Ақынның  ата қонысы – бұрынғы Сырдария облысы, Қазалы 
уезі, Көшербай болысының 6-ауылы, «Қарақ» деген жер (қазіргі 
Қызылорда облысы, Қармақшы ауданы). Бейіті – Өзбек КСР-і, 
Самарқан облысының,Үшқұдық ауданында, Қызылқұмның 
«Жалпақтау» деген жерінде. Базардың әкесі Оңдас та, ақынның 
өзі де кедей болған. Кіші жүздің Керейіт еліндегі Өтеміс деген 
нағашысы Базарды ата-анасынан сұрап алып, бауырына басады. 
Ол есін білгеннен бастап, он алты жасқа жеткенше байдың 
қойын бағады.

Ақындықты он алты жасынан бастаған Базар бар өмірін, 
ықыласын өнерпаздық  жолға бағыштайды. Халық қамын көксеп 
жырлағаны үшін үстем таптың қудалауымен Қазалы, Үргеніш 
қалаларының түрмесіне де түседі. Әйгілі Шернияз, Мұсабай, 
Нысанбай, Ешнияз, Будабай сияқты ақын-жыраулардың үлгісін 

ұстап, оны әрі қарай дамытады. Кеншімбай, Оңғар, Жиенбай, 
Жорықбай, Кете Жүсіп, т.б. ақын, әнші, жыраулар – Базар 
жыраудың мектебінен үлгі-өнеге алған түлектер. 

Бұқар жырау мен Махамбеттен кейінгі толғау алыбы 
– Базар жырау. Ол кітаби ақындар мен сарай ақындарына 
да ұқсамайды. Шығармаларының мазмұны мен тақырыбы 
қазақ өмірінің шындығынан туған. Тілі шешен, түсінікті, 
замандастарымен салыстырғанда, мұнда діншілдік аздау. 
Даңқты жыраудың артында қалған әдеби мұраларын жинауда, 
жариялауда Ә.Диваев, С.Сейфуллин, М.Жұмабаев, Ә.Марғұлан, 
Ә.Қайнарбаев, М.Байділдаевтар еңбек етті. 

Наушабаев Нұржан (1859-1919)
Ақын Нұржан Наушабаев Қостанай облысының Жетікөл 

ауданында әлді отбасында туып, сол жерде 60 жасында қайтыс 
болған. Жасында мұсылманша оқып, білім алған.

Ақыннан қалған мұра төңкеріске дейін бірнеше рет жеке 
жинақ ретінде басылды: «Манзумат қазақия» (1903), «Нұржан 
мен Сапарғалидың жұмбақ айтысы» (1903), т.б.

Н.Наушабаев көптеген өлеңдері мен мысалдарында 
мақал-мателдер мен нақыл сөздерді кеңінен қолдана отырып, 
жақсылық пен жамандық, адамдық пен адалдық, салт-сана, оқу-
өнер сияқты маселелерді өз шығармаларына негізгі арқау етеді. 
Ақын кейбір өлеңдерінде заман ырқынан шыға алмай адасады. 
Кейде ол көмек пен тіректі құдайдан сұрағандай да болады. 
Әйтсе де, Нұржан Наушабаев дінге деген соқыр сенімнен 
аулақ. Ақын өзінің хал-қадерінше халқына адал қызмет еткісі 
келеді, бұл жолдағы кедергі күш – бай, болыстар мен жемқор 
ұлықтарды әшкерелеп отырады. Тілі негізінде жатық, көркем 
болумен бірге, кітаби сөздердің де біраз әсері бар.

Құлжабайұлы Марабай (1841-1898)
Қазақтың атақты жырауы Марабай Құлжабайұлы Батыс 

Қазақстан облысының Теректі ауданында 1841 жылы туып, сол 
жерде 1898 жылы қайтыс болған. Марабай жастай ақындық, 
жыраулық өнеріне машықтанады, оның ұстазы атақты 
Шернияз ақын, Жұмырбай, Көкей қыз, Базар, Қашаған, Сүгір, 
т.б. ақындармен айтысқан. Бізге оның төл шығармаларынан 

жеткені – «Сөйле дедің біздерге» деген көпшілікке арнаған 
толғауы ғана. «Қобыланды», «Ер Тарғын» жырларының ең 
көркем нұсқасы Марабай арқылы тараған. Н.Ильминский 1862 
жылы Табын Марабай жыраудан «Ер Тарғын» жырын жазып 
алып, Қазанда жеке кітап етіп шығарған. Ыбырай Алтынсарин 
Марабайдан «Қобыланды батыр» жырын жазып алып, оның 
үзіндісін «Тайбурылдың шабысы» деген тақырыппен еөзінің 
1879 жылы шыққан «Қазақ хрестоматиясына» енгізген. 
Марабайдың айтуындағы «Қобыландының» толық нұсқасын 
фольклорист ғалым Әбубәкір Диваев 1922 жылы Ташкентте 
бастырды.

Құлекеұлы Тілеуке (1748-1819)
Шал ақын (Тілеуке Құлекеұлы) 1748 жылы Көкшетау 

өңірінде туған. Болашақ ақынның әкесі Құлеке батыр Абылай 
ханның серігі, өз тұсындағы беделді рубасылардың бірі еді. 
1755-60 жылдар шамасында Құлеке батырдың ауылы батысқа 
қарай көшіп, Есіл өзенінің бойына қоныс аударды және сонда 
біржола тұрақтады. Ақынның ес білгеннен соңғы ғұмыры осы 
төңіректе – қазіргі Солтүстік Қазақстан облысының Сергеев 
ауданының шетінде өтеді. Бала Тілеуке он бес жасында-ақ 
даңқы шығып, Шал (өткір, ұшқыр) ақын аталады да, өнер 
жолына түседі. Шебер ақын, соған орай қырсыз шаруа болған. 
Шал өмірінің екінші жарымында кедейлікке ұрынады. Оған 
мына жыр шумағы дәлел: «Кедейлік екі қолды кісендейді, 
Әйтсе де кедейліктен кісі өлмейді. Өлмегені құрысын, тірісінде, 
Ең болмаса, бір рет ісі өнбейді». Қартайып, ауру жеңген соңғы 
күндерінің өзінде өнерінен танбаған ақын 1819 жылы жазғы 
жайлауда қайтыс болады. Сүйегі қазіргі Сергеевка ауылының 
жанындағы Аютас деген төбенің түбіне жерленеді.

Пайдаланылған әдебиеттер: 1. Қазақ өнер энциклопедиясы. 
А., «Білім», 2002. 2. Алматы энциклопедиясы. А., 1996. 3. Қазақ 
Кеңес энциклопедиясы. 1978. I, III, V, VI томдары. 4. «Қазақ 
әдебиеті» газеті. 14 тамыз, 1982. 5. «Алматы ақшамы» газеті, 
20 наурыз, 2001.

Тарих қойнауында
Жаңагүл ҚОСАҚБАЕВА,

  “Шәкерім атындағы облыстық  дарынды 
балаларға  арналған үш тілде оқытатын

мамандандырылған мектептің” мұғалімі.

Әміре – ән көгінің айнасы
Cабақтың мақсаты: әңгіме мазмұнын терең меңгерту 

арқылы әншінің азаматтық, адамдық бейнесін жан- жақты 
таныту. Міндеттері: білімділік – Әміре туралы қосымша 
дерек көздерін пайдаланып, оқушылардың ой-өрісін кеңейту, 
танымдық талғамын байыту; дамытушылық – талдау жасата 
отырып оқушының ой-өрісін, өнерге деген көзқарасын 
кеңейту, шығармашылық қабілетін ұштау; тәрбиелік – өнер, ән 
құдіретін бағалай білуге баулу; қазақ халқына тән адамгершілік 
қасиеттерді, өнерге деген сүйіспеншілікті бала бойына сіңіру.

Мұны білген оқушы әңгімені түсініп оқиды, мазмұнын 
меңгереді, жоспар құрады, тақырыбы мен мұратын анықтайды, 
сұрақтарға жауап беру арқылы Әмірқан тұлғасын ашады,  кесте 
толтырады, мағынасы түсініксіз сөздермен жұмыс істейді, 
әңгімеде қолданылған көркемдегіш құралдарды табу жолымен 
жазушының тіл байлығын таниды.

Түрі: тәжірибелік талдау, іздендіру. Әдісі:  логикалық  
дәлелдеу, негізгісін бөліп алу,интерактивті тәсілдер. Сабақты 
ұйымдастыру: жекелей, топпен, ұжымдық.

Сабақтың барысы.
1. Ұйымдастыру кезеңі:
- Балалар, адам баласы бір нәрсені ұнатады, жанындай 

жақсы көреді, аңсайды.Сол жолда күреседі. Сол көңілінің 
төріндегі керегіне қол жеткізгенде жаны рақаттанады.

Мен сүйемін өмірді зулап аққан,
Өлең артық мен үшін биік тақтан.
Мен сүйемін өнерді таңдай қаққан,
Мен сүйемін өренді тыңдап баққан.
Ал сендер ше?

Міне, бүгінгі кейіпкеріміз де сүйді, ұнатты. Бірақ ол ән өнерін 
ұнатты ,жанымен сүйді.Ән өнерінің көгінде биік самғай білді. 
Өткен сабақта біз қазақтың аймаңдай тұлғасы, қазақтың қара 
сөзінің құлжасы атанған Ж.Аймауытовтың «Әнші» әңгімесін 
өткенбіз. Автор жайлы сөз қозғағанбыз.   

Бүгінгі сабағымыздың тақырыбы: «Әмірқан – ән көгінің 
айнасы» . Бүгінгі сабақтың мақсаты әңгіме мазмұнын терең 
меңгерту арқылы әншінің азаматтық, адамдық бейнесін жан- 
жақты таныту;  кейіпкер бейнесін ашу.

2. Үй тапсырмасы: а) Мәтінмен толық танысу; ә) Сырласу 
күнделігі.

Топпен жұмыс.
1-тапсырма: «Ақпараттық анықтама алгоритмін» 

орындайтын сарапшымен таныстыру. «Табыстар каталогына» 
салынатын жұмыстар жайлы ескерту.

2-тапсырма: Әңгіменің композициялық құрылысын жүйеге 
келтіру.

 1. Әңгіменің басталуы             Шәкет үйіндегі кездесу.
 2. Әңгіменің дамуы                  Аяқталмаған оқиға.
3. Әңгіменің шиеленісуі           Жетішатыр қаласындағы
                                                    жексенбінің бірі.
4. Әңгіменің шарықтау шегі    Әмірқан әңгімесі.
5. Шешімі                                  Наурыз сауығы.
«Еркін сұрақтар және оған менің дәлелім» (Оқушылар өз 

қалаулары бойынша сұрақтар таңдайды).
1. Ж.Аймауытовты әйгілі еткен қай шығармасы? 2. 

Әңгіменің басты кейіпкері Әмірқан бейнесі кімнің прототипі? 
(Ә.Қашаубаев жайлы бейнетаспа, слайд – «Әміре»). 3. 
Оқиға қай кезеңді қамтиды? 4. Жетішатыр қаласының тұрмыс-
тіршілігі қалай суреттелген? Слайд – «Жетішатыр  қаласы». 
5.  «Әнші» әңгімесін жазуға не себеп? 6. Әңгіменің басты 
тақырыбы қандай? 7. Әміре Қашаубаев кім? (бейнетаспа).

«Кейіпкерге сөз таңдау»
Үш топқа жеке-жеке тапсырма беріледі.
1-топ Әмірқанның әншілік шеберлігі (Әмірқан бейнесін 

әншілік, орындаушылық  тұрғыдан қарастыру); 2-топ Әншінің 

тұлғасы  (кейіпкердің сыртқы бейнесі, Әмірқан бойындағы 
қазаққа тән қасиеттер); 3-топ Сәтті алынған сөздер пирамидасы 
(ұтымды қолданылған сөздер мен нақыл сөздерді табу); 4-топ 
Сөз әрлеу (көркемдегіш сөздерді табу).

- Міне, балалар, Ж.Аймауытовтың ән өнерін құрмет тұтып, 
өзі де өнерден құр алақан емес екендігін шығармасынан 
байқадық. Көркем сөздің қуаты сол – бас кейіпкердің түр-
тұлғасын жазушы шебер суреттеген. Әңгіме аяқталды. Бірақ 
көкейде жүрген бір сұрақ бар, балалар. Ол қандай сұрақ? 
Әрине, «Ақтамақ хикаясы». Сол бір бақытты күндерін әнші 
үлкен тебіреніспен айтады. Аяғы егіліп, еңкілдеп жылайды 
дейді. Осы құпия сендерді қызықтыра ма, балалар?Олай 
болса, қиялымызға қанат бітіріп, осы «Ақтамақ хикаясын» өз 
ойымызша аяқтап жазайық. 

«Ақтамақ хикаясы...» ойтолғау (Хикая менің қиялыммен 
сәйкес не алшақ).

Сонымен, балалар, «Ақтамақ хикаясы »біздің қиялымызда 
осылай аяқталды. Бірақ, автордың айтуынша, бұл оқиға аяқсыз 
қалған. 

«Ақпараттық анықтама алгоритмі» бойынша сарапшы 
жұмысын тақтаға шығару. «Екі жұлдыз, бір тілек».

Бекіту.
- Сөз түйініне келсек, балалар, жазушы  Әмірқанның 

талантын, өнер құдіретін ғана беріп қоймай, әнші тағдыры, 
жан-дүниесі, сезім мен көңіл-күйін де ашқан. Әнші Әмірқан 
жай қатардағы адамдардың бірі емес, өнердің, ән мен сәннің 
иесі ретінде бейнеленген. Әміре – ұлы әнші, азамат. Оның өмірі 
мен қимылы әлі де зерттеле түседі. Ол жөнінде талай кітаптар, 
дастандар жазылмақ. Семей қаласында әншіге арналған 
ескерткіш бой көтерген.Оның аты ән мектебінде мәңгі қалады. 
Әнші туралы Қайнекей Жармағанбетовтың «Әнші азамат» 
повесі, Сәду Машақов пен Оразақын Асқардың поэмалары 
бар. Әміре Қашаубаев туралы ақын Қайырбек Шағырдың «Ұлы 
тенор» поэмасы 2006 жылы жарық көрді.

Үйге тапсырма: Әміре Қашаубаев өмірінің соңғы күндері 
туралы ізденіс.

http://kk.wikipedia.org/wiki/%D2%9A%D0%B0%D0%B9%D0%BD%D0%B5%D0%BA%D0%B5%D0%B9_%D0%96%D0%B0%D1%80%D0%BC%D0%B0%D2%93%D0%B0%D0%BD%D0%B1%D0%B5%D1%82%D0%BE%D0%B2
http://kk.wikipedia.org/wiki/%D0%A1%D3%99%D0%B4%D1%83_%D0%9C%D0%B0%D1%88%D0%B0%D2%9B%D0%BE%D0%B2
http://kk.wikipedia.org/w/index.php?title=%D0%9E%D1%80%D0%B0%D0%B7%D0%B0%D2%9B%D1%8B%D0%BD_%D0%90%D1%81%D2%9B%D0%B0%D1%80&action=edit&redlink=1

Назгүл ТАЗАБЕКҚЫЗЫ,
Ы.Алтынсарин атындағы

№49 мектеп-гимназия мұғалімі.
Тараз қаласы.

Досай би
Сабақтың мақсаты: оқушыларға Досай би өмірі мен 

өнегелі өсиеттері жайлы түсінік беру. Міндеттері: білімділік 
– Досай дәуіріндегі шешендердің атқарған рөлі, бір-бірінен 
ерекшелігі жөнінде орнықты мағлұмат беру; дамытушылық 
– жеке тұлғаның өз бетінше жұмыс жасауына ықпал ете 
отырып, олардың білім-білік деңгейін, ой-өрісін, логикалық 
ойлау қабілетін шыңдай түсу; тәрбиелік – шешендік сөз 
асыл мұра екенін ұғындыра отырып, адамгершілік асыл 
қасиеттерді өскелең ұрпақ бойына сіңіру. Типі: жаңа 
материалды меңгерту. Түрі: аралас сабақ. Әдіс-тәсілдері: 
сұрақ-жауап, ой қозғау, әңгімелеу, салыстыру, топтастыру. 
Көрнекілігі: интерактивті тақта. Пәнаралық байланыс: 
тіл, әдебиет, тарих.

Сабақтың барысы: 
І. Ұйымдастыру кезеңі: оқушыларды түгелдеу; оқу-

құралдарын тексеру.
ІІ. Үй жұмысын сұрау:
Үйге берілген тапсырма Есенкелді би өмірі мен шешендік 

өнегесімен танысу.
1. Бәйдібек баба.

Жарықшақ.
Албан, Суан, Дулат.
Ботбай.
Құдайқұл, Шағай, Итемген, Жеңіс.
Тәңірберді, Тілеуберді.
Құдайназар.
Есенкелді.

                                         Би                                                                                                                                            
батыр                        Есенкелді                       есепші ата
                                      шешен

Есенкелді Құдайназарұлы кім?
Қазақ шежіресі сыр шертеді.
«Қызай тауы» оқиғасы: 1. Есенкелді Құдайназарұлының 

би сайлануы. 2. Есенкелді биден қалған билік, шешендік 
сөздер. 3. «Есепші ата» жайлы бірер сөз. 4. Үй тапсырмасын 
қорыту. Бес жолды өлең.

III. Жаңа сабақ
Би: Елші. Заңгер. Психолог. Ақын. Шешен. Саясаткер. 

Тәрбиеші. Ойшыл ғалым.
Досай Бәйгелұлы (1692-1790) – қазақтың белгілі биі, 

шешен кісісі. Ол Қаратаудың күнгей бетіндегі, осы күнгі 
Шымкент облысы, Бәйдібек ауданы, Алғабас кеңшары 
орналасқан ауылда туған. 

Досай жастайынан халықтың ата дәстүрі – шешендік 
өнерді бойына дарытқан, өзі атбегі, құсбегі, ақын, алып 
тұлғалы батыр, балуан болып ержеткен. Қазақ шежіресінде 
Досай би Ұлы жүздің үйсін тайпасынан шығады. Одан бергі 
ата-бабалар: Бәйдібек, Жауатар, Қосмағамбет, Құралай, 
Қойшыбай,  Бәйгел – бәрі ел қамқоршысы,  батыр, шешен, 
би болып өткен азаматтар. 

Досай би жоңғар, қалмақ басқыншылығының аз-ақ 
алдында үйлі-жайлы, балалы болады, орта жасында ел 
билігіне араласқан. 

Досай кейбір би, болыстарға ұқсап «мені би сайлаңдар» 
деп бар малын шашып, шығындап, артынып-шабылмай-
ақ, ел тілеуі бойынша би болады. Абылай хан, Қабанбай, 
Бөгенбай, Төле, Қазыбек, Есей билермен жиі кездесіп 
тұрады. 

Досай би – 98 жыл жасаған, артына мол мұра, ұрпақ қал-
дырған, өсіп-өнген аталардың бірі.

Оның үш әйелінен тараған үрім-бұтақтар – бүгінгі бір 
тайпа ел. Халық арасында Досай би айтыпты дейтін тапқыр 
уәжді шешен сөздер, аңыздар аз емес. Соның ел арасынан 
жазып алынған нұсқалары мыналар:

2. Досай би айтыпты: «Балалы үй – базар, баласыз үй – 
мазар», «Не жақсы, не жаман», «Дос таңдай біл» .

3. Аталар сөзі – тәрбие көзі: 1. Мен шешен, билер сөзінен 
не үйрендім? 2. Шешендік өнер бізге не үшін қажет? 3. 
Есенкелді, Досай билер сөзін құптаймын. 4. Ескірмейтін есті 
сөз.

ІV. Сабақты бекіту.
Сабақты қорыту үшін: Шешендік ақыл-

паарсатты,шеберлікті қажет етеді. Қазақ халқы шешендікке 
балаларды ерте жасынан жаттықтырған. 

Олай болса, сөз асылын бойға сіңірейік: 1. Түгел сөздің 
түбі  – бір, түп атасы – Майқы би. 2. Тілде сүйек жоқ,                     
таста тамыр жоқ. 3. Тіл буынсыз, ой түпсіз. 4. Қол шешкенді 
ой, тіл шешеді. 5. Піл көтермегенді тіл көтереді. 6. Аз сөз 
– алтын. 7. Ең қатты да – тіл, ең тәтті де – тіл, ең ащы да –                                                                                                                       
тіл. 8. Шешен кісі сөз бастар, адал кісі ел бастар. 9. Орта 
жүздің бас биі – Қазыбек. 10. Шешендік өнер – барлық 
ғылымның патшасы.

V. Қорытынды. 
Оқушы білімін бағалау.
Үй жұмысын беру: 
1. Досай би өмірі, оның шешендік өнері; 
2. Топтастыру әдісі бойынша жұмыс; 
3. Қосымша Досай би жайлы ақпараттар, қазақ 

энциклопедиясымен жұмыс. 

Бір тақырыпқа – екі өлең

Арайлым ЕРКІНҒАЛИҚЫЗЫ,
Алматы қаласының 

білім басқармасына қарасты 
№4 оқушылар үйінің 

қосымша білім беру 
педагогы.

Наурыз

Өмірімнің жіңішке бұлағына
Тарпаң өзен тағы да құлады ма?!
Елеңдетіп көңілдің көк дөненін
Наурыз әні құйылды құлағыма.

Ұлы күні ұлыстың – Наурыз келді!
Жер қойынын жылытып жылқы енді.
Барша халық кенеліп жақсылыққа,
Тал бүр жарып, мал төлдеп өсіп-өнді.

Мейірімі ел-жұрттың шын балбырап,
Құшақтасты, ниеті тез қалды ұнап.
Наурыз тойы ұласты ырыс-құтқа,
Нұрын төкті аспаннан Күн жадырап!

Жер түрленіп, балауса шықты қырға,
Сағынышын сездірді ыстық құм да.
Көріспеген ағайын думандатып,
Бар жақсысын арнады қыз бен ұлға.

Текті кісі соңында әсем қалды із,
Ондай жанның бағы да жанды нағыз!
Жақсылығын халқына төге берсін
Ерекше бұл арғымақ жылда Наурыз!

ҚОШ КЕЛДІҢ, НАУРЫЗ!

Кел, Наурыз,
Шағаласы жүрегімнің!

       Кел, Наурыз,
Қарлығашы тілегімнің!
Алтын Күн шапағындай
       Арай шашқан,

Жүрегі нұрға толы
Қарайды аспан!
Ұстазым, ыстық ұям, 
       Сені сүйем,

Алдыңда ардақ тұтып,
Басымды ием!
Өйткені ерекшесің
      Наурызыңда,

Ән салып тұр ғажайып
      Жалбызың да!

Наурыздың кептерлері,
Көтерді көңілімді көктем лебі.
Армысың жас тілектер,
       Бас түлектер,

Жан  жүрек жыр моншағын 
            шерткен еді.

Әкелсін тек шаттығын Наурыз айы,
Құлпырсын қызғалдақтай күндіз жайы!
Бақыттың бал бұлағын елге ақтарып,
Көктемнің бәйшешегін сыйла Айлы!

Махаббат – мөлдір сезім,
          Шағала құз,

Ән болып, арман болып ораламыз.
Тұрсың ба жетімсіреп мені іздеумен
Алтын күн, алтын аймен, сары ала күз?!

Тілеймін күллі әлемге ашық күнді,
Ынтызар бір-біріне ғашық гүлді!
Алатау асқарынан асып аққан
Ақ таңды қарсы алайын тасып жатқан!

